
ዓርብ 83ኛ ዓመት ቁጥር 109   ታኅሣሥ  19  ቀን  2016   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

የኢንዱስትሪውን ዘርፍ  ... ወደ ገጽ 4  ዞሯል

በጋዜጣው ሪፖርተር

አዲስ አበባ:- ጠቅላይ ሚኒስትር ዐቢይ አሕመድ (ዶ/ር) 
በሱዳን ሰላም መረጋጋት ስለሚፈጠርበት ጉዳይ ላይ ከሱዳን 
ፈጥኖ ደራሽ ሠራዊት አዛዥ ጄኔራል ሞሃመድ ሃምዳን ዳጋሎ 
ጋር ተወያዩ። 

ጠቅላይ ሚኒስትር ዐቢይ አሕመድ (ዶ/ር) የሱዳን 

ፈጥኖ ደራሽ ሠራዊት አዛዥ ጄኔራል ሞሃመድ ሃምዳን 
ዳጋሎና ልዑካቸው ጋር በሱዳን ሰላምና መረጋጋት ማስፈን 
ስለሚቻልበት ሁኔታ መምከራቸውን በማህበራዊ ትስስር 
ገጻቸው አስታውቀዋል። 

የሱዳን ፈጥኖ ደራሽ ሠራዊት አዛዥ ጄኔራል ሞሃመድ ሃምዳን 
ዳጋሎ ትናንት ረፋድ ላይ አዲስ አበባ መግባታቸው ይታወሳል። 

ምክትል ጠቅላይ ሚኒስትር እና የውጭ ጉዳይ ሚኒስትር 

አቶ ደመቀ መኮንን በቦሌ ዓለም አቀፍ አውሮፕላን ማረፊያ 
በመገኘት ለጄኔራሉ አቀባበል ማድረጋቸውን የውጭ ጉዳይ 
ሚኒስቴር መረጃ ያመለክታል።

በቅርቡ የሱዳን ሪፐብሊክ ሉዓላዊ ምክር ቤት ፕሬዚዳንት 
ጄኔራል አብዱልፈታህ አልቡርሃንን እና ልዑካን ቡድናቸው 
አዲስ አበባ መጥተው ከጠቅላይ ሚኒስትር ዐቢይ አሕመድ 
(ዶ/ር) ጋር መወያየታቸው የሚታወስ ነው። 

ጠቅላይ ሚኒስትር ዐቢይ አሕመድ (ዶ/ር) በሱዳን የሰላም 
ጉዳይ ከጄኔራል ሃምዳን ዳጋሎ ጋር ተወያዩ

ሀገራት 
የባሕር በሮችን በጋራ 

መጠቀም ከቻሉ 
የቀጣናቸው ሰላም 

ዘላቂ ይሆናል

ሞገስ ጸጋዬ

አዲስ አበባ፡- ኢትዮጵያ መንግሥት የፕሪቶሪያ 
የሰላም ስምምነት ሙሉ ለሙሉ ተግባራዊ እንዲሆን 
አስፈላጊ ትግባራትን እያከናወነ መሆኑን የውጭ ጉዳይ 
ሚኒስትር ዴኤታ አምባሳደር ምስጋኑ አርጋ አስታወቁ፡፡

የአፍሪካ ኅብረት በፕሪቶሪያ የሰላም ስምምነት 
መሠረት ቀድሞ ተዋጊዎችን ትጥቅ ማስፈታትና መልሶ 
ማቋቋም ሂደትን ተግባራዊ ለማድረግ ከብሔራዊ 
ተሐድሶ ኮሚሽን ጋር የአንድ ሚሊዮን ዶላር ስምምነት 
ተፈራርመዋል፡፡ ስምምነቱን የተፈራረሙት የብሔራዊ 
ተሐድሶ ኮሚሽን ኮሚሽነር አምባሳደር ተሾመ ቶጋና 
የአፍሪካ ኅብረት የሰላምና ጸጥታ ቢሮ ኃላፊ ባንኮሌ አዶዬ 
ናቸው፡፡ 

በስምምነቱ ወቅት የውጭ ጉዳይ ሚኒስትር ዴኤታ 
አምባሳደር ምስጋኑ አርጋ እንደገለጹት፤ በኢትዮጵያ ሰላም 

መንግሥት 
የፕሪቶሪያ የሰላም ስምምነት ሙሉ ለሙሉ ተግባራዊ 

እንዲሆን እየሠራ ነው  
- ብሔራዊ ተሐድሶ ኮሚሽንና አፍሪካ ኅብረት የአንድ ሚሊዮን ዶላር ስምምነት ተፈራረሙ

አንተነህ ቸሬ

አዲስ አበባ፡- የኢንዱስትሪው ዘርፍ ካሉበት 
በርካታ ችግሮች እንዲላቀቅና ለሀገራዊ ኢኮኖሚው 
የሚጠበቅበትን ድርሻ እንዲያበረክት፣ የተቀናጀ ተቋማዊ 
ጥረት እንደሚያስፈልግ የኢንዱስትሪ ሚኒስትሩ አቶ 
መላኩ አለበል ገለጹ፡፡ በበጀት ዓመቱ የመጀመሪያ 

የኢንዱስትሪውን ዘርፍ 
አፈጻጸም ለማሻሻል 

የተቀናጀ ተቋማዊ ጥረት 
ያስፈልጋል

- በአምስት ወራት ለአምራች ኢንዱስትሪው 
15 ቢሊዮን ብር ብድር ተሰጥቷል

መንግሥት የፕሪቶሪያ   ... ወደ ገጽ 4  ዞሯል

ዜና

አመለወርቅ ከበደ

አዲስ አበባ:-   በኢትዮጵያ 55 በመቶ የሚሆነው 
የንግድ እንቅስቃሴ የሚከናወነው በሕገወጥ መንገድ 
እንደሆነ የተደረጉ ጥናቶች እንደሚጠቁሙ የንግድና 
ቀጣናዊ ትስስር ሚኒስቴር አስታወቀ። 

በኢትዮጵያ የንግዱ ዘርፍ ማኅበራት ምክር ቤት  
ያዘጋጀው ሁለተኛው ሀገር አቀፍ የሕገወጥ ንግድ 
መከላከል ጉባኤ ትናንት ሲካሄድ፤ በቁም እንስሳት፤ 
በጨርቃጨርቅ፣ በመድኃኒት ሕገወጥ ንግዶች ላይ 
ጥናቶች ቀርበው ውይይት ተካሂዷል።

የንግድና ቀጣናዊ ትስስር ሚኒስትር ዴኤታ አቶ 
ፍሰሀ ይታገሱ በጉባኤው ላይ እንደገለጹት፤ ጥናቶች 
እንደሚያሳዩት በሀገሪቱ 55 በመቶ የሚሆን የንግድ 
እንቅስቃሴ በሕገወጥ መንገድ ይከናወናል።

ወደ ሀገር ውስጥ ከሚገባው መድኃኒት 35 በመቶ 
የሚሆነው በሕገወጥ መንገድ ይገባል ሲሉ አስረድተው፤ 
ችግሩ በጨርቃጨርቅ፣ በቁም እንስሳት ፣ በሲጋራና 
በሌሎች ምርቶች ላይ ሕገወጥ ንግዱ ከፍተኛ ጉዳት 
እያደረሰ መሆኑን ጠቁመዋል። 

አቶ ፍሰሀ እንደተናገሩት፤ በቁም እንስሳት ሕገወጥ 
ንግድ ላይ ጥናቶች መደረጉ በዘርፉ የሚስተዋሉ ችግሮችን 
በሳይንሳዊ መንገድ ለመረዳትና ለችግሩ መፈታት ዕድል 
ይሰጣል።

ሕገወጥ ንግድ ከሀገር አልፎ ድንበር ተሻጋሪ በመሆኑ 

ጉዳቱ ስር የሰደደ ነው ያሉት ሚኒስትር ዴኤታው፤ ሀገር 
ማግኘት የሚገባትን በርካታ ሀብት እያጣች በመሆኗ በጋራ 
መከላከል ይገባል ብለዋል።

ሕገወጥ ንግድ  የንግድ ሥርዓቱን በማዛባት የሀገር 
ውስጥ ነጋዴዎች ከዘርፉ እንዲወጡ፤ ጥራቱ ያልተጠበቀ 
ምርት ወደ ማህበረሰቡ እንዲገባ የሚያደርግ መሆኑን 
አመልክተው፤ በዘርፉ ጥናቶች መሠራታቸው መንግሥት 
ሕገወጥነትን ለመከላከል የሚያደርገውን እንቅስቃሴ 
ይደግፋል ብለዋል።

አቶ ፍሰሀ እንዳሳሰቡት፤ ሕገወጥ ንግድን ለመግታት 
በዘመናዊ መንገድ አሠራሮችን ማካሄድና ከጎረቤት ሀገራት 
ጋር በትብብር መሥራት ያስፈልጋል።

በጉምሩክ ኮሚሽን የኢንተለጀንስ ዳይሬክተር አቶ 
ሰኚ ሳፋ በኩላቸው፤ በጥናቶቹ እንደተመለከተው፤ 
ሕገወጥ ንግድን ለመከላከል የወጡ አዋጆች በአግባቡ 
አለመተግበር፣ የጉምሩክ ቁጥጥር ውስን መሆን፤ 
መሠረታዊ በሆኑ እቃዎች ላይ የሚጣለው ከፍተኛ 
ግብር እና ተቀናጅቶ ያለመሥራት ችግሮች መሆናቸውን 
አንስተዋል። 

በሀገሪቱ ሕገወጥ የንግድ ሥርዓትን ለመቆጣጠር 
በተቋም ደረጃ ከፍተኛ የሪፎርም ሥራ እየተሠራ መሆኑን 
አመልክተው፤  በገቢና በወጪ ንግድ ላይ ከፍተኛ ክትትል 
በማድረግ፤ ከሕገወጥ ነጋዴዎች ጋር በድብቅ የሚተባበሩ 
ሠራተኞችን በመቆጣጠር እየሠራ መሆኑን አስረድተዋል።

አቶ ሳኚ እንደገለጹት፤ አንዳንድ አካባቢዎች ላይ 

በኢትዮጵያ 55 በመቶ የሚሆነው የንግድ እንቅስቃሴ 
በሕገወጥ መንገድ ይከናወናል

ባለው አለመረጋጋት ምክንያት በኬላዎች ላይ  ተቆጣጣሪ 
ሠራተኞችን መመደብ አልተቻለም። የጸጥታ ችግር 

በሌለባቸው አካባቢዎች ከክልል እና ከፌዴራል የጸጥታ 
መዋቅር ጋር እየተሠራ ነው። 

ዳግማዊት አበበ

አዲስ አበባ:- አማራ ባንክ ጠቅላላ ሀብቱን 28 ነጥብ 
አራት ቢሊዮን ብር ማድረሱን አስታወቀ። ባንኩ 14 ነጥብ 
ዘጠኝ ቢሊዮን ብር ብድር ማቅረብ ችሏል፡፡

አማራ ባንክ ሁለተኛውን የባለ አክሲዮኖች ጠቅላላ 
ጉባዔን በትናንትናው ዕለት አካሂዷል፡፡

የባንኩ ዳይሬክተሮች ቦርድ ሰብሳቢ አቶ መላኩ ፈንታ 
በጉባኤው ላይ ባቀረቡት የ2015 በጀት ዓመት ሪፖርት 
እንደገለጹት፤ ባንኩ 2015 ዓ.ም የቀረቡለትን እድሎች 
በሙሉ አቅሙ በመጠቀም ተልዕኮውን ተወጥቷል፡፡ 
ለሁሉም ባለድርሻ አካላት መልካም እሴቶችን በማቅረብ 
ንቁ የሆነ እንቅስቃሴ አድርጓል።

በዚህም  19 ነጥብ ስምንት ቢሊዮን ብር  ተቀማጭ 
ገንዘብ ማሰባሰብ መቻሉን አቶ መላኩ ገልጸዋል፡፡

በተጠናቀቀው በጀት ዓመት ባንኩ ዘላቂ አቅምን 
ለመገንባት እና መልካም አፈጻጸምን ለማሳየት ጥረት 
ማድረጉን የጠቀሱት አቶ መላኩ፤ በቅርንጫፍ እና 
በዲጂታል አማራጮች ተደራሽ በመሆን በተለይ የሀብት  
ማሰባሰብ ላይ በቁርጠኝነት ሠርቷል ብለዋል።

በተጠናቀቀው በጀት ዓመት ባንኩ ጠቅላላ ሀብቱ 28 
ነጥብ አራት ቢሊዮን ብር አድርሷል ያሉት አቶ መላኩ፤ 

የተከፈለ ካፒታሉንም አምስት ነጥብ ስምንት ቢሊዮን ብር 
አድርሷል ሲሉ ገልጸዋል።

አማራ ባንክ ለሀገር ኢኮኖሚ ከፍተኛ አስተዋጽኦ 
ለሚያደርጉ ዘርፎች  14 ነጥብ ዘጠኝ ቢሊዮን ብር ብድር 
ማቅረብ መቻሉንም አንስተዋል፡፡ 

ከአጠቃላይ ብድር አቅርቦት የሀገር ውስጥ ንግድና 
አገልግሎት 38 ነጥብ አራት  በመቶ፣ የወጪ ንግድ 21 
ነጥብ ሁለት በመቶ እና የአምራች ኢንዱስትሪ 16 ነጥብ 
ሦስት በመቶ ድርሻ ይዘዋል ሲሉ ገልጸዋል።

አቶ መላኩ፤ ባንኩ የደንበኞችን ፍላጎት ለማርካት 
የቅርንጫፍ ማስፋፊያ፣ የኤቲኤም እና የሞባይል ባንክ 
አገልግሎት፣ መደበኛና ከወለድ ነፃ የባንክ አገልግሎት እና 
ሌሎች ሥራዎችን አከናውኗል ብለዋል።

በበጀት ዓመቱ ቅርንጫፍ በማስፋፋት ረገድ ትኩረት 
ተሰጥቶ በመሰራቱ በመላው ሀገሪቱ 192 አዳዲስ 
ቅርንጫፎችን በመክፈት በአሁን ጊዜ አጠቃላይ 
የቅርንጫፍ ቁጥሩን 295 ማድረስ ችሏል ሲሉ ገልጸዋል።

አማራ ባንክ ከ140 ሺህ በላይ ባለአክሲዮኖች አራት 
ነጥብ ስምንት  ቢሊዮን ብር የተከፈለ ካፒታል እና ስድስት 
ነጥብ አምስት  ቢሊዮን ብር  በተፈረመ ካፒታል የባንክ 
ኢንዱስትሪውን መቀላቀሉን አስታውሰዋል።

አማራ ባንክ ጠቅላላ ሀብቱን 28 ነጥብ 
አራት ቢሊዮን ብር አደረሰ

- ባንኩ 14 ነጥብ 9 ቢሊዮን ብር ብድር ማቅረብ ችሏል

ቃልኪዳን አሳዬ

አዲስ አበባ፡- የኢትዮጵያ ቆዳና ሌጦ ምርቶች በዓለም 
አቀፍ ገበያዎች ተፈላጊ ቢሆኑም ሀገሪቱ ማግኘት ያለባትን 
ገቢ ከዘርፉ እያገኘች እንዳልሆነ የኢትዮጵያ ግብርና  
ምርምር ኢንስቲትዩት ገለጸ። 

የቆዳና ሌጦ ምርትና የግብይት ደረጃ፣ ተግዳሮቶችንና 
ተስፋዎች ላይ ያተኮረ አውደ ጥናት በኢትዮጵያ ግብርና  
ምርምር ኢንስቲትዩት አዘጋጅነት ትናንት ተካሂዷል።

በወቅቱ ጥናት ያቀረቡት በኢንስቲትዩቱ የግብርና 
ኢኮኖሚክስ ከፍተኛ ተመራማሪ ራሂማ ሙሰማ (ዶ/ር) 
እንዳስታወቁት፤ የኢትዮጵያ ቆዳና ሌጦ ምርቶች በዓለም 
አቀፍ ገበያዎች ተፈላጊ ቢሆኑም ለውጭ ገበያ የሚቀርበው 
ምርት እየቀነሰ በመምጣቱ ሀገሪቱ ማግኘት ባለባት ልክ 
ከዘርፉ በቂ ገቢ እያገኘች አይደለም። 

ኢትዮጵያ በእንስሳት ሀብት ከዓለም አምስተኛ 
ከአፍሪካ የመጀመሪያውን ደረጃ ብትይዝም፤ በአሁኑ 
ወቅት የቆዳ ምርቶች በአልባሌ ቦታዎች ላይ ሲጣሉ 
እንደሚስተዋል ያነሱት ተመራማሪዋ፤ ጥናቱ በዋናነት 
የተከናወነው የችግሩን ምክንያት በመለየት የመፍትሔ 
አቅጣጫዎችን ለማመላከት መሆኑን ተናግረዋል፡፡

የኢትዮጵያ ቆዳና ሌጦ 80 በመቶ ከአርሶ አደሩ 
አካባቢ የሚሰበሰብ መሆኑን ጠቁመው፤ 20 በመቶው 
ብቻ በከተማ በሚገኙ ቄራዎች የሚቀርብ በመሆኑ 
ከቅርብ ጊዜ ወዲህ የጥሬ ቆዳና ሌጦ ምርት እየቀነሰ 
ይገኛል ብለዋል። 

ፋብሪካዎችም ጥራቱን የጠበቀ የቆዳ አቅርቦት እያገኙ 
ባለመሆኑ ቅሬታ እያቀረቡ ይገኛል ሲሉ ተናግረው፤ 
ግብዓት አቅራቢውንና ምርት ፈላጊውን በሚገባ 
የሚያስተሳስር ሥራ መሠራት እንዳለበት አንስተዋል።

የቆዳ ፋብሪካዎች ከሚያመርቱት ምርት 60 በመቶ 
ለውጭ ገበያ ለማቅረብ ቢሠሩም ጥራቱን ያልጠበቀና 
ምርት በመኖሩና የተመቻቸ የገበያ ትስስር ባለመፈጠሩ 
የተሻለ ገቢ መፍጠር አለመቻሉን አመልክተዋል።

እንደ ጥናት አቅራቢዋ ገለጻ፤ ከሌሎች ጎረቤት ሀገራት 
አንጻር ሲታይ የኢትዮጵያ ቆዳና ሌጦ ምርት የተሻለ 
ቢመስልም ሀገሪቱ ያላትን በቂ ሀብትና የሰው ኃይል 
በአግባቡ ከመጠቀም አንጻር አሁንም ክፍተት አለ።

ቀደም ባሉ ጊዜያት ለዘርፉ የተሻለ ትኩረት ይሰጥ 
እንደነበር ያነሱት ዶክተር ራሂማ፤ በአሁኑ ወቅት ለዘርፉ 
ያለው አመለካከት አናሳ መሆን፣ ባህላዊ የዕርድ ሥርዓት፣ 

ኢትዮጵያ ከቆዳና ሌጦ ምርቶች ማግኘት 
ያለባትን ገቢ እያገኘች አይደለም

ለሀገር ውስጥ የቆዳ ምርቶች የዜጎች ትኩረት ማነስ፣ ግልጽ 
የገበያ ትስስር አለመኖርና ሌሎች በዘርፉ ላይ የሚታዩ 
ውስንነቶች መቀረፍ እንዳለባቸው ጠቁመዋል።

የምርት ጥራት ችግሮችን መፍታት፣ በዘርፉ ለሚገኙ 
ባለሙያዎች በቂ ስልጠና መስጠት፣ የገበያ ሥርዓቱን 
ማሻሻልና ማዘመን፣ ለዘርፉ ተቋማት አስፈላጊ ድጋፎችን 
መስጠት፣ ለዘርፉ ማነቆ የሆኑ ጉዳዮችን በየወቅቱ 
በመፈተሽ መፍትሔ መስጠት አስፈላጊ እንደሆነ ዶክተር 
ራሂማ አስረድተዋል።

በመድረኩ በቆዳና ሌጦ ዘርፍ ላይ እየታዩ 
ስላሉ ችግሮችና የመፍትሔ አቅጣጫዎች የተለያዩ 
ጥያቄዎች ተነስተው ከባለድርሻ አካላት ጋር ውይይት 
ተደርጎባቸዋል። 

የግብርና፣ የኢንዱስትሪ ሚኒስቴር፣ የጥሬ ቆዳና ሌጦ 
አቅራቢዎች፣ ፋብሪካዎችና ሌሎች የሚመለከታቸው 
አካላት በትብብር በመሥራት ዘርፉን ማሻሻል እንደሚገባ 
ተጠቁሟል።

ዶክተር ራሂማ ሙሰማ ጥናቱን አቅርበዋል 

አቶ መላኩ ፈንታ

አቶ ፍሰሀ ይታገሱ

ዜና

ቃልኪዳን አሳዬ

አዲስ አበባ፡- በጣና ሀይቅ ላይ የዓሳ ልማትን 
የማስፋፋት ሥራ እየተሠራ መሆኑን የባህር ዳር ዓሳ እና 
ሌሎች የውሃ ላይ ህይወት ምርምር ማዕከል አስታወቀ። 
በመጪው ሳምንት ከ200 ሺህ በላይ የዓሳ ጫጩቶች 
እንደሚሰራጩ ተገልጿል።

የምርምር ማዕከሉ ዳይሬክተር እና የማህበራዊ 
ምጣኔ ሀብት ተመራማሪ አቶ እሪቄ አስማር ለኢፕድ 
እንደገለጹት፤ በጣና ሀይቅ ላይ የሚስተዋለው የሕገ ወጥ 
ዓሳ አስጋሪዎች እንቅስቃሴ በሀይቁ የዓሣ ሀብት ላይ 
አሳሳቢ ደረጃ ላይ ደርሷል።ይህን በሀይቁ ላይ እየደረሰ 
ያለውን ጫና ለመቀነስ በጣና ሀይቅ ላይ የዓሳ ግብርና 
የማስፋፋት ሥራ እየተሠራ ነው።

ለአካለ መጠን ያልደረሱ የዓሳ ጫጩቶች በሕገወጥ 
መንገድ በአስጋሪዎች ከውሃ አካላት እየወጡ ለገበያ 
እየቀረቡ እንደሚገኙ ጠቁመው፤ይህም የዓሳ ብዝሀ 
ሕይወት በአስቸጋሪ ሁኔታ ላይ እንዲገኝ አድርጎታል 
ብለዋል። 

የምርምር ማዕከሉ ችግሮች በዘላቂነት ለመፍታት 
ከሚመለከታቸው አካላት ጋር እየተሠራ መሆኑን 
አመልክተው፤ማዕከሉ በተለይ የዓሳ ጫጩቶችን በሰው 
ሠራሽ መንገድ በማስፈልፈልና በማባዛት ወደ ጣና ሀይቅ 
ከመጨመር በተጨማሪ ሁሉም በየቤቱ ዓሳ ማስገር 

በጣና ሀይቅ የዓሳ ልማትን የማስፋፋት ሥራ እየተሠራ ነው
•	 በመጪው ሳምንት ከ200 ሺህ በላይ የዓሳ ጫጩቶች ይሠራጫሉ

እንዲችል በክልሉ የእንስሳትና ዓሳ ሀብት ልማት ጽህፈት 
ቤት በኩል በወረዳዎችና በቀበሌዎች ለአርሶ አደሩ 

የዓሳ ጫጩቶችን  የማከፋፈል ሥራ እየተሠራ መሆኑን 
ገልጸዋል።

ባለፈው በጀት ዓመት 733 ሺህ በላይ የዓሳ 
ጫጩቶችን በማባዛት ወደጣና ሀይቅ የመልቀቅና ለአርሶ 
አደሩ የማሰራጨት ሥራ መሠራቱን አስታውሰው፤ 
በሚቀጥለው ሳምንት ከ200 ሺህ በላይ የዓሳ ጫጩቶች 
እንደሚሰራጩም ዳይሬክተሩ ጠቁመዋል።

ይህ ተግባር በፓኬጅ የሚሰራ ሲሆን፤ አንድ አርሶ 
አደር በቀላሉ በሚያዘጋጀው የ300 ካሬ ሜትር ኩሬ 
ላይ 900 ዓሳዎችን በቤቱ ማርባት እንደሚያስችለው 
ተናግረዋል።

በዓሳ የመራቢያ ወቅት ማስገር፣ የአካባቢ መራቆት፣ 
የዓሳዎች መራቢያ ስፍራ ምቹ አለመሆን፣ ከሱዳንና 
ከግብጽ በሕገወጥ መንገድ ወደ ሀገር ውስጥ የሚገቡ 
የማስገሪያ መረቦችና የእንቦጭ አረም መስፋፋት ለዓሳ 
ሀብቱ መመናመን ዋነኛው ምክንያቶች መሆናቸውን 
ጠቅሰዋል።

 የዓሳ ማስገር ሥራ አብዛኛውን ጊዜ የሚከወነው 
በሌሊትና በድብቅ የሚደረግ በመሆኑ ለቁጥጥር አዳጋች 
እንዳደረገውም ዳይሬክተሩ ገልጸዋል።

ከዚህ ቀደም አንድ ጀልባ በአማካይ እስከ 67 ኪሎ ዓሳ 
ያሰግር እንደነበረና ይህም በቅርቡ በተሠራ ጥናት ወደ ሶስት 
ኪሎ መውረዱን ያነሱት አቶ እሪቄ፤ የሚመለከተው አካል 
ችግሩን ለመቅረፍ ሊረባረብ እንደሚገባና አስጋሪዎችም 
በኃላፊነት ሊያሰግሩ እንደሚገባ አስገንዝበዋል።

ማርቆስ በላይ

አዲስ አበባ፡- ለሀገራዊ ምክክር ኮሚሽኑ አስፈላጊውን 
ድጋፍ በማድረግ በጋራ እንደሚሠራ የኦሮሚያ ክልል 
ተፎካካሪ ፖለቲካ ፓርቲዎች የጋራ ምክር ቤት አስታወቀ። 
የጋራ ምክር ቤቱ አቶ ሙሳ ፉሮን ሊቀመንበር አድርጎ 
መርጧል።  

የኦሮሚያ ክልል ተፎካካሪ ፖለቲካ ፓርቲዎች የጋራ 
ምክር ቤት ጉባኤ ትናንት ተካሂዷል። የጋራ ምክር 
ቤቱ ሊቀመንበር በመሆን የተመረጡት አቶ ሙሳ  ፉሮ 
በመድረኩ ላይ እንደገለጹት፤ ምክር ቤቱ ለሀገራዊ ምክክር 
ኮሚሽኑ አስፈላጊውን ድጋፍ በማድረግ በጋራ ይሠራል።

እንደ አቶ ሙሳ ገለጻ፤ በምክር ቤቱ ሁሉን አቀፍ ሃሳብ 
ተግባራዊ በማድረግ በጋራ ጉዳዮች ላይ ይሠራል።

ምክር ቤቱ የሁሉም ድምጽ እኩል የሚሰማበትና 
ሁሉን ያቀፈ ነው ያሉት አቶ ሙሳ፤ በተለይም የጋራ 
ሃሳቦችን በማምጣት የተለያዩ ሥልጠናዎችና ማህበረሰብ 
አቀፍ ተግባራትን በማከናወን ችግሮችን ለመቅረፍ 
ይሠራል ብለዋል።

ቴክኖሎጂን በመጠቀም የምክር ቤቱ መረጃን 
መለዋወጥ የሚያስችሉ ሥራዎች እንደሚሰሩ ጠቅሰው፤ 
ከፖለቲካ ፓርቲዎች የሚመጡ ሃሳቦችን በመቀበል ለጋራ 
ለውጥ እንሠራለን ሲሉ ተናግረዋል።

የፖለቲካ ፓርቲዎች ተቀራርበው የሚወያዩበትን 
መድረክ ለማስፋት እንደሚሠሩ በመግለጽ፤  ምክር ቤቱ 
ጽህፈት ቤትና ፣ሥራ ማስኬጃ ፋይናንስ እንዲኖረው 
በማድረግ የጋራ መድረክ እንደሚያዘጋጁ አስረድተዋል።

በክልሉ የሚገኙ ተፎካካሪ ፖለቲካ ፓርቲዎች 
በተደራጀ መልኩ በጋራ ምክር ቤቱ ውስጥ ተሳትፎ 

እንዲኖራቸውና ሀገራዊ ምክክሩ ላይ በቅንጅት እንዲሳተፉ 
ይሰራል ሲሉ  ሊቀመንበሩ ገልጸዋል። 

ችግሮች ከመፈጠራቸው በፊት የፖለቲካ 
ምህዳሩን በማስፋት ለመቅረፍ የሚያስችሉ ተግባራት 
እንደሚከናወኑ አቶ ሙሳ አመላክተዋል።

ምክር ቤቱ የተፎካካሪ ፖለቲካ ፓርቲዎች በጋራ 
የሚሰሩበት፣የሚስማሙበትና ችግሮችን በአብሮነት 
የሚፈቱበት እንደሚሆን ጠቅሰው፤ ምክር ቤቱ 
የተቋቋመበትን ዓላማ መሠረት በማድረግ በእቅድ 
ላይ የተመሰረቱ ሥራዎችን ለመሥራት መዘጋጀቱን 
አስረድተዋል።

የጋራ ምክር ቤቱ በክልሉም ሆነ በሀገሪቱ ሰላም 
ጉዳዮች ላይ በጋራ እንደሚሠራ የጠቆሙት አቶ ሙሳ፤ 
ለሀገሪቱ የዲሞክራሲ ልምምድ የሚደረግበት የምክክር 
መድረኮች ውጤታማ እንዲሆኑ የበኩሉን ሚና ይወጣል 
ብለዋል።

ምክክር መድረኩ ላይ የተለያዩ ተፎካካሪ ፓርቲዎች 
የተሳተፉ ሲሆን፤ በምክር ቤቱ የሥራ ሪፖርትና የቀጣይ 
እቅድ፣የሥራ አስፈጻሚዎች ማሟያ ምርጫ፣ በመተዳደሪያ 
ደንቦች ዙሪያ  ሰፊ ውይይቶችን አድርገዋል። 

በኦሮሚያ ክልል የሚንቀሳቀሱ 16 የፖለቲካ ፓርቲ 
ተወካዮች በተገኙበት የጋራ ምክር ቤቱ ሊቀመንበር 
እንዲሆኑ አቶ ሙሳ  ፉሮን መርጧል። አምስት የጋራ 
ምክር ቤቱ ሥራ አስፈጻሚዎችም ተመርጠዋል። 

የቀድሞው የጋራ ምክር ቤቱ ሊቀመንበር አቶ 
ሻፊ ሁሴን ሥልጣናቸውን ለአዲሱ ሊቀመንበር በይፋ 
አስረክበዋል። ተመራጮችም በሀቀኝነት ለማገልገል ቃል 
ገብተዋል።

የጋራ ምክር ቤቱ ለሀገራዊ ምክክር ኮሚሽኑ  
አስፈላጊውን ድጋፍ እንደሚያደርግ አሳወቀ

- የጋራ ምክር ቤቱ አቶ ሙሳ ፉሮን ሊቀመንበር አድርጎ መርጧል

አመለወርቅ ከበደ

አዲስ አበባ፡- በመጪው  ዓመት በከተማ አመራርና 
አስተዳደር ትምህርት መስኮች የሁለተኛ ዲግሪ (ማስተርስ)  
ትምህርት ለመጀመር በዝግጀት ላይ እንደሚገኝ የአዲስ 
አበባ ሥራ አመራር አካዳሚ ገለጸ፡፡

የአዲስ አበባ ሥራ አመራር አካዳሚ ፕሬዚዳንት 
ደሳለኝ ጴጥሮስ (ዶ/ር) ለኢፕድ እንደገለጹት፤ አካዳሚው 
በ2017 ዓ.ም በከተማ አመራርና አስተዳደር የትምህርት 
ፕሮግራሞች ሁለተኛ ዲግሪ ( ማስተርስ) ለማስተማር 
ዝግጅት እያደረገ ይገኛል፡፡ ከትምህርት ሚኒስቴር ጋር 
የሚሠሩ አስፈላጊ ጉዳዮች ተጠናቀው ትምህርቶቹን 
ለማስጀመር እቅድ ተዘጋጅቷል፡፡ 

መርሀ ግብሩን ለማስጀመር  በሲንጋፖር ኢኳን 
ከሚባል ተቋም የልምድ ልውውጥ መደረጉን አውስተው፤ 
የሁለተኛ ዲግሪ ፕሮግራሙን ለማስጀመር አስፈላጊው 
ዝግጅቶች እየተደረጉ መሆኑን  አስረድተዋል፡፡

ትምህርቶቹ  የሚሰጡት  ለአመራሮችና 
አስተዳዳሪዎች ነው ያሉት ፕሬዚዳንቱ፤ በመጀመሪያ 
ተቀብለው የሚያስተምሩት 30 እና ከዛ ያነሱ ተማሪዎችን 
ሲሆን፤ የማስተማር ልምዱ  እያደገ ሲመጣ የተማሪዎች 
ቁጥርም እንደሚጨምር ገልጸዋል፡፡

ዶክተር ደሳለኝ እንደገለጹት፤ አካዳሚው በአሁኑ ጊዜ 
ህንጻ ተከራይቶ እያሰለጠነ ይገኛል፡፡ ማዕከሉ እያስገነባ 
ያለው የስልጠና ተቋም በዘንድሮ ዓመት ይጠናቀቃል፡፡ 
ግንባታው  በአሁኑ ጊዜ 75 በመቶ የደረሰ ሲሆን፤ የህንጻ 
ግንባታው ሲጠናቀቅ የትምህርት ፕሮግራሙ በከተማ 
አመራርና አስተዳደር  የትምህርት ፕሮግራም ሁለተኛ 
ዲግሪ ማስተማር ይጀመራል፡፡ በቀጣይ ደግሞ በሁለት 
የትምህርት ዘርፎች የሚጀምር ይሆናል፡፡

አዲስ አበባን የብልጽግና ተምሳሌት ለማድረግ 
በሚደረገው እንቅስቃሴ፤ የአመራር ብቃት የተላበሱ 
አመራሮችን መፍጠር ወሳኝ መሆኑን ጠቁመው፤ ሥልጠና 
የአጭር ጊዜ መፍትሔ ስለሆነ ዘላቂና  የጎለበተ እውቀት 
ለማግኘት ትምህርት አስፈላጊ ነው ብለዋል፡፡

 ‹‹ስማርት ሲቲን›› ለመገንባት አመራሩ በዲፕሎማሲ 
ጉዳዮችና የከተማን ኢኮኖሚ በመምራት ረገድ ዘመናዊ 
ትምህርት እንዲያገኝ ማድረጉ አስፈላጊ ነው ሲሉ 
ገልጸዋል፡፡

ፕሬዚዳንቱ እንደተናገሩት፤ አካዳሚው ወደ ሥራ 

አካዳሚው 

በሁለት የትምህርት መስኮች የሁለተኛ 
ዲግሪ ትምህርት ሊጀምር ነው

ከገባ ጀምሮ እስካሁን ለ47 ሺህ ሰዎች ሥልጠና ሰጥቷል፡፡ 
ከለውጡ በፊት በዓመት ሁለት ሺህ የሚጠጉ ሠልጣኞችን 
የሚያሰለጥን ሲሆን፤ ከለውጡ በኋላ ቁጥሩ ሊጨምር 
ችሏል፡፡

30 ሺህ የሚጠጉ ሠልጣኞች በሁለት ዓመት ውስጥ 
መሠልጠናቸውን አውስተው፤ ሥልጠናውም ከተማን 
እንዴት መምራት እንደሚቻል፤ አመራሮች በኮምፒውተር 
እና በሌሎች አዳዲስ ቴክኖሎጂዎች ላይ የበቁ እንዲሆኑ፣ 
በፕሮጀክት አመራርና በስብሰባ አመራር ውጤት ዙሪያ 
ሥልጠና እንደሚሰጥ ጠቅሰዋል፡፡

እስካሁን በተሰጠው ሥልጠና ምን ዓይነት ለውጥ 
እንደመጣ ጥናት ይካሄዳል ያሉት ዶክተር ደሳለኝ፤ በጥናቱ 
መሠረትም ስብሰባ ላይ የሚነሳውን ቅሬታ ለማስቀረት 
በሳምንት ሁለት ቀን ረዕቡና ዓርብ ምንም ዓይነት ስብሰባ 
እንዳይደረግ ተደርጓል ሲሉ አስረድተዋል፡፡

በተጨማሪም ተቋሙ ለአመራሩ  ሪፖርት እንዴት 
እንደሚያዘጋጅ ሥልጠና የሚሰጥ ሲሆን፤ በከተማው 
በተለያዩ ጉዳዮች ላይ ጥናት እንደሚያደርግም 
ተናግረዋል፡፡

ደሳለኝ ጴጥሮስ (ዶ/ር) 



አዲስ ዘመን  ዓርብ ታኅሣሥ 19 ቀን 2016 ዓ.ምገጽ 4

ዜና

ከ1ኛው ገጽ የዞረ

ገመቹ ከድር

አዲስ አበባ:-  ሀገራት የባሕር በሮቻቸውን 
ከጎረቤቶቻቸው ጋር በጋራ መጠቀም ከቻሉ ለቀጣናቸው 
ፀጥታ መረጋጋትና  ዘላቂ ሰላም ጉልህ ሚና እንዳለው 
የአዲስ አበባ ዩኒቨርሲቲ ፖለቲካል ሳይንስ ምሁር ዶክተር 
ተስፋዬ ጂማ ገለጹ።

ዶክተር ተስፋዬ ለኢትዮጵያ ፕሬስ ድርጅት 
እንደገለጹት፤ ሀገራት በአካባቢያቸው የሚገኙ  ባሕር 
በሮችን በጋራ በመጠቀም ኢኮኖሚያዊ፣ ፖለቲካዊና 
ማህበራዊ መስተጋብሮቻቸውን ማጠናከር ይችላሉ፡፡ 
በዚህም የቀጣናቸውን ሰላም ማረጋገጥና ዘላቂ ማድረግ 
ይችላሉ። 

አንድ ሀገር ባሕር በር አለው ማለት ሁሉም ነገር 
አለው ማለት አይደለም  ያሉት ዶክተር ተስፋዬ፤ ባሕር 
በር የሌላቸው ሀገራት ያላቸውን ሀብት ባሕር በር 
ለአላቸው ሀገራት በማካፈል በጋራ ተጠቅሞ ለማስጠቀም 
ራሳቸውን ማዘጋጀት እንዳለባቸው ገልጸዋል።

እንደ ዶክተር ተስፋዬ ገለጻ፤  ሀገራት በቀጣናቸው 
የሚገኝ ባሕር በር በጋራ ሲጠቀሙ ሁሉንም ተጠቃሚ 
ያደርጋል። አብሮነት፣ ሰላምና በጋራ የመልማት ዕድሎች 
ይሰፋሉ፡፡ይህም ሀገራቱ በጋራ እንዲቆሙ በማድረግ 
በዓለም አቀፍ መድረክ ተሰሚነታቸው እንዲጨምር 
ያደርጋል ።

አንድ የባሕር በር አልባ ሀገር የባሕር በር ተጠቃሚ 
ለመሆን “ሰጥቶ የመቀበል መርህ”ን መተግበር 
እንደሚገባ ጠቅሰው፤ የባሕር በር ያላቸው ሀገራትም  
የጋራ ተጠቃሚነታቸውን ለማረጋገጥ ዝግጁ መሆን 
እንደሚጠበቅባቸው ጠቅሰዋል። 

በተለይ በሀገራት ደረጃ አንደኛው ሀገር እየቆረቆዘ 
ሌላኛው ሀገር ቢበለፅግ አንዱ ለሌላው ስጋት መሆኑ 
እንደማይቀር የገለጹት ዶክተር ተስፋዬ፤ በባሕር በር 
ዙሪያ ተባብሮ በመሥራት በጋራ ማደግ ይገባል ብለዋል፡፡

ቻይና፣ አሜሪካ እና ሌሎች ኃያላን ሀገራት ብዙ ሺህ 
ኪሎ ሜትር ተጉዘው ባሕር በር ተጠቃሚነታቸውን  
ለማረጋገጥ የሚረባረቡት የባሕር በር ፖለቲካዊና 
ኢኮኖሚያዊ ጠቀሜታውን በመረዳት መሆኑን 
አመልክተው፤ ኢትዮጵያ የባሕር በር ለመጠቀም 
የምታደርገው ጥረት ተገቢ መሆኑን ተናግረዋል፡፡

አንድ ሀገር ባሕር በር ካላት ተፅዕኖ ፈጣሪ ያደርጋታል 
ያሉት የፖለቲካል ሳይንስ ምሁሩ፤ በተለይ መሬት 
አቀማመጣቸውና የሚገኙበት   ስነ ምህዳራዊ አቀማመጥ 
(ጂኦፖሌትክ) ለተለያዩ ውቅያኖሶች ቅርብ የሆኑ ሀገራት 
በተባበሩት መንግሥታት ውሃ አጠቃቀም ሕግ ማዕቀፎች 
የመጠቀም መብታቸው በቅርበታቸው ልክ ሰፊ ነው ሲሉ 
ገልጸዋል። 

በተጨማሪም በምሥራቅ አፍሪካ ሀገራት የሚገኙ 
ሕዝቦች በቅኝ ገዥዎች ድንበር ቢለያዩም ተመሳሳይ 
ባህልና እምነት የሚጋሩ ሕዝቦች በመሆናቸው በሰጥቶ 
መቀበል መርህ የጋራ ተጠቃሚነታቸውን ማረጋገጥ 
አለባቸው ሲሉ ገልጸዋል።  

ሀገራት የባሕር በሮችን 
በጋራ መጠቀም ከቻሉ 

የቀጣናቸው ሰላም  
ዘላቂ ይሆናል

አመለወርቅ ከበደ

አዲስ አበባ፡- ለ37ኛው የአፍሪካ ኅብረት የመሪዎች 
ጉባዔን ለመሳተፍ ለሚመጡ እንግዶች በመዲናዋ 
የሚገኙ ታሪካዊ ቦታዎች ለማስጎብኘት ዝግጅት መደረጉን  
የአዲስ አበባ ከተማ ባህል፤ ኪነጥበብ እና ቱሪዝም ቢሮ 
አስታወቀ፡፡

በቢሮው የቱሪዝም ዘርፍ ምክትል ኃላፊ አቶ ሀፍታይ 
ገብረእግዚአብሔር እንደገለጹት፤ የተለያዩ የአፍሪካ 
ሀገራት መሪዎች ኢትዮጵያ ለአፍሪካ አንድነትና ነጻነት 
የከፈለቻቸውን መስዋዕትነት የሚያሳዩ ታሪካዊ ቦታዎች 
ለማስጎብኘት ዝግጅት ተደርጓል፡፡

ለአፍሪካ ኅብረት የመሪዎች ጉባኤ ለጉብኝት የተዘጋጁ 
ቦታዎች መካከል የዓድዋ ዜሮ ፕሮጀክት  አንዱ ነው ያሉት 
አቶ ሀፍታይ፤ ዓድዋ ለጥቁር ሕዝቦች ነጻነት አንዱ ማሳያ 
ሲሆን፤ ለአፍሪካ ነጻነትም ትልቅ አስተዋጽኦ ማድረጉን  
አስረድተዋል፡፡

ሌላው የነጻነት ታጋዩ ኔልሰን ማንዴላ የሰለጠኑባቸውን 
ቦታዎች ለማስጎብኘት ዝግጅት መደረጉን ገልጸው፤ 
ጉብኝቱ ወደፊት ከተለያዩ አካላት ጋር ቦታውን ለማልማት 
ዕድል የሚፈጥር መሆኑን ገልጸዋል።

በቅርቡ የደቡብ አፍሪካ የውጭ ጉዳይ ሚኒስትር 
አዲስ አበባ መጥተው ኔልሰን ማንዴላ ሲሰለጥኑበት 
የነበረውን ቦታ መጎብኘታቸውን አስታውሰዋል። 

በተጨማሪ የአንድነት ፓርክ የኢትዮጵያን ታሪክ 
የሚያሳይ፤ አንድነትን የሚገልጽ በመሆኑ እንዲጎበኝ 

ለአፍሪካ ኅብረት ጉባኤ  
እንግዶች ታሪካዊ ቦታዎችን ለማስጎብኘት ዝግጅት ተደርጓል

ይደረጋል ብለዋል፡፡
ከተማዋ ከፍተኛ የቱሪዝም ገቢ የምታገኘው በማይስ 

ቱሪዝም ዘርፍ ነው ያሉት ምክትል ኃላፊው፤ በተለይ 
ስብሰባዎች፤ ኤግዚቢሽኖች፤ ባዛሮችና የተለያዩ መድረኮች 
ለገቢው ማደግ ወሳኝ በመሆናቸው ጉባኤውን በአግባቡ 
ለመጠቀም ይሠራል  ሲሉ አብራርተዋል፡፡

የአፍሪካ ኅብረት፤ የተባበሩት መንግሥታትና የተለያዩ 
ዓለም አቀፍ ቢሮዎችና የተለያዩ ቀጣናዊ ጽህፈት ቤቶችን 
የያዘችው አዲስ አበባ ከስብሰባና የዲፕሎማሲ ማዕከልነቷ 
በተጓዳኝነት የቱሪዝም ዘርፉ ላይ ይበልጥ መስራት 
የሚቻልባቸው ዕድሎች እንዳሉ ማሳየት እንደሚገባ 
አመልክተዋል።

አቶ አፍታይ እንደተናገሩት፤ በተጨማሪም 
ለአፍሪካ ኅብረት ጉባኤው ዝግጅት በከተማዋ ከሚገኙ 
የሆቴል አስተዳዳሪዎችና ባለቤቶች ጋር ገንቢ ውይይት 
ተደርጓል፡፡ በዚህም ሆቴሎቹ የሚሰጡትን አገልግሎቶች 
ዓለም አቀፍ ደረጃውን በጠበቀ መልኩ እንዲቀጥልና 
ኢትዮጵያ የተለያዩ ማንነቶች መገኛ እንደመሆኗ 
ብሔር ብሔረሰቦችንና ባህሎቻችንን የሚያሳይ ሥራ 
እንዲያከናውን መግባባት ላይ ተደርሷል ። 

በመጪው የካቲት ወር መጀመሪያ ላይ በአዲስ አበባ 
የሚካሄዱት 37ኛው የአፍሪካ ኅብረት የመሪዎች ጉባዔና 
44ኛው የአስፈፃሚ ምክር ቤት ስብሰባን አስመልክቶ 
ብሔራዊ ኮሚቴ ተዋቅሮ እየሠራ ይገኛል። 

አምስት ወራት ለአምራች ኢንዱስትሪዎች 15 ቢሊዮን ብር 
ብድር መሰጠቱ ተጠቁሟል።

አቶ መላኩ ትናንት ከመገናኛ ብዙኃን ጋር ባደረጉት 
ቃለ ምልልስ እንዳመለከቱት፤ የኢንዱስትሪውን ዘርፍ 
አፈጻጸም ለማሻሻል የተከናወኑ ተግባራት ተስፋ ሰጪ 
ውጤቶችን ቢያስመዘግቡም፣ ዘርፉ ከቆየበትና ካለበት 
ዓይነተ ብዙ ችግሮች በዘላቂነት እንዲላቀቅ የተቀናጀ 
እና የላቀ ጥረት ማድረግ ይገባል። ችግሮቹ በተለመደው 
አሠራር የሚፈቱ ባለመሆናቸው፣ ከሀገራዊና ዓለም አቀፍ 
ነባራዊ ሁኔታዎች ጋር የሚጣጣሙ የአሠራር ሥርዓቶችን 
መተግበር አስፈላጊ ነው።   

‹‹በ10 ዓመቱ ሀገራዊ የልማት እቅድ እንዲሳኩ ግብ 
የተቀመጠላቸው እቅዶች በተለመደው አሠራር ውጤታማ 
ሊሆኑ አይችሉም›› ያሉት አቶ መላኩ፤ ስር የሰደደውን 
የተቋማት የቅንጅት ችግር ተቋማዊ በሆነ መልኩ መፍታት 
እንደሚገባ አስረድተዋል። 

‹‹ኢንዱስትሪያላይዜሽን ከኢትዮጵያ የችግር 
መውጫ መንገዶች መካከል አንዱ ነው ያሉት ሚኒስትሩ፤ 
የኢንዱስትሪውን ዘርፍ ለማሳደግ በቴክኖሎጂ፣ በሰው 
ኃይል፣ በሎጂስቲክስ፣ በግብዓት አቅርቦት፣ በጥናትና 
ምርምር በሌሎች ዘርፎች ተወዳዳሪ መሆን ያስፈልጋል›› 
ብለዋል።    

     እንደ አቶ መላኩ ገለጻ፣ በሀገር በቀል የኢኮኖሚ 
ማሻሻያ መርሀ ግብር እና በ10 ዓመቱ ሀገራዊ የልማት 
እቅድ አጀንዳዎች መሠረት፣ ዘርፉ ለሀገሪቱ ኢኮኖሚ 
የሚጠበቅበትን አስተዋጽኦ እንዲያበረክት፣ ሀገራዊ 

እንዲመጣና ከሰላም ስምምነቱ በኋላ ለመልሶ ግንባታ የአፍሪካ 
ኅብረት  ጠንካራ፣ ያልተገደበና የሚታይ ድጋፍ አድርጓል። 
የኅብረቱ ድጋፍ ለሰላም ስምምነቱ ዘላቂነት ትልቅ አስተዋጽኦ 
አለው። 

ለአፍሪካ ችግር አፍሪካዊያን መፍትሔ እንዲዳብር 
የኅብረቱ ጅማሮ የሚደነቅ ነው ያሉት ሚኒስትር ዴኤታው፤ 
የቀድሞ ተዋጊዎችን ትጥቅ ማስፈታትና መልሶ ማቋቋምና 
ቀሪ ሥራን ለማጠናቀቅና የሰላም ስምምነቱን ሙሉ ለሙሉ 
ተግባራዊ ለማድረግ የአንድ ሚሊዮን ዶላር ስምምነቱ ትልቅ 
ፋይዳ አለው ብለዋል።

የአፍሪካ ኅብረት በኢትዮጵያ የሰላም ሂደት ውስጥ 
ያደረገውን ጠንካራ ድጋፍ በመግለጽ ያመሰገኑት አምባሳደር 
ምስጋኑ፤የኅብረቱ ድጋፍ የኢትዮጵያ መንግሥት ስምምነቱን 
ለመፈጸም ያለውን ቁርጠኝነት የሚያግዝ መሆኑን ተናግረዋል።

የኢንዱስትሪውን ዘርፍ አፈጻጸም ለማሻሻል...
ተወዳዳሪነቱን ሊያሳድጉ የሚችሉ በርካታ ሥራዎች 
እየተሠሩ ይገኛሉ። ይህን ለማሳካትም ከ20 ዓመታት 
በላይ ያገለገለው ነባሩ የኢንዱስትሪ ስትራቴጂ አሁን 
ካለው ዓለም አቀፋዊና ሀገራዊ ሁኔታ ጋር አብሮ ሊሄድ 
የማይችል በመሆኑ፣ ሀገራዊ ነባራዊ ሁኔታዎችን ከግምት 
ውስጥ ያስገባ የኢንዱስትሪ ፖሊሲ ተዘጋጅቷል። 

ፖሊሲው ለሀገር ውስጥ ባለሀብቶች ልዩ ትኩረት 
የሚሰጥ እና ዘርፉ በሥራ እድል ፈጠራ፣ በምርትና ገበያ 
ተወዳዳሪነት፣ በኢንቨስትመንት ፍሰትና በቴክኖሎጂ 
ሽግግር የተሻለ አፈጻጸም እንዲኖረው የሚያስችል መሆኑን 
ጠቁመው፤ ከዚህ በተጨማሪም ፖሊሲው የሀገር ውስጥ 
አምራቾች ልዩ ትኩረት እንዲያገኙ እድል እንደሚፈጥር 
አመልክተዋል። 

የኢንዱስትሪ ፓርኮች ልማት የአምራች ዘርፉን 
የመሠረተ ልማት አቅርቦት ለማሻሻል የተከናወኑ ተግባራት 
አካል መሆኑን የተናገሩት አቶ መላኩ፣ ኢትዮጵያ ሰፊ ገበያ 
ያላት ሀገር በመሆኗ እንዲሁም ኢንዱስትሪ ፓርኮቹ ምቹ 
የመሰረተ ልማት አቅርቦት ስላላቸው፣ ብዙ ባለሀብቶች 
ወደ ፓርኮች ገብተው ለማልማት ከፍተኛ ፍላጎት እያሳዩ 
እንደሆነ ገልጸዋል።  

‹‹ቀደም ሲል የኢንዱስትሪ ፓርኮች ለውጭ 
ባለሀብቶች ብቻ አገልግሎት እንዲሰጡ የማድረግ ዝንባሌ 
ነበር። አሁን ግን ይህ ሁኔታ ተቀይሮ ቢያንስ 50 በመቶ 
የሚሆነው ድርሻ ለሀገር ውስጥ ባለሀብቶች መሰጠት 
አለበት የሚል አቅጣጫ ተቀምጦ፣ በአሁኑ ወቅት 
በኢንዱስትሪ ፓርኮች ውስጥ ሼድና መሬት ከወሰዱ 
127 ባለሀብቶች መካከል፣ 61 የሚሆኑት የሀገር ውስጥ 

ባለሀብቶች ናቸው። ይህም ለቴክኖሎጂ ሽግግርና ለዓለም 
አቀፍ ገበያ ተወዳዳሪነት ትልቅ አስተዋጽኦ ያበረክታል። 
ይህ እንደአንድ ትልቅ ስኬት ሊቆጠር ይችላል›› ነው 
ያሉት።  

አቶ መላኩ የተቋማት ተቀናጅቶ አለመሥራት በዘርፉ 
እድገት ላይ ተፅዕኖ ካሳደሩ መሰናክሎች መካከል አንዱ 
መሆኑን ጠቅሰው፤ ችግሩን ለመፍታት የተወሰዱት 
ርምጃዎች ውጤት እንዳስገኙ ገልጸዋል። 

በተለይም ‹‹ኢትዮጵያ ታምርት›› ሀገራዊ ንቅናቄ 
የግሉን ዘርፍ በተደራጀና ስትራቴጂክ በሆነ መልኩ 
ለመደገፍ ያስቻሉ ተግባራት እየተከናወኑበት እንደሚገኝ 
ተናግረዋል። ንቅናቄው ሥራ አቁመው የነበሩ 376 
ኢንዱስትሪዎች ወደ ምርት ሥራ እንዲመለሱ እና 
የማምረት አቅማቸውን 56 በመቶ ለማድረስ አስችሏል።    

የወጪ ንግድን ለማሳደግ ከሚደረገው ጥረት ጎን 
ለጎን፣ ከውጭ የሚገቡ ምርቶችን በሀገር ውስጥ ለማምረት 
ዘርፈ ብዙ ጥረቶች እየተደረጉ እንደሚገኙ የጠቆሙት 
አቶ መላኩ፤ እነዚህን ጥረቶች የሚመራና የሚያስተባብር 
የተኪ ምርት ስትራቴጂ መዘጋጀቱን ተናግረዋል። 

እስካሁን 96 ምርቶች በሀገር ውስጥ እንዲመረቱ 
ስለመለየታቸውና የመንግሥት ተቋማት የሀገር ውስጥ 
ምርቶችን እንዲገዙ አቅጣጫ እንደተቀመጠም ገልጸዋል።    

በበጀት ዓመቱ የመጀመሪያ አምስት ወራት ለአምራች 
ኢንዱስትሪዎች 266 ሚሊዮን ዶላር የውጭ ምንዛሪ እና 
አራት ሚሊዮን ሜትሪክ ቶን ግብዓት ቀርቧል፤15 ቢሊዮን 
ብር ብድር ተሰጥቷል፤ከ48ሺ በላይ ለሚሆኑ ዜጎች የሥራ 
እድል ተፈጥሯል።

መንግሥት የፕሪቶሪያ የሰላም ስምምነት...
ከ1ኛው ገጽ የዞረ  የፕሪቶሪያ የሰላም ስምምነት ሙሉ ለሙሉ ተግባራዊ 

እንዲሆን መንግሥት አስፈላጊ ተግባራትን እያከናወነ መሆኑን 
ገልጸው፤ የቀድሞ ተዋጊዎችን ትጥቅ ማስፈታትና መልሶ 
ማቋቋምንና ቀሪ ሥራዎችን ለመፈጸም መንግሥት እየሠራበት 
ያለው ቁልፍ ጉዳይ ነው ብለዋል።

መንግሥት ወሳኝ የሚባል የፕሪቶሪያ የሰላም ስምምነት 
ተግባራዊ በማድረግ ዙሪያ በርካታ ሥራዎችን እያከናወነ 
እንደሚገኝ ጠቁመው፤ ኅብረቱ  ከብሔራዊ ተሐድሶ ኮሚሽን 
ጋር ያደረገው የአንድ ሚሊዮን ዶላር ስምምነት የሰላም 
ስምምነቱ ሙሉ ለሙሉ እንዲተገበር ያለውን ፍላጎት ማሳያ 
ነው። ሌሎችም አስፈላጊውን ድጋፍ እንዲያደርጉ የሚያበረታታ 
መሆኑን ገልጸዋል።

የብሔራዊ ተሐድሶ ኮሚሽን ኮሚሽነር አምባሳር ተሾመ 
ቶጋ በፊርማ ሥነሥርዓቱ ላይ  እንደገለጹት፤ በፕሪቶሪያ የሰላም 
ስምምነት መሠረት የቀድሞ ተዋጊዎችን ትጥቅ ማስፈታትና 
መልሶ ማቋቋም ሥራ ሲጀመር ቀዳሚ ሥራችን ገንዘብ ማፈላለግ 

ነበር። ኅብረቱ በዘላቂነት የተኩስ አቁም ስምምነቱ  እንዲፈረም 
ከሌሎች አጋር ጋር በመሆን ግንባር ቀደም ሚና ተጫውቷል።

የአፍሪካ ችግር አፍሪካዊ መፍትሔ ያስፈልገዋል የሚል 
መርህ ይዘን እየሰራን ነው ያሉት አምባሳደሩ፤ የሰላም ስምምነቱ 
እንዲፈረም ከማድረግ በተጨማሪ በአፈጻጸም ዙሪያ አብሮ 
እየሠራ ነው ብለዋል። 

ከአፍሪካ ኅብረት የሰላም ፈንዱ እንደ አባል ሀገር ተጠቃሚ 
የሆነች የመጀመሪያ ሀገር ኢትዮጵያ ናት ያሉት ኮሚሽነሩ፤ 
ስምምነቱ የሰላም ሂደቱ ሙሉ ለሙሉ ተፈጻሚ እስኪሆን ድረስ 
ኅብረቱ ከኢትዮጵያ ጋር በጋራ ለመሥራት ቁርጠኛ እንደሆነ 
ገልጸዋል።

እንደ አምባሳደር ተሾመ ገለጻ፤ የቀድሞ ተዋጊዎችን ትጥቅ 
ማስፈታትና መልሶ ማቋቋም ሥራ ከፍተኛ ሀብት ይፈልጋል። 
ለዚህም የሚሆን የአንድ ሚሊዮን ዶላር ስምምነት ከኅብረቱ ጋር 
ተፈራርመናል። በሀገር ደረጃ 371 ሺህ 971 የቀድሞ ተዋጊዎች 
አሉ፤ ይሁንና በተለያዩ ምክንያቶች ቁጥሩ ሊጨምርም 
ይችላል። ሀብቱን ለማሰባሰብ ኮሚሽኑ ከተቋቋመበት ጊዜ 
ጀምሮ ከበርካታ የኢትዮጵያ ወዳጆች፣ አጋሮች፣ ባለድርሻ 

አካላት ጋር እንቅስቃሴ ስናደርግ ቆይተናል። 
የአውሮፓ ኅብረት  16 ሚሊዮን ዩሮ ለመስጠት ቃል የገባ 

ሲሆን፤ በጥር ወር የስምምነት ፊርማ እንፈራረማለን ያሉት 
ኮሚሽነሩ፤  ሌሎች የኢትዮጵያ አጋሮች ድጋፍ ለማድረግ 
በሂደት ላይ ናቸው። የሚሰባሰበው ድጋፍ ቀድሞ ተዋጊዎችን 
መልሶ ወደ ማህበረሰቡ ለማቀላቀል ለምናደርገው ጥረት አጋዥ 
ይሆናል ነው ያሉት።

የአፍሪካ ኅብረት የሰላምና ጸጥታ ቢሮ ኃላፊ ባንኮሌ 
አዶዬ በበኩላቸው እንደገለጹት፣ በሰሜን ኢትዮጵያ የነበረው 
ግጭት እንዲቆም የኅብረቱ ጥረት ትልቅ ነበር። በኢትዮጵያ 
መንግሥትና በሕወሓት መካከል ሰላም እንዲሰፍን የፕሪቶሪያ 
የሰላም ስምምነት ተግባራዊ እየተደረገ ነው። ኅብረቱ 
በስምምነቱ መሠረት የቀሩትን ሥራዎች  ለማጠናቀቅ የሚረዳ 
የአንድ ሚሊዮን ዶላር ድጋፍ ተደርጓል። 

ድጋፉ በፕሪቶሪያ የሰላም ስምምነት መሠረት ተዋጊዎችን 
ትጥቅ ማስፈታትና መልሶ ለማቋቋም እንደሚረዳ አመልክተው፤ 
በቀጣይም ኅብረቱ የሰላም ስምምነቱ ሂደት  እስኪጠናቀቅ 
ድረስ አስፈላጊውን ደጋፍ ያደርጋል ሲሉ ገልጸዋል።

ነፃ ሃሳብ
ፖለቲካ እና ልዩ ልዩ 

ኢያሱ መሰለ

በዓለም ላይ 44 የሚሆኑ ሀገራት የባሕር 
በር ወይም ወደብ እንደሌላቸው መረጃዎች 
ያመለክታሉ።  የባሕር ወደብ ከሌላቸው 
የዓለም ሀገራት ትንሽ የቆዳ ስፋትና አነስተኛ 
የሕዝብ ብዛት እንዳላት የሚነገርላት በአውሮፓ 
አህጉር የምትገኘው ቫቲካን የተባለች ሀገር ነች።  
በተቃራኒው የባህር በር ከሌላቸው የዓለም ሀገራት 
ከፍተኛ የቆዳ ሥፋት ያላት በመካከለኛው ኤሺያ 
የምትገኘው ካዛኪስታን ነች። ከፍተኛ የሕዝብ 
ቁጥር ተሸክማ ወደብ የሌላት የዓለማችን ብቸኛ 
ሀገር ደግሞ ኢትዮጵያ ቀዳሚ ሆና በታሪክ መዝገብ 
ላይ ሰፍራለች።  

ወደብ አልባነት ብዙ ሕዝብ ባላቸው 
ሀገራት እና ጥቂት ሕዝብ ባላቸው ሀገራት  ላይ 
የሚፈጥረው  ተጽዕኖ  በእጅጉ ይለያያል።  ዛሬ 
ኢትዮጵያ እያደገ የመጣውን የሕዝቧን  ፍላጎትና 
አቅርቦት ለማጣጣም የገቢ ወጪ ንግዷን አቅም 
ማሳደግ ግድ ብሏታል። ይሁንና ወደብ ስለሌላት 
ብቻ ባሰበችው ልክ እንዳትራመድ ሆናለች።  

በአፍሪካ 16 የሚሆኑ ሀገራት የባህር በር ወይም 
ወደብ የላቸውም።  ከእነዚህም ቻድ፣ ቦትስዋና ፣ 
ኒጀር ፣ ማላዊ፣ ማሊ  ሩዋንዳ፣ ኢትዮጵያ፣  ደቡብ 
ሱዳን የመሳሰሉት  ተጠቃሽ ናቸው። ከነዚህ ውስጥ 
ለውቅያኖስ የአፍና አፍንጫ ያህል ርቀት ኖሯት 
ወደብ አልባ የሆነችው ኢትዮጵያ ነች።  ከአስራ 
ስድስቱ የአፍሪካ ወደብ አልባ ሀገራት ውስጥ  
አብዛኛዎቹ የወደብ ባለቤት መሆን ያልቻሉት 
ከውቅያኖስ ርቀው ስለሚገኙ ነው።  

ኢትዮጵያ ቀይባሕርን ራስጌዋ ሕንድ 
ውቅያኖስን ግርጌዋ አድርጋ የባህር በር ያጣችበት 
ምክንያት ሁሌም በዜጎቿ ዘንድ ጥያቄ የሚፈጥር፣ 
የሚያስቆጭ እና ለተመልካችም ግራ የሚያጋባ 
ጉዳይ ነው።  የውቅያኖሱን ዳርቻ ተከትሎ ረዥም 
ኪሎሜትር የሚዘልቀው የጎረቤቶቿ ወሰን ዝግ 
‹‹land locked›› ሀገር አድርጓታል።  

ኢትዮጵያ ከ95 በመቶ በላይ የገቢ ወጪ 
ንግዷን የምታካሂደው በባሕር ትራንስፖርት 
በተለይም በጂቡቲ ወደብ አማካኝነት ነው።  
ለምትጠቀምበት የወደብ አገልግሎትም ከፍተኛ 
የውጭ ምንዛሪ ትከፍላለች።  በዚህም ቢበቃ 
ጥሩ ነበር፤ ኮንቴነሮች ወደብ ላይ ከተራገፉ 
በኋላ በፍጥነት ሳይነሱ በመቅረታቸው ምክንያት 
በየቀኑ በሚቆጥርባቸው ከፍተኛ የውጭ ምንዛሪ 
ትጠየቃለች።  

የጂቡቲ ወደብ ባለበት ጫና ምክንያት  
ደንበኞችን በፍጥነት የማስተናገድ አቅሙ  አናሳ 
በመሆኑ ከወደቡ እቃ ለመጫን ከኢትዮጵያ ወደ 
ሥፍራው የሚሄዱ  ሾፌሮች ለአላስፈላጊ የጊዜ 
ብክነትና ወጪ መዳረጋቸውም ሌላው የኢኮኖሚ 
ጉዳት ነው። ይህ ሁሉ ዋጋ ተከፍሎ ምርቶቹ ወደ 
ሀገር ውስጥ ከገቡ በኋላ  ወደብ ላይ በመቆየታቸው 
ብቻ  የአገልግሎት ጊዜያቸው አብቅቶ ከጥቅም 
ውጭ የሚሆኑትም  በርካታ ናቸው።  እንግዲህ 
እነዚህ ችግሮች ተደማምረው በሀገሪቱ የኢኮኖሚ 
እድገት ላይ ምን አይነት ተጽዕኖ እያሳደሩ እንደሆነ 
መገመት አይከብድም። 

ኢትዮጵያ ከሰላሳ ዓመት በፊት የራሷ ወደብ 
የነበራት ሀገር ስለመሆኗ ዓለም የሚመሰክረው 
እውነታ ነው።  የንግድና የጦር መርከቦቿም 
መልህቃቸውን ይጥሉ የነበረው በራሷ ወደብ ላይ 
ነበር።  የወደብ ባለቤት በነበረች ጊዜ ወደ ተለያዩ 
የዓለም ሀገራት እየተሰማሩ የወጪ ገቢ ንግዷን 
የሚያቀላጥፉላት የንግድ መርከቦች የትናንት 
ትውስታችን ናቸው።  እነዚህ መርከቦች ዛሬም 
ሸበሌ፣ ጊቤ፣ አሶሳ፣ ጋምቤላ፣ ሀዋሳ፣ ሰመራ 
ወዘተ የሚል ስያሜ ተሰጥቷቸው ለቀይ ባሕርና 
ለህንድ ውቅያኖስ ባይተዋር ሆነው መልህቃቸውን 
የሚጥሉበት የእኔ የሚሉት ወደብ ሳይኖራቸው 
ዓለምን   እያካለሉ ይኖራሉ።  

ዓለም ሁሌም በፖለቲካ፣ በኢኮኖሚ  
በማህበራዊ እና በሌሎችም  ተለዋዋጭ ሁኔታዎች 
ውስጥ ስለምታልፍ  የነበረውን መልኳን ይዛ 

አትቀጥልም።  ትናንት የነበረው ዛሬ የለም፤ ዛሬ 
የነበረውም ነገ አይኖርም፤ ኢትዮጵያም ትናንት 
የነበራትን የባህር በር  ያጣቸው ከላይ ከተጠቀሱት 
ምክንያቶች በአንዱ ነው።  ዛሬ ያጣችውን የባህር 
በርም እየተሻሻለ በሚሄደው የዓለም የትብብርና 
የዲፕሎማሲ መንፈስ ነገ ልታገኘው ትችላለች።  

ኢትዮጵያ ዛሬ  የሕዝብ ቁጥሯ በከፍተኛ 
ደረጃ ጨምሯል፤ ዓለምአቀፍ ግንኙነቷ አድጓል፣ 
የወጪ ገቢ ንግዷም ተስፋፍቷል።  የትብብርና 
የሰጥቶ መቀበል ፖሊሲን በማራመድ ኢኮኖሚያዊ 
ተጠቃሚነቷን የሚያረጋግጥላትን ስትራቴጂ ከወቅቱ 
ጋር እያጣጣመችና እያዘመነች የምትሄድ ሀገርም 
ሆናለች።  

በዚህ የትብብር መንፈስ ለጎረቤቶቿ 
የድንበር ተሻጋሪ ወንዞቿን በረከት ፍትሐዊ በሆነ 
መንገድ  ከማቋደስ አልፋ የኤሌክትሪክ ሃይል 
እያመረተች እንዲጠቀሙም አድርጋለች። በንግድ፣ 
በትራንስፖርት፣ በሰላምና እና  በሌሎች ጉዳዮች 
በትብብር ትሠራለች።  

በአራቱም ማዕዘኖች የጎረቤት ሀገር ስደተኞች 
ቢመጡባት ፊቷን ሳታዞር እጇን ዘርግታ በመቀበል  
አስፈላጊውን ዓለምአቀፍ ድጋፍ እንዲያገኙ  
በማድረግም ትታወቃለች።  ለዚህ ደግሞ ከሱማሊያ 
፣ ከደቡብ ሱዳን፣ ከሱዳን ፣ ከኤርትራ  ሌላው ቀርቶ 
ከየመን እና ከሶሪያ መጥተው በኢትዮጵያ ከተጠለሉ 
ስደተኞች በላይ እማኝ ሊሆን የሚችል የለም። 

ስደተኞችን መቀበል ዓለምአቀፍ ሕግ ቢሆንም 
አንዳንድ ሀገራት ግን የሚደርስባቸውን ማህበራዊ፣ 
ኢኮኖሚያዊና ፖለቲካው ጫና በመፍራት 
ድንበራቸውን ዘግተው እንደሚቀመጡ አይተናል። 
ኢትዮጵያ ግን በአስቸጋሪ ሁኔታ ውስጥ ሆናም ቢሆን 
በሯን የዘጋችበት ሁኔታ የለም።  ይህ የሚያሳየን 
የቀጣናው ችግር የእኔም ችግር ነው በሚል ትብብርና 
መረዳዳትን ስለምታስቀድም ነው።    

መረጃዎች እንደሚያመለክቱት በመቶ ሺዎች 
የሚቆጠሩ የልዩ ልዩ ሀገር ስደተኞች በኢትዮጵያ 
ውስጥ ተመዝግበው ተጠልለዋል። እ.አ.አ ሀምሌ 
2023 የተባበሩት መንግሥታት ያወጣው መረጃ ብቻ 
ብንመለከት እንኳን ብዛታቸው 165ሺህ የሚገመቱ 
ኤርትራውያን ስደተኞች በኢትዮጵያ ውስጥ ይገኛሉ።  
የሌሎች ጎረቤት ሀገራትም በተመሳሳይ እንደየ 
ደረጃቸው ብዛት ያላቸው ስደተኞች በኢትዮጵያ 
ውስጥ ይገኛሉ።  ይህ የሚያመለክተው ቀጣናው 
ላይ ሰላምና መረጋጋት እንዲመጣ ስደተኞችም 
ኢትዮጵያን ልክ እንደ ሀገራቸው ቆጥረው እንዲጠለሉ 
በሆደ ሰፊነት በሯን ክፍት ማድረጓን ነው።

ይህ የሚያሳየው ኢትዮጵያ ለጎረቤቶቿ፤ 
ጎረቤቶቿም ለኢትዮጵያ አንዳቸው ለአንዳቸው 
የሚያደርጉት ድጋፍና የሚረዳዱባቸው ጉዳዮች 
እንዳላቸው ነው።  በመሆኑም የኢትዮጵያ በር በችግር 
ጊዜ ለጎረቤቶቿ ክፍት ከሆነ በሰላማዊና በትብብር 
መንፈስ እነርሱም የባህር በር የምናገኝበትን ቀናና 
ዲፕሎማሲያዊ መንገድ የመፈለግ የሞራል ግዴታ 
ይኖርባቸዋል የሚል እምነት አለኝ። 

ኢትዮጵያ አሁን በዲፕሎማሲያዊና ሕግን 
በተከተለ መንገድ እያሳየች ያለችው የባሕር በር 
ፍላጎት አንዱ ማሳያ ሊሆን ይችላል።  ሁሉም ጎረቤት 
ሀገሮች በትብብር  መንፈስ ቢሠሩ የሚያጋጥሟቸውን  
ችግሮች ከመቅረፍ አልፈው ለሕዝቦቻቸው 
የሚተርፍ በረከትን ማውረድ ይችላሉ።  ኢትዮጵያ 
ፍላጎቷን ለማሳካት ከየትኛውም ጎረቤት ሀገር ጋር 
በትብብር በመሥራት የሕዝቦቿን አኗኗር ማሻሻልና 
እድገቷን ማረጋገጥ የምንጊዜም  ሕልሟ እንደሆነ 
ደጋግማ መናገሯም ለዚህ ነው።             

ይህ የትብብርና ተደጋግፎ የመጓዝ አስተሳሰብ 
ቢጠናከር  የቀጣናውን ሀገራት እድገት ማፋጠኑ 
የማይቀር ነው።  ለምሳሌ በአንድ ሀገር ተትረፍርፎ 
ያለና ጥቅም ሳይሰጥ የተቀመጠ ሀብት የሌሎች 
ሀገራትን አድገት ለማስወንጨፍ  ጉልበት ሊሆን 
ይችላል።  ከዚህ አንጻር በይዞታቸው ስር ሆነው 
እምብዛም አገልግሎት የማይሰጡ የባህር በር 
አማራጮች ላይ ኢትዮጵያ ወደብ የመገንባት እድል 
ብታገኝ  በኢኮኖሚያዊ  እድገቷ ላይ ከፍ ያለ ትርጉም 
ያመጣል።  ኢትዮጵያ ከምታመርተው መጠነ ሰፊ 

የኤሌልክትሪክ ሃይል ወይም ከሌሎች ሀብቶቿ 
ደግሞ ጎረቤቶቿን ተቋዳሽ የሚያደርጉ ስምምነቶች 
ቢደረጉ የቀጣናው እድገት ይፋጠናል። 

ተወደደም ተጠላም ኢትዮጵያ የባሕር በር 
ባለቤት እንድትሆን የሚያስገድዷት ሁኔታዎች 
እየተፈጠሩ መምጣታቸው አይቀርም።  ለመሆኑ 
በዚህ ጉዳይ ላይ ጂኦፖለቲክሱ ምን ይመስላል?  
ወደፊት በቀጣናው ምን አይነት ፍላጎቶች 
ጎልተው ሊወጡ ይችላሉ? የሚለውን አስቀድሞ 
በማሰብ መፍትሄ ማፈላለግ  የመሪዎችን አርቆ 
አሳቢነት የሚጠይቅ ነው።  አጠገባቸው ግጦሽ 
እያለ በረሃብ እንዲሞቱ በበጎቹ ላይ  የሚፈርድ 
እረኛ ቢኖር እንኳ  በጎቹ ከምንሞት ብለው  ወደ 
መስኩ ለመሰማራት ትግል ማድረጋቸው የማይቀር 
መሆንኑ ማሰቡም አይከፋም።  

ኢትዮጵያ ለምን የባሕር በር  ፍላጎት አሳየች  
በሚል ሸሚዝ መሰብሰብ ፣ ትከሻ እንለካካ ማለት 
ግን ትርጉም አይኖረውም፤ የሠለጠነ አካሄድም 
አይደለም። እንዲህ አይነቱ አስተሳሰብ  ዓለም 

እየተከተለ ያለውን የሥልጣኔ ፣ የትብብር 
እና  የዲፕሎማሲ መንገድ ካለመረዳት የመጣ 
ስለሚሆን ቆም ብሎ በማሰብ አረማመድን 
ማስተካል ያስፈልጋል።     

ዋናው ጉዳያችን ወደብና ዓለም አቀፍ የንግድ 
ልውውጦች ጥብቅ ትስስር ያላቸው ስለመሆኑ 
እና  ዓለም አቀፋዊና ቀጣናዊ እድገትን ለማረጋገጥ 
ወደብ  አይነተኛ ሚና ከሚጫወቱ መሠረተ 
ልማቶች ግንባር ቀደም  መሆኑን መረዳቱ ላይ 
ነው።  

ወደብ ለአንድ ሀገር ብቻ ይጠቅማል ተብሎ 
የሚገነባ ሳይሆን በአቅራቢያው ያሉ ሀገራትን  
እልፍ ሲልም የዓለም ሀገራትን የንግድ ልውውጥ 
እንዲያደላድል ታስቦ የሚገነባ ነው።  ፍላጎትና 
አቅርቦትን በማጣጣም በዓለም ኢኮኖሚ ውስጥ 
ከፍተኛ አስተዋጽኦ ያበረክታል።  ሀገራት የባህር 
ላይ ትራንስፖርትን ተጠቅመው በተለይም 
የንግድ ግንኙታቸውን የሚያቀላጥፉበት 
ማዕከል  እንደመሆኑ የብዙዎችን እንጂ የአንድን 
ሀገር ተጠቃሚነት ብቻ የሚያረጋገጥ ሊሆንም 
አይችልም።      

መረጃዎች እንደሚያመላክቱት አብዛኛዎቹ 
ሀገራት ወጪና ገቢ ንግዳቸውን  የሚያጓጉዙት 
በባህር ትራንስፖርት ነው።  ለዚህም ምክንያቱ 
የባህር ትራንስፖርት ለምሳሌ ከአውሮፕላን 
ትራንስፖርት ጋር ሲነጻጸር ዋጋው ስለሚቀንስና 
በአንድ ጊዜ ከፍተኛ ቶን ጭነትን ማጓጓዝ 
ስለሚያስችልም ነው። 

የወደብ መሠረተ ልማት ያላቸው እና በወደብ 
ኮሪደር አቅራቢያ የሚገኙ ሀገራት ከፍተኛ ኢኮኖሚ 
የሚንቀሳቀስባቸው ናቸው። ለቴክኖሎጂዎችም 
ቀድመው ተደራሽ ስለሚሆኑ እድገታቸው ፈጣን 
ነው።  ዛሬ በዓለም ላይ በሥልጣኔ ፣ በኢንዱስትሪ 
ወይም  በሥነ ህንጻ ውበታቸው ከሌሎች 
ልቀው ከሚገኙት ግንባር ቀደም ከተሞች ውስጥ 
አብዛኛዎቹ በባሕር ዳርቻ የተከተሙና  የባህር በር  
ያላቸው ናቸው። 

ኢትዮጵያ ዛሬ ‹‹ሳይተርፋት አበደረች- 
ሳትቀበል ሞተች›› እንዲሉ በአንድም ይሁን  
በሌላ  ምክንያት  የባሕር በሯን ሰጥታ ለከፍተኛ 
የኢኮኖሚ ጫና ተዳርጋለች።  በተለያዩ የታሪክ 
አጋጣሚዎች የእኔ ናቸው ብላ ከፍተኛ መዋዕለ 
ነዋይ በማፍስስ አስፋፍታ ስትጠቀምባቸው የነበሩ 
ወደቦቿን አጥታለች።  

ኢትዮጵያ በወደብ የመጠቀም ታሪክ ያላት 
ሀገር ብቻ ሳትሆን ከቀይ ባህር በቅርብ ርቀት ላይ 
የምትገኝ እንደመሆኗ የወደብ ባለቤት የመሆን 
ተፈጥሯዊ መብት ያላትም ነች። ከአውሮፓና 
ከኤዢያ በብዙ ማይልስ ርቀው የሚገኙ አንዳንድ 
ሀገራት ቀይባሕር ላይ የጦር መርከቦቻቸውን 
የሚያዙበት ወደብ ሲኖራቸው ኢትዮጵያ ዓለም 
አቀፍ ግብይት ለማድረግ የሚረዳት  ወደብ 
አይኑራት ማለት ፍትሐዊ ሊሆን አይችልም፤ 
በየትኛውም መመዘኛ ተቀባይነትም አይኖረውም። 

ዛሬ በውቅያኖሶች ክፈፍ ላይ  የተቀመጡ  
ጥቂት ሀገራት ትንሽ ቁጥር  ይዘው ከጀርባቸው 
ላለው ለብዙኋኑ ሕዝብ ጀርባችንን ሰጥተን 
እንቀመጥ ቢሉ ዓለምአቀፍ ሕግም ፤ የተፈጥሮ 
ሕግም የሚፈቅድላቸው አይሆንም።  ከሕዝብ 
ቁጥር መጨመርና ከፍላጎት ማደግ ጋር ተያይዞ 
እንዲህ አይነቱ አስተሳሰብ ቀጣይነት ይኖራል 
ተብሎም አይታሰብም።  

ስለዚህ ወደብ ለ120 ሚሊዮን ሕዝቦች  
ቅንጦት ሳይሆን ሕይወት በመሆኑ የኢትዮጵያን 
የወደብ ፍላጎት በዲፕሎማሲ ፣ በትብብር 
መንፈስና  በሠለጠነ መንገድ ማስተናገድ የነገውን 
ተደጋገፎ መጓዝ የተቃና ያደርገዋል እንጂ 
ማንንም ተጎጂ አያደርግም።  ስለዚህ ኢትዮጵያ 
ወደብ እንጂ ወጀብ እንዳልፈለገች ጎረቤቶቻችን  
በቅጡ ተረድተው የቀረቡትን  የሰጥቶ መቀበል 
አማራጮች በመጠቀም  በጋራ መልማትን 
መርሀቸው አድርገው ሁሉንም አትራፊ የሚያደርጉ 
ተራማጅ አስተሳሰቦችን ለመቀበል መዘጋጀት 
ይኖርባቸዋል።  

ከወደብ ፍላጎታችን ጀርባ ያሉ አስገዳጅ ሁኔታዎች

ኢትዮጵያ ዛሬ  የሕዝብ 
ቁጥሯ በከፍተኛ 

ደረጃ ጨምሯል፤ 
ዓለምአቀፍ ግንኙነቷ አድጓል፣ 

የወጪ ገቢ ንግዷም ተስፋፍቷል።  
የትብብርና የሰጥቶ መቀበል 

ፖሊሲን በማራመድ ኢኮኖሚያዊ 
ተጠቃሚነቷን የሚያረጋግጥላትን 

ስትራቴጂ ከወቅቱ ጋር 
እያጣጣመችና እያዘመነች 
የምትሄድ ሀገርም ሆናለች

ሀገርኛ
ማህበራዊ

ሰሚራ በርሀ 

በዓለም አቀፍ ደረጃ ከአንድ ቢሊዮን በላይ የሚሆኑ 
ዜጎች በበጎ አድራጎት ሥራዎች ላይ በመሳተፍ አንድነታችንና 
ሰብዓዊነታቸውን እንደሚገልጹ መረጃዎች ያመለክታሉ። 
ዓለምአቀፍ በጎ ፍቃደኞች በተለያዩ ሀገራት በመዘዋወር 
በህክምና ፣ በትምህርት ፣ የአየር ንብረትና አካባቢን 
በመጠበቅና በመሳሰሉት እውቀታቸውን፣ ልምዳቸውን 
ያካፍላሉ። በዚህ ውስጥም የሀገራትን የርስበርስ ግንኙነት 
ያጠናክራሉ፤ የእውቀት እና የባህል ሽግግርም በሀገራቱ 
መካከል እንዲኖር በማድረግ እንደሚታወቁ እነዚሁ 
መረጃዎች ይጠቁማሉ። 

በሀገራችንም  ‹‹ድር ቢያብር አንበሳ ያስር ›› 
በሚለው ብሂል መሠረት ኢትዮጵያውያን በዙሪያቸው 
ላሉ ሰዎች በጎደላቸው ጊዜ በመሙላት ፣ በደስታም 
ሆነ በኀዘን ጊዜ አብረው በመሆን  ያላቸውን ሳይሰስቱ 
በመስጠት ይታወቃሉ።  ከቅርብ ጊዜ ወዲህ ደግሞ ይህ 
የኢትዮጵያውያን የመረዳዳትና የመተሳሰብ እሴት የበጎ 
አድራጎት ተግባር በሚያከናውኑ ተቋማትና በክረምት የበጎ 
ፈቃድ ፈቃድ አገልግሎት በኩል ጎልቶ እየወጣ ይገኛል። 

በሀገሪቱ የበጎ ፍቃድ አገልግሎትን በማሳደግ በኩል 
ትኩረት ተሰጥቶ እየተሠራበት የሚገኝ ስለመሆኑ በክረምት 
በጎ ፍቃድ አገልግሎት እየተከናወኑ ካሉ ተግባሮች መረዳት 
ይቻላል።  ይህ የክረምት የበጎ ፈቃድ አገልግሎት  ከጊዜ ወደ 
ጊዜ እየተጠናከረ መምጣቱንም መረጃዎች ያመለክታሉ። 

በሴቶችና ማህበራዊ ጉዳይ ሚኒስቴር የወጣቶች 
ብሄራዊና የበጎ ፍቃድ አገልግሎት ዋና ሥራ አስፈጻሚ አቶ 
አብይ ሀይለመለኮት በቅርቡ ዓለም አቀፍ የበጎ ፈቃድ ቀን 
አካባበር ላይ እንደተናገሩት ፤ በ2015 ዓ.ም ክረምት በጎ 
ፍቃድ  አገልግሎት ላይ 21 ነጥብ ዘጠኝ ሚሊዮን ወጣቶች 
በበጎ ፍቃድ አገልግሎት ላይ  አሳልፈዋል።  ወጣቶቹ 
በሁሉም የሀገሪቱ ክፍሎች የበጎ ፍቃድ አገልግሎት የሰጡ 
ሲሆን፣ 53 ሚሊዮን የሚጠጋ የማህበረሰብ ክፍልን 
ማገልገላቸው ይገመታል። ይህ በገንዘብ ሲሰላ 17 ቢሊዮን 
ብር ይደርሳል። በዚህም ወጣቶቹ አገልግሎትን ለወጡበት 
ማህበረሰብ በመስጠት የማህበረሰቡን ችግርም ፈትተዋል፤ 
ከፍተኛ ሀብትም አድነዋል።     

በጎ ፍቃደኞቹ በማህበራዊ ጤና አገልግሎት ፣ በደም 
ልገሳ ፣ በሆስፒታል ውስጥ ፣ በትምህርትም  እንዲሁ 
የክረምት የትምህርት ማጠናከሪያዎችን፣ የትራፊክ 
አገልግሎትን በማሳለጥ ፣ በችግኝ ተከላ ፕሮግራምና በአፈር 
ውሃና አካባቢ ጥበቃ ተሳትፈዋል። 

ዋና ሥራ አስፈጻሚው እንዳሉት፤ በኮቪድ 19 
ወረርሽኝ ወቅት በነበረው ስጋት ምክንያት የዓለም አቀፍ 
የበጎ ፍቃደኞች እንቅስቃሴ ተቀዛቅዞ የነበረ ቢሆንም፣ 
በሀገር ውስጥ የነበረው የበጎ ፍቃድ አገልግሎት ግን 
ጎልቶ ታይቷል። በሁሉም የህብረተሰብ አካላት ላይ ስጋት 
እና ውጥረት በተፈጠረበት በዚያ ወቅት በጎ ፈቃደኞች  
ሕይወታቸውን አደጋ ላይ ጥለው  ያላቸውን ትብበርና 
አብሮነት አሳይተዋል።

‹‹የገንዘብ ድጋፍ ለሚያስፈልጋቸው አካላት በሀገር 
ውስጥና ከሀገር ውጪ የሚገኙ በጎ አድራጊዎች ገንዘብ 
አሰባስበዋል›› ያሉት ዋና ሥራ አስፈፃሚው፤ በተጨማሪ 
ከሥራቸው የተገለሉ እና በኢኮኖሚ ውጥረት ላይ 
የሚገኙ ዜጎችን በመጎብኘት፣ ወረርሽኙ የሚጠይቃቸውን 
የጥንቃቄ መርሆች ለመከተል የሚያስችሉ የጤና አጠባበቅ 
መስመሮችን በመዘርጋት፣ በየአካባቢያቸው በህብረት 
የእጅ መታጠቢያ እና የግንዛቤ ማስጨበጫ ሁኔታዎችን 
በመፍጠር፣ በለይቶ ማቆያ ማዕከላት  የሚገኙ ታካሚዎችን 
በመንከባከብ ኢትዮጵያውያን በችግር ጊዜ ያላቸውን የእርስ 
በርስ አጋርነት በእጅጉ  ማስመስከራቸውን ገልፀዋል። 

የአዲስ አበባ የህብረተሰበ በጎ ፈቃድ ማስተባበሪያ 
ኮሚሽን ኮሚሸነር አቶ አብርሃም ታደሰ በበኩላቸው፤ 
የበጎ ፈቃድ ሥራዎች በከተማዋ ሲጀመር በርካታ ተቋማት 
አቅም ቢኖራቸውም የቱ ጋር ምን መሥራት እንደሚገባቸው 
ብዙም ግልጽ አልነበረም።  የበጎ ፈቃድ አገልግሎት በተቋም 
ደረጃ በከተማዋ 21 ዓመት  ሞልቶታል። ክረምትን ጠብቀው 
የሚደረጉ የበጎ ፍቃድ አገልግሎቶች ውስን የነበሩ ሲሆን 
፣ በ2011 ዓ.ም ተቋሙ በአዲስ አበባ ደረጃ የበጎ ፈቃድ 
ማስተባበሪያ ቢሮው ሲመሰረት ፕሮግራሞቹም እየበዙ 
መምጣታቸውን አስታውሰዋል።

አቶ አብርሃም አንዳሉት፤ ማስተባበሪያው በተለይ 
ከ2013 ዓ.ም ጀምሮም በአዲስ አበባ በሚያከናውነው 
የበጎ ፈቃድ ማስተባበር ሥራው የ10 ዓመት ፍኖተ-ካርታ 
ተዘጋጅቶ በጎ ፈቃደኝነት ባህል እንዲሆን በየተቋማቱ 

እየሠራ ይገኛል። በአሁኑ ሰዓትም በትምህርት ሥርዓት 
ውስጥ ተካቶ ሲቲዝንሽፕ የሚል የትምህርት አይነት ውስጥ 
የበጎፍቃድ አገልግሎት እየተሰጠ ይገኛል። ተቋማዊ አሠራር 
በመፈጠሩም በየዓመቱ ያለው የበጎ ፈቃድ ተሳትፎ እያደገ 
መሆኑን ጠቁመዋል። 

በ2015 በጀት ዓመት በነበረው አጠቃላይ የበጎ ፈቃድ 
ተግባራት ወደ ሰባት ነጥብ ሶስት ቢሊዮን ብር የሚገመት 
የበጎ ፍቃድ አገልግሎት በ 14 ፕሮግራሞች እና በ 18 
መርሀግብሮች ሲከናወኑ ቆይተዋል። በዚህም መሠረት ወደ 
ስድስት ሺህ 415 የሚጠጉ ቤቶች ታድሰው ለችግረኞች 
ተላልፈዋል። ከ860 ሺህ በላይ የሚሆኑ ነዋሪዎች መአድ 
የተጋሩበት፤ እንዲሁም ሌሎች የደም ልገሳ፣ የፅዳት፣ 
የውበት፣ እንዲሁም የአካባቢ ሰላም የማስጠበቅ ሥራዎች 
መከናወናቸውን ተናግረዋል። 

የመሥራት ባህልን ያጎለብታሉ። የበጎ ፍቃድ አገልግሎት 
ማንኛውም ሰው በየእለት ተዕለት ተግባሩ ላይ ሊያደርገው 
የሚችለው ነው። 

 ዶክተር ኢዛና ያለበጎ ፍቃድ አገልግሎት የማይከናወኑ 
ተግባራት የመኖራቸውን ያህል በጎ ፍቃደኞች  ሁሉንም 
ዘርፍ ሊሸፍኑ እንደማይችሉ መረሳት የለበትም ሲሉም 
ያስገነዝባሉ።   እንደ ደም ልገሳ ፣ የዓይን ብሌን ልገሳ 
ያሉ ተግባራት በገንዘብ የማይገኙ ሙሉ ለሙሉ በሰዎች 
በጎ ተነሳሽነት ወይንም የአንድ ግለሰብ  በጎ ተነሳሽነት 
ካልታከለባቸው የማይከናወኑ ተግባራት መሆናቸውን 
ጠቅሰው፣ በአንጻሩ የበጎ ፍቃድ አገልግሎት ሙሉ ለሙሉ 
የማይተካቸው ተግባራት እንዳሉም አመልክተዋል። 

‹‹የበጎ ፍቃድ አገልግሎት የመንግሥት ሃላፊነትን 
አይተካም›› የሚሉት ዶክተር ኢዛና፣   በተለያዩ ጊዜያት 
ሰዎች በህብረት የአካባቢያቸውን ደህንነት ለመጠበቅ 
ይተባበራሉ።  ነገር ግን በዚህ የጸጥታና የደህንነት ሥራ 
ላይ የተሰማሩ አካላትን የሚተኩ አይደሉም። በከተማችን 
አዲስ አበባ በየእለት ዕለት የእቅስቃሴ ተግባር ላይ የትራፊክ 
ፍሰቱን ሰላማዊ በማድረግ ረገድ የተማሪዎች ትራፊክ 
ትልቅ አስተዋጽኦ ያለው ቢሆንም፣ በዘርፉ የተሰማሩትን 
ሕግ የሚያስከብሩ ባለሙያዎችና አካላትን የሚያግዙ 
እንጂ የሚተኩ አይደሉም ሲሉ ያብራራሉ። የበጎ ፍቃድ 
አገልግሎት  ከመንግሥት አገልግሎት አሰጣጥ ጋር ጎን ለጎን 
የሚሄዱ መሆናቸውን አስታውቀዋል።    

በሀገራችን ያለው  የበጎፍቃድ አገልግሎት እንቅስቃሴ 
አሁን ካለበት በበለጠ እንዲያድግ ማድረግ  እውቅና 
ከመስጠት እንደሚጀምር ዶክተር ኢዛና አስገንዝበዋል። 
በቀጥታም ባይሆን የተለያዩ የእውቅና ፕሮግራሞችን 
በማዘጋጀት ሰርተፍኬቶችን በመስጠት በጎፍቃደኞችን 
በማበረታታት ቀጣይነት እንዲኖረው ማድረግ ይቻላል 
ሲሉም ይመክራሉ። 

ዶክተር ኢዛና በበጎ ፈቃድ ላይ ከቅርብ ጊዜ ወዲህ 
እየታዩ ያሉ ጅምሮች እንዲበራከቱ ለማድረግ በበጎነት 
የሚከናወኑ ተግባራት ተቋማዊ ቅርጽ እንዲይዙ ማድረግ 
የራሱ አስተዋጽኦ እንዳለው ይገልጻሉ። በሌሎች ሀገራት 
በበጎፍቃድ አግልግሎት ላይ የተሰማሩ ተማሪዎች 
ወደ ትልልቅ ኮሌጆች በሚገቡበት ወቅት የሰጧቸው 
አገልግሎቶች ከግምት ውስጥ እንደሚገቡ ጠቁመው፣ 
ከግለሰብ ጀምሮ ተቋማት ድረስ በሠሯቸው የበጎፍቃድ 
ተግባራት ያበረከቱት ሰዓት፣ ጉልበትና እውቀት ተሰልቶ 
በዓመቱ መጨረሻ ከሚከፍሉት ግብር ላይ ታሳቢ ተደርጎ 
ተቀናሽ የሚደረግበት አሠራር እንዳለም ጠቁመዋል። 

ይህም መንግሥት ለዘርፉ የሰውን ትኩረትና 
ተቋማትንም ሆነ ግለሰቦችን ለማበረታታት የሚያደርገውን 
ድጋፍ እንደሚያሳይ ገልጸዋል። የበጎ ፍቃድ አገልግሎት 
በምንኖርበት አካባቢ ብቻ የተገደበ ተግባር አይደለም 
ያሉት ዶክተር ኢዛና፣ በጎ ፍቃደኞች ከአካባቢያቸው ባሻገር 
ከቦታ ቦታ ተንቀሳቅሰው የመሥራት ልምዳቸው እንዲዳብር 
ፀጥታና ደህነነት መጠበቅ እንዳለበትም አስታውቀዋል፤ 
ይህም ማህበራዊ መቀራረብን ይበልጥ እንደሚያጠናክርም 
ነው ዶክተር ኢዛና ያስገነዘቡት።       

ዶክተር ኢዛና እንዳብራሩት፤ የበጎ ፍቃድ አገልግሎት 
ለሚሰጠውም ሰው ሆነ አገልግሎቱን ለሚያገኘው 
ሰው  ጥቅሙ  ላቅ ያለ በመሆኑ ቀጣይነቱ ላይ መሥራት 
ይገባል፤ መበረታታት ያለበት መሆኑም ጥርጥር የለውም 
። በመሆኑም ይህ የበጎፍቃድ አገልግሎት እንዲበራከት 
በዚህ ተግባር የሚሰማሩ ግለሰቦች በእርግጥም የበጎ ፍቃድ 
አገልግሎት መርህ የሆነው በጎ ተነሳሽነት በውስጣቸው 
ሊፈጠር ይገባል። ይህ መሆኑ የሚሰማሩበትን ተግባር 
በርግጥም   አምነውበት የሚያደርጉት እንጂ  በሌላ አካል 
ተገደው የሚያደርጉት እንዳይሆን ማድረግ ያስችላል።   

ሰዎች ሳይፈልጉና ሳያምኑበት  ቢሳተፉም ሥራውም 
ለይስሙላ ፣ ውጤቱም አመርቂ አይሆንም ሲሉ አጽንኦት 
ሰጥተው የተናገሩት ዶክተር ኢዛና፣  በጎ ፍቃደኞች 
ጉልበታቸውን፣ ገንዘባቸውንም ሆነ ጊዜያቸውን 
አገልግሎቱን ማግኘት ለሚገባቸው ትክክለኛ ሰዎች እየሰጡ 
መሆኑን ያመኑበት መሆኑ አገልግሎቱ ግቡን እንዲመታ እና 
ውጤታማ እንዲሆን ያግዛል ሲሉ አስገንዘበዋል። 

 ግለሰቦችም ሆኑ ተቋማት በቀጣይነት በበጎፍቃድ 
አገልግሎት ላይ እንዲሰማሩ ከዚህ ቀደም የሠሩት የበጎፍቃድ 
ሥራ በሌላ አካል እንዳይፈርስ ወይም እንዳይባክን 
በተቋማት መካከል የእርስ በርስ መናበብ ሊኖር ይገባል 
ሲሉ ጠቅሰው፤ የበጎፍቃድ አገልግሎት መስጠት ለሚፈልጉ 
ሰዎች ክፍት የሆኑ አሠራሮችን በተቋማት ውስጥ መገንባት 
እንደሚያስፈልግም ጠቁመዋል። 

ዘመናትን ያስቆጠረው የበጎነት ምግባር- ተቋማዊ አደረጃጀቱ ሲፈተሽ   
በኢትዮጵያ እየተካሄደ ባለው በዚህ የበጎ ፈቃድ 

አገልግሎት ላይ ያነጋገርናቸው በአዲስ አበባ ዩኒቨርሲቲ 
የሶሺዮሎጂ ትምህርት ክፍል መምህር እና ተመራማሪ  
ዶክተር ኢዛና አምደወርቅ እንደሚሉት፤ በጎፍቃድ 
አገልግሎት ምንም አይነት ቀጥታ የገንዘብም ሆነ መሰል 
ክፍያዎችን ሳይጠብቁ ሰዎች በራሳቸው ተነሳሽነት 
ጊዜያቸውን ፣ ገንዘባቸውን ፣ እውቀታቸውን ወይንም 
ንብረታቸውን ለግለሰብ ፣ ለሌሎች ሰዎች ፣ ለማህበረሰብ 
ወይንም ከአካባቢያቸው ወጣ ብለው ለሀገር ብሎም 
በዓለምአቀፍ  ደረጃ የሚያርጉት ድጋፍ ነው ። 

የበጎ ፍቃድ አገልግሎት በብዙ መንገድ እንደሚገለጽ 
የገለጹት ዶክተር ኢዛና፤ ሰዎች በራሳቸው ፍቃድ 
የሚያደርጉት ማንኛውም ድጋፍ በበጎ ፍቃድ አገልግሎት 
ውስጥ ይካተታል ይላሉ። አገልግሎቱ ያደጉ በምንላቸው 
ሀገራት ተቋማዊ በሆነ መልኩ የራሱ አሠራርና ሥርዓት 
ተፈጥሮለት መደበኛ ሆኖ የተማሪዎች፣ የሠራተኞች የበጎ 
ፍቃድ አገልግሎት ተብሎ እንደሚከፈልም ይናገራሉ። 
ለዚህም እድሜ ጠገብ የሆኑት የወጣት ወንዶች 
ክርስቲያናዊ ማህበር (ወወክማ) ፣ የቀይ መስቀልና የቀይ 
ጨረቃ ማህበራትን በአብነት ጠቅሰዋል። ተቋማትም 
የበጎ ፍቃድ አገልግሎትን በእቅዳቸው ውስጥ በማስገባት 
ለማህበረሰባቸው የራሳቸውን አስተዋጽኦ ያደርጋሉ ይላሉ።  

ባደጉት ሀገራት የበጎፍቃድ አገልግሎት በዚህ መልኩ 
ይነሳ እንጂ በሌሎች ሀገራት የበጎ ፍቃድ አገልግሎት 
የለም ማለት እንዳልሆነም ዶክተር ኢዛና ያመለክታሉ። 
ኢትዮጵያን ጨምሮ በተለያዩ የአፍሪካ ሀገራት የመረዳዳት 
ባህል የተለመደ መሆኑን ጠቅሰው፣ ሰዎች የተለያዩ 
ተፈጥሯዊ አደጋዎች ሲከሰቱ በአካባቢያቸው ፣ በሃይማኖት 
ተቋማት እና ባሏቸው ነባር ሥርዓቶች እስርበርስ ሲደጋገፉ 
እንደኖሩና እንደሚኖሩ ይናገራሉ። 

‹‹የበጎ ፍቃድ ገልግሎት አይነቱና የሚሰጥበት መልኩ 
ይለያይ እንጂ በዓለም ላይ ያለ የተለመደ ተግባር ነው›› 
ሲሉ ጠቅሰው፣ በአሜሪካ  አንድ በጎፍ ቃደኛ በማንኛውም 
አገልግሎት ተግባር ላይ የሚያሳልፈው አንድ ሰዓት 
የሚሰጠው ጉልበት እና ክህሎት ተደምሮ 22 የአሜሪካ ዶላር 
እንደሚያወጣ በተለያዩ ጥናቶች መቀመጡን ይገልጻሉ። 
ይህ ባለው የበጎ ፍቃደኞች ብዛትና የሚያገለግሉበት ሰዓት 
ቢሰላ ምን ያህል ዋጋ እንዳለው እንደሚያሳይ ያመለክታሉ።

የበጎ ፍቃድ አገልግሎት በሀገራችን ያለው እንቅስቃሴ 
እየተለመደ መጥቷል የሚለው ሃሳብ መስተካከል የሚገባው 
እንደሆነ ዶክተሩ ጠቅሰው፣ ‹‹አሁን ላይ የበጎ ፍቃድ 
አገልግሎት ተቋማዊ የሆነ አሠራር  ተፈጥሮለት፣ ፕሮግራም 
ተቀርጾለት ትኩረት ተሰጠው እንጂ በጎፍቃድ ኢትዮጵያ 
ውስጥ ያለና የነበረ ነው ›› ሲሉ ይገልጻሉ። 

ለአብነትም በገጠሪቱ የሀገራችን ክፍል ወላጆች 
ጉልበታቸው ሲደክም   ልጆቻቸውን በሞት ቢያጡ 
አልያም በቅርባቸው ባይኖሩ በአካባቢው ያሉ ወጣቶች 
መሬታቸውንበማረስ ፤ እህል በመሰብሰብ ፣ ቤታቸውን 
በመስራትና በመጠገን እና ሌሎች ተግባራትን በማከናወን 
ድጋፋቸውን የሚያሳዩበትን ሁኔታ ጠቅሰዋል። በአሁኑ 
ወቅት በኢትዮጵያ ተቋማዊ የሆነ የበጎፍቃድ አሠራር 
እየተስተዋለ መምጣቱን ገልጸዋል። በሌላው ጊዜ 
በተበታተነ መልኩ ይታገዙ የነበሩ አረጋውያንና አቅመ 
ደካሞች በአንድ ጥላ ስር ተከልለው በጎፍቃደኞችም 
በተለያየ መልኩ ወደቦታው በመሄድ የራሳቸውን አስተዋጽኦ 
እንደሚያበረክቱ መቄዶኒያ የአረጋውያን መርጃ ማእከል 
በማሳያነት በመጥቀስ አብራርተዋል። 

ከቅርብ ጊዜ ወዲህም መንግሥት እንደ አንድ 
የማህበረሰብ እድገት መንገድ በመያዝ በክረምትና በበጋ የበጎ 
ፍቃድ አገልግሎት ፣ የማዕድ ማጋራት ፣ የቤቶች እድሳት፣ 
የተማሪዎች የትራፊክ አገልግሎት ፣ እንዲሁም የኮቪድ 
ወረርሽኝ በሀገራችን በተከሰበት ወቅት  የነበረውን ትብብር 
ዶክተር ኢዛና ጠቅሰው፣  በጎፍቃደኞችን በማስተባበር 
በርካታ ተግባራት ተቋማዊ በሆነ መልኩ እየተገበሩ  
መሆናቸውና ጉዳዩ  ትኩረት አግኝቷል ማለት እንደሚቻል 
አስታውቀዋል። ይህ ሁኔታም ተቋማት የበጎ ፍቃድ 
አገልግሎት ሲያከናውኑ በዙሪያቸው ካለው ማህበረሰብ ጋር 
የተጣጣመ ግንኙነት እንዲኖራቸው ያስችላል ብለዋል። 

  ዶክተር ኢዛና እንዳብራሩት፤ የበጎፍቃድ አገልግሎት 
መስጠት በመጀመሪያ ደረጃ መንፈሳዊ የውስጥ እርካታን 
ይፈጥራል፣ ሰዎች የሚያከናውኑት ተግባር የሚያመጣውን 
ለውጥ በሚያዩበት ጊዜ ለራሳቸው ያላቸው ዋጋ ከፍ እንዲል 
ያደርጋል። ወጣቶች በዚህ ተግባር  ቢሰማሩ   ከሌሎች 
ሰዎች ጋር የመግባባትና ራሳቸውን የመግለጽ ክህሎታቸውን 
ያዳብራሉ፤ የሥራ ባህላቸውን ያሳድጋሉ፤ ተባብሮ 

የበጎ ፍቃድ አገልግሎት 
ለሚሰጠውም ሰው ሆነ 
አገልግሎቱን ለሚያገኘው 

ሰው  ጥቅሙ  ላቅ ያለ በመሆኑ 
ቀጣይነቱ ላይ መሥራት ይገባል፤ 
መበረታታት ያለበት መሆኑም 
ጥርጥር የለውም

ወጣቶች  
ማህበራዊ 

ክብረአብ በላቸው  

በቴክኖሎጂ የታገዘ የፈጠራ ሥራ ለማህበራዊ 
አገልግሎት አሰጣጥ ለደህንነት፣ ለትምህርት፣ 
ለግብርና፣ ለጤና አገልግሎት መሻሸል እያበረከተ 
ያለው አስተዋጽኦ ጉልህ ነው። በአጠቃላይ በዚህ 
ዘመን ያለቴክኖሎጂ ያለሙበት መድረስ ከባድ እየሆነ 
በመምጣቱ በሁሉም ዘርፍ ውጤታማ ለመሆን 
በቴክኖሎጂና በአዲስ የፈጠራ ሥራ መታገዝ የግድ 
ሆኗል።  

ያደጉትም ሆነ በማደግ ላይ ያሉ ሀገራት 
ቴክኖሎጂን በሚያስፈልጋቸው ዘርፎች እንደ 
አስፈላጊነቱ እየተጠቀሙበት ችግሮቻቸውን እየፈቱ 
እንደሆነ ያታወቃል። እንደ ኢትዮጵያ ላሉና በማደግ 
ላይ ለሚገኙ ሀገራት ደግሞ የቴክኖሎጂና የፈጠራ ሥራ 
ፋይዳው ከምንለው በላይ ትልቅ ነው። በመሆኑም 
ኢትዮጵያ ለቴክኖሎጂና የፈጠራ ሥራ ከመቸውም ጊዜ 
ትኩረት ሰጥታ እየሠራች ትገኛለች።

በኢትዮጵያ በርካታ ወጣቶች የሥራ ፈጠራ 
ባለሙያዎች ቢሆኑም የፈጠራ ሃሳባቸውን ለመተግበር 
የመሥሪያ ቦታ አለማግኘት፣ የገንዘብ ብድር አቅርቦት 
አለመመቻቸት፣ የገበያ ትስስር አለመኖር፣ የክህሎት 
ክፍተቶችና መሰል ችግሮች ለቴክኖሎጂ ፈጠራ ሥራ 
እንደተግዳሮት ያነሳሉ። 

ይሁን እንጂ ተግዳሮቶችን ተቋቁመው ስኬታማ 
የሆኑና በአርአያነት የሚጠቀሱ ኢትዮጵያውያን 
ወጣቶች አሉ። እኛም ለዛሬ የወጣቶች አምዳችን በሥራ 
ፈጠራው ውጤታማ ከሆነው ወጣት እግዜርያለው 
አየለ ጋር ቆይታ አድርገናል።

ወጣት እግዜርያለው፤ ተወልዶ ያደገው በአዲስ 
አበባ ከተማ ገርጂ ተብሎ በሚታወቀው አካባቢ ነው። 
የመጀመሪያና ሁለተኛ ደረጃ ትምህርቱን በአካባቢው 
በሚገኝ ቅዱስ ዮሴፍ የመጀመሪያና ሁለተኛ ደረጃ 
ትምህርት ቤት ነው ያጠናቀቀው። የከፍተኛ ደረጃ 
ትምህርቱን ደግሞ በአንጋፋው አዲስ አበባ ዩኒቨርሲቲ 
የተከታተለ ሲሆን፤ በ2008 ዓ.ም በጥሩ ውጤት 
በማጠናቀቅ፣ በመካኒካል ምህንድስና የመጀመሪያ 
ዲግሪ አግኝቷል።

በሥራ ዓለምም በተለያዩ ኢንዱስትሪዎች ውስጥ 
በቀጠርና በማማከር ሠርቷል። ወጣት እግዜርያለው 
እንደገለጸልን፤ በመካኒካል ኢንጅነሪንግ የትምህርት 
ዘርፎች ውስጥ በጣም ትኩረት ሰጥቶ የሚሠራው 
በማሽነሪ ግንባታ ላይ ነው። ወጣቱ ከልጅነት ጀምሮ 
ፍላጎቱ ይህ ስለነበር በዛ መንገድ እራሱን መርቶ 
ውጤታማ ሆኖ ለመውጣት ከፍተኛ ጥረት አድርጓል።

ወጣቱ ከዩኒቨርሲቲ ትምህርቱን እንዳጠናቀቀ 
በወቅቱ በሀገር ውስጥ የኢትዮጵያ ዕድገትና 
ትራንስፎርሜሽን በሚል እንቅስቃሴ ይካሄድ ስለነበር  
በማኑፋክቸሪንግ ከፍተኛ የሆነ መነቃቃት ተፈጥሮ 
ነበር። ብዙ ነገሮች ሀገር ወስጥ እንዲመረቱ ለማድረግ 
አቅጣጫ ተነድፎ ወደ ሥራ ተገብቷል። ይሄ ለእርሱ 
መልካም አጋጣሚ ነበር “እኔም ወደዚህ ዘርፍ ተቀላቅዬ 
ሀገሬን ኢትዮጵያን ባለኝ እውቀትና ጉልበት ለማገልገል 
ትልቅ ጉጉት ፈጥሮብኛል” ሲልም ይገልጻል።

ሮዳ የሚባል ኩባንያ ውስጥ ሥራ መጀመሩን 
የሚናገረው እግዜርያለው፤ ድርጅቱ በኢትዮጵያ 
ውስጥ አንጋፋና ለኮንስትራክሽን፣ ለግብርና የሚሆኑ 
ማሽኖችን ሀገር ውስጥ በማምረት እንደሚታወቅና 
በድርጅቱ ውስጥ በነበረው የአንድ ዓመት የሥራ 
ቆይታም በንድፈ ሃሳብ ያገኘውን እውቀት በተግባር 
እንዳዳበረለትና ልምድ ያገኘበት እንደሆነ ያስረዳል። 
የተሻለ እውቀት ማግኘት በመቻሉና አቅምም 
በመፍጠሩ  የተለያዩ መንግሥታዊ ያልሆኑ ድርጅቶችን 
በታዳሽ ኃይል ዘርፍ በጀማሪ አማካሪነት ማገልገሉን 
ይገልጻል። በተጨማሪም የተለያዩ ማገዶ ቆጣቢ 
ምድጃዎችን ዲዛይን በማድረግ የቴክኖሎጂ ዕድገት፣ 
የምርምር ሥራዎችን መሥራቱን ይናገራል።

ወጣት እግዜርያለው በቅጥር መቆየቱን ብቸኛ 
አማራጭ አድርጎ አልያዘውም። ከጓደኞቹ ጋር በመሆን 
ለኢትዮጵያ ኢኮኖሚ እድገት የጀርባ አጥንት የሆነውን 
የቡና ልማት የሚያዘምን ቴክኖሎጂ መሥራቱን 
ይገልጻል። እርሱ እንዳለው ቡና ከተለቀመ በኋላ 
ለማድረቂያ የሚውል ቴክኖሎጂ ነው የሠራው። 

ቴክኖሎጂው በአጭር ጊዜ ውስጥ ቡናን ማድረቅ 
የሚያስችል ከመሆኑ በተጨማሪ ጊዜንም ይቆጥባል። 
በዚህም ቡና ለማድረቅ ቀናትን ይጠብቁ የነበሩ 
በሥራው ላይ የተሠማሩትን ድካም አቃልሎላቸዋል። 

በ2012ዓ.ም ኮቪድ 19 ቫይረስ ወረርሽኝ 
በተስፋፋበት ወቅት ብዙ ሰው በቤቱ ውስጥ ተወስኖ 
እንዲቆይ ተደርጎ ስለነበር ወጣት እግዜርያለው ይህን 
አጋጣሚ በከንቱ አላሳለፈውም። በወቅቱ የጥሞና ጊዜ 
በመውሰድና በደንብ በማብላላትና ዲዛይን በመሥራት 
ሰፊ የምርምር ሥራ በማከናወን የታዳሽ ሃይል ከሰል 
ማሽን ሰርቶ ዕውን በማድረግ ጊዜውን ተጠቅሞበታል።

ወጣቱ በኢትዮጵያ ቴሌቪዥን በተካሄደው 
ነጋድራስ የፈጠራ ሥራ ውድድር ሁለተኛ ደረጃ በመያዝ 
የ 500 ሺህ ብር ተሸላሚ ለመሆን በቅቷል። በግብርናና 
ኢንዱስትሪ ዘርፎች  ላይ ለመሥራት ያለው ፍላጎት 
ወደ ፈጠራና ምርምር ሥራ እንዲገባ እንዳደረገውም 
ይገልጻል።

ወጣቱ በፈጠራ ቴክኖሎጂ የሠራውን የቡና 
ማድረቂያ ማሽን፤ ልማቱ በሚከናወንባቸው 
አካባቢዎች እየተዘዋወረ ሲያስተዋወቅ፤ የቡና ገለባን 
ወደ ጥቅም መለወጥ የሚፈልግ አንድ ቡና አልሚን 
ያገኛል። እርሱ እዳለው፤ ቡና አልሚው በቀን እስከ 
200 ኩንታል ገለባ ከቡና ውስጥ እንደሚያወጣና 
ገለባውንም ለማስቀመጥ የቦታ ችግር እንደገጠመው 
ነበር የነገረው። አልሚው ይህን ችግሩን ለመፍታት 
የሚያስችል ዘዴ ነበር ከወጣቱ የፈለገው። በተለይም 
በቴክኖሎጂ ወደ ጥቅም እንዲለውጥለት ነበር ፍላጎቱ። 

ወጣቱ ቀደም ሲልም ይሠራበት የነበረው 
ድርጅት ከግብርና ተረፈ ምርት የሚሠራ የድንጋይ 
ከሰል ማግኘት አልቻልኩም የሚል ጥያቄ አቅርቦለት 
የነበረውንና የአሁኑ ቡና አልሚው ደግሞ እንዲሁ ተረፈ 
ምርቱን ምን እንደሚያደርገው መቸገሩ ፤ በአጠቃላይ 
በግብርና ሥራ ላይ የተሠማሩ ሰዎች ችግር መገጣጠሙ 
እንዲያስብበት አደረገው። በዚህም ሙሉ ጊዜውን 
ሰጥቶ በመሥራት ለውጤት እንደበቃ ይናገራል።

ኢትዮጵያ በየዓመቱ በቢሊዮን ዶላር የሚቆጠር 
ወጪ በማውጣት በተለይ ለኢንዱስትሪ የሃይል ፍጆታ 
የሚውሉ ግብዓቶችን ወደ ሀገር ውስጥ ታስገባለች 
የሚለው ወጣት እግዜርያለው፤ የድንጋይ ከሰልን 
አሁን እርሱ በሠራው ማሽን መተካት እንደሚቻል 
ይገልጻል። በሀገር ውስጥ መተካቱ የውጭ ምንዛሪን 
ከማዳን በተጨማሪ በሚፈለገው መጠን ለማቅረብና 

ከግብርና ተረፈ ምርት ኃይል ያመነጨው ወጣት
በኢንጂነሪንግ፣ በኢኖቬሽን፣ በቴክኖሎጂ ብዙ መፈታት 
የሚችሉ ችግሮች መኖራቸውንና  ለነዚህ ተግዳሮቶችና 
ፈተናዎች የመፍትሔ ሃሳብ ለማመንጨት መትጋት 
የሁሉም ሃላፊነት እንደሆነ ይገልጻል።

  እግዜርያለው እንደሚናገረው፤ በትምህርት፣ 
በቴክኖሎጂ፣ በግብርና እና በሌሎችም የኢትዮጵያን 
ዕድገት በሚያሳልጡ ዘርፎች ሁሉ የኢትዮጵያ ወጣቶች 
በሥራ ፈጠራ ላይ ተሰማርተው እየሠሩ ቢገኙም 
ያላቸውን ርዕይ ወደ ተግባር ለመለወጥ በርካታ 
ተግዳሮቶች ይጋፈጣሉ። ስለዚህ ችግሮችን ለመፍታት 
ሁሉም ባለድርሻ አካላት ጥረት ማድረግ አለባቸው። 
እነርሱም እጅ ባለመስጠት እስከመጨረሻው መትጋት 
እንዳለባቸው ያሳስባል።

  ‹‹ወጣቱ በፈጠራ ለሀገሬ ምን ማበርከት እችላለሁ  
ወይም እፈልጋለሁ ከሚል ሃሳብ ነው መነሳት›› ያለበት 
የሚለው ወጣት እግዜርያለው፤ ኢኖቬሽን ወደራስ 
ያተኮረ እንዳልሆነ፣ ሌላውን መጥቀም፣ ማገዝ፣ 
መርዳት፣ መደገፍ ችግሩን መፍታት ለይ ያነጣጠረ 
መሆኑን ይገልጻል።  ‹‹ችግርን በፈጠራ በምርምር 
መፍታት መቻል አስደሳችና ለሕይወት ትልቅ ትርጉም 
ይሰጣል። ወጣቶች፣ በተለያየ የትምህርት ደረጃ ላይ 
የሚገኙ ተማሪዎች ትኩረትና ሃሳባቸው ችግሮችን 
በመፍታት ላይ እንዲሆን ማበረታት ያስፈልጋል›› 
ሲልም ሃሳብ ሰጥቷል።

ወጣቱ እንዳለው ጊዜው የቴክኖሎጂ ነው። 
በመሆኑም መሥራት ስለምንፈልገው ነገር ማንኛውንም 
መረጃ በእጃችን በስልካችን በቤታችን ውስጥ ሆነን 
በመጠቀም  የፈጠራ ባለሙያ መሆን እንችላለን። 
ዘመኑ ያመጣውን የቴክኖሎጂ ዕድል ፋይዳ ለሌላው 
ነገር ሳይሆን፤ ለቁምነገር በማዋል እራስን ለተሻለ ነገር 
ማዘጋጀት ይገባል። ኢትዮጵያ በቴክኖሎጂ በውጭ 
ሀገር ላይ ጥገኛ እንዳትሆን ወጣቶች ሀገር ውስጥ 
ያለውን ሀብት በመጠቀም መሥራት እንዳለባቸው 
ያስረዳል።

ወጣቱ ፈጠራና ምርምር ላይ ትኩረት ቢያደርግ 
ከራሱ አልፎ ሀገርንም ተጠቃሚ እንደሚያደርግ 
የሚናገረው ወጣት እግዜርያለው፤ በሀገር ደረጃ ዘላቂ 
የሆነ ዕድገት እንዲረጋገጥ ካስፈለገ የሚሠሩ ሥራዎች 
በቴክኖሎጂ የተደገፉ  መሆን እንዳለባቸውም 
አመልክቷል። አዲስ ነገር ለማወቅና ለመሞከር የተዘጋጀ 
ወጣት መኖር እንዳለበትም ይናገራል።

በሥራ ወቅት ነገሮች እንደታሰቡት አልጋ በአልጋ 
ይሆናል ብሎ መጠበቅ ትክክል እንዳልሆነ ወጣቱ 
ግንዛቤ ሊይዝ ይገባል የሚለው ወጣት እግዜርያለው፤ 
‹‹ያለን ገንዘብ፣ የሰው ኃይል፣ የሥራ ቦታ፣ የገበያ 
ትስስር ወዘተ በምንፈልገው  ልክ የመሆን ዕድሉ ጠባብ 
ሊሆን ይችላል፤ ስለዚህ ያሉንን ነገሮች ቅደም ተከተል 
በማስያዝና በሁነኛ መንገድ በማቀናጀት መሥራት 
መቻል አለብን›› ሲልም ምክረ ሃሳብ ሰጥቷል።

ወደፊት ማሳካት ስለሚፈልገውም የፈጠራ 
ባለሙያው ወጣት እግዜርያለው እንደገለጸልን፤ ዓለም 
አቀፍ ደረጃውን የጠበቀ የማሽን ማምረቻ ኩባንያ 
የማቋቋም  እቅድ አለው። የሀገር ውስጥ የኢንዱስትሪ 
ግብዓት አቅርቦትን ከማሟላት ባለፈ ለውጭ ገበያ 
በማቅረብ ኢትዮጵያ ግብዓት ለመግዛት የምታወጣውን 
የውጭ ምንዛሪ ወጭ ለማዳን ነው ፍላጎቱ። በሥራውም 
ለሌሎች ተምሳሌት ለመሆን ነው ጥረቱ።

የምርምርና የፈጠራ ሥራ በእጅጉ ፅናት፣ 
ትጋት፣ ሀብት እንደሚፈልግም ይገልጻል። እርሱ 
እነዚህንና ሌሎችንም ተግዳሮቶች ተቋቁሞ አሁን ላይ 
መድረስ ቢችልም ከሀገር አልፎ ለውጭ ለማቅረብ 
የሚያስችለውን ግዙፍ ኩባንያ ለማቋቋም ያቀደውን 
ለማሳካት ጠንክሮ መሥራት እንደሚጠበቅበት  
አስረድቷል። ወጣቱ ጥረቱን በሃሳብና በተለያየ መንገድ 
በማገዝ ከጎኑ ለነበሩት ሁሉ ምስጋና አቅርቧል።

በዚህ ወቅት በዋጋ እጅግ 
ውድ የሆኑት የወረቀት፣ 
የጅብሰም፣ የሲሚንቶ 

ምርቶች የውድነታቸው 
ምክንያት የኃይል አቅርቦት ነው። 
በኢንጂነሪንግ፣ በኢኖቬሽን፣ 
በቴክኖሎጂ ብዙ መፈታት 
የሚችሉ ችግሮች መኖራቸውንና  
ለነዚህ ተግዳሮቶችና ፈተናዎች 
የመፍትሔ ሃሳብ ለማመንጨት 
መትጋት የሁሉም ሃላፊነት 
እንደሆነ ይገልጻል

በተመጣጣኝ ዋጋ ለማግኘት እንደሚያግዝ አስረድቷል። 
የግብርና ተረፈ ምርት በከፍተኛ መጠን መኖሩን 

የሚናገረው የፈጠራ ባለሙያው፤ ለኢንዱስትሪዎች 
የኃይል ግብዓት ለማቅረብ ችግር እንደማይኖር፣ በሌላ 
በኩልም ከግብርና ተረፈ ምርት የሚገኘው ከሰል በዋጋ 
እርካሽም እንደሆነ ያስረዳል።

የኢንዱስትሪዎች ኃይል ፍላጎታቸውን በርካሽ 
ወጪ ማግኘት ከቻሉ ብዙ የሚያመርቷቸውን 
ምርቶች ለተጠቃሚው በተመጣጣኝ ዋጋ ለማቅረብ 
የሚያስችላቸው እንደሆነም ይናገራል። በኃይል 
አቅርቦት አለመኖር ምክንያት የሚሸሹ የውጭ 
ኢንቨስተሮችንም ለመሳብ የሚረዳ እንደሆነም 
ያስረዳል።

ወጣቱ እንዳለው በዚህ ወቅት በዋጋ እጅግ ውድ 
የሆኑት የወረቀት፣ የጅብሰም፣ የሲሚንቶ ምርቶች 
የውድነታቸው ምክንያት የኃይል አቅርቦት ነው።  

ወጣት እግዜርያለው አየለ 

የምድር በረከት

ወርቅነሽ ደምሰው

የአፋር ክልል ‹‹የሰው ዘር መገኛ፤  የቱሪስት መስህቦች 
መዳረሻ፤ የበረሃ ገነት›› በመባል ይታወቃል። ክልሉ 
ከፍተኛ የማዕድን ሀብት ክምችት ካለባቸው የሀገሪቷ 
ክልሎች መካከል ተጠቃሹ መሆኑን ከክልሉ ያገኘነው 
መረጃ ያመለክታል። እንደ ጨው፣ ወርቅ፣ ኦፓል፣ 
ኮፐር፣ ማንጋኒዝና የመሳሰሉት  ክልሉ በስፋት ይገኛሉ። 
በተለይም የክልሉ የጨው ምርት የኢትዮጵያን የጨው 
ፍላጎት 85 በመቶ እንደሚሸፍን ይታወቃል። 

እነዚህ ሁሉ የማዕድን ሀብቶች  በክልሉ ቢገኙም 
የማዕድን ሀብቶቹን በማልማት ጥቅም ላይ በማዋል ረገድ 
ብዙ ርቀት አልተሄደም።    ከክልሉ ማእድንና የሥራ 
እድል ልማት ቢሮ የተገኘው መረጃ እንዳመለከተው፤ 
ማዕድናቱ የሚመረቱበት መንገድ ባሕላዊ መሆኑና  
የሕገወጥነት መስፋፋት ለዘርፉ ልማትና እድገት እንቅፋት 
ሆነው ቆይተዋል። በክልሉ የማዕድን ሀብት ለማልማት 
ከተደራጁት  አምራች  ማኅበራት መካከል ጥቂቶቱ ብቻ 
እየሠሩ ያለበት ሁኔታም የማዕድን ልማቱን በተፈለገው 
ልክ  የማከናወኑን ሥራ አስቸጋሪ አርጎት ቆይቷል። 

የአፋር ክልል ማዕድንና የሥራ ዕድል ልማት ቢሮ 
ምክትል ኃላፊ አቶ ኢብራሂም ዲሂሉ እንደተናገሩት፤ 
ቀደም ባሉት ጊዜያት በክልሉ በማዕድን  ልማት ላይ 
ትኩረት ተሰጥቶ አልተሠራም።  አሁን ላይ ለማዕድን 
ልማቱ  በተሰጠው ትኩረት በየጊዜው መሻሻሎች እየታዩ 
ናቸው። 

በክልሉ ዘንድሮ (በ2016 በጀት ዓመት) ካለፉት 
ዓመታት በተሻለ መልኩ ህብረተሰቡን ተጠቃሚ  
ለማድረግ የሚያስችሉ ሥራዎች  እየተሠሩ  መሆናቸውን 
ምክትል የቢሮ ሃላፊው ጠቅሰው፤ ይህም ከባለፉት 
ዓመታት አንጻር ሲታይ የተሻለ ለውጥ ለማምጣት 
እንደሚያስችል አመላክተዋል።

እሳቸው እንደሚሉት፤ በክልሉ ወርቅ፣ ጨው፣ 
ኦፓል፣ ኮፐር፣ ማንጋኒዝ፣ የኮንስትራክሽንና የተለያዩ 
ማዕድናት ይገኛሉ። እነዚህ በጥናት የተለዩ ሲሆን፣ በጥናት 
ያልተለዩ በርካታ ማዕድናትም በክልሉ ይገኛሉ። በጥናት 
ከተለዩት መካከል ኦፓል፣ ወርቅ፣ ኮፐር፣ ማንጋኒዝ 
(በጥቂቱ ቢሆን) እና ከፍተኛ የሆነ የቪንትራየትስ 
ክምችት መኖሩን  ጠቅሰው፣ 85 በመቶ የኢትዮጵያ 
የጨው ፍላጎት የሚሸፈነው ከዚሁ ክልል መሆኑን አቶ 
ኢብራሂም  አስታውቀዋል።

  በክልሉ የሚገኙ ሌሎች ማዕድናትን ለመለየት 
በተመረጡ ሦስት ወረዳዎች (በዞን ሦስት፣ ዞን ሁለትና 
በዞን አራት) ጥናት  እየተካሄደ  መሆኑን ጠቅሰው፤ 
ጥናቱም በክልሉ ያሉ በውል ያልታወቁ የማዕድን 
ሀብቶችን በማወቅ ጥቅም ላይ እንዲውሉ ለማድረግ 
እንደሚያስችል ጠቁመዋል።

እሳቸው እንዳብራሩት፤   በክልሉ በተደረገው 
ጥናት መሠረት ከፍተኛ መጠን ያለው የወርቅ ክምችት 
መኖሩ ቢታወቅም፣ ከወርቅ ምርቱ ግን አጥጋቢ 
ውጤት አልተገኘም።  ለዚህ እንደምክንያት ከሚያነሱት 
ተግዳሮቶች  ውስጥ አንደኛው  የወርቅ  ምርት ለማምረት 
ተደራጅተው የሚሠሩ አምራቾች ወርቅ የሚያመርቱበት 
ሂደት ለረጅም ዓመታት ባሕላዊ ሆኖ መዝለቁ ነው። 

 በባሕላዊ መንገድ የተመረተውን ወርቅ ሕጋዊ 
በሆነ መንገድ ወደ ገበያ ለማውጣት የመሠረተ ልማት 
አለመሟላት ሌላው ችግር ነው። በተለያዩ ምክንያቶች 
ወርቅ በኮንትሮባንድ መንገድ  ለሕገወጦች  ይሸጥ ነበር። 
ይህንን ችግር ከሥር መሠረቱ ለመቅረፍም የክልሉ 
መንግሥት ከፌዴራል መንግሥት ጋር በመነጋገር 
ችግሮቹን ለመፍታት  የሚያስችሉ ሥራዎችን ሲሠራ 
ቆይቷል። 

ችግሩን ለመቅረፍ  ከተሠሩ ሥራዎች መካከል 
አምራቾች ያመረቱትን ወርቅ ወርቁ በሚመረትበት 
አቅራቢያ ማስረከብ የሚችሉበት ባንክ እንዲቋቋም 
ተደርጓል። ባንኩ በወረዳው እንዲቋቋም መደረጉ  
አምራቾች  ወርቁን በቀላሉ ለባንኩ እንዲያስረክቡ 
አስችሏል፤ ወርቁ በሕገወጥ መንገድ  እንዳይወጣ እና  
እንዳይሸጥ ከማዕድን ቢሮ ደብዳቤ እየተጻፈ ወደ ብሔራዊ 
ባንክ እንዲያስገቡ አስፈላጊውን ድጋፍ በማድረግ የውጭ 
ምንዛሪ እንዲገኝ ጥረት እየተደረገ  ነው። 

በክልሉ በ2014 እና 2015 በጀት ዓመት ከወርቅ ምርት 
50 ኪሎ ግራም ወርቅ ማግኘት መቻሉን ምክትል የቢሮ 
ሃላፊው አስታውቀዋል። በ2015 በጀት ዓመት ክልሉ 

ለወርቅ ማዕድን ልማት ትኩረት የሰጠው የአፋር ክልል  

በማዕድን ዘርፍ 35 ሚሊዮን ብር ገቢ ለማግኘት አቅዶ 
41 ሚሊዮን ብር ገቢ ማግኘት መቻሉንም ጠቅሰዋል። 
በ2016 በጀት ዓመት ከማዕድን ዘርፉ 50 ሚሊዮን ብር 
ገቢ  ለማግኘት መታቀዱንም ነው ያመለከቱት። 

ክልሉ በነበሩት  ጸጥታና አለመረጋጋት የተነሳ ከወርቅ 
ምርትም ሆነ ገቢ አንጻር የተገኘው ውጤት አነስተኛ ነው 
ያሉት ምክትል ቢሮ ኃላፊው፤ የወርቅ ማምረት ሥራው 
በተጠናከረ መልኩ እንዲካሄድ ለማድረግ በርካታ 
ሥራዎች መሠራታቸውን አመላክተዋል። በወርቅ ልማት 
ላይ የተደራጁ ማህበራትም ሆነ ህብረተሰቡ ከወርቅ ሀብቱ 
መጠቀም እንዲችል ለማድረግ ማህበራቱን የማጠናከርና 
ተደራጅተው የሚሠሩበትን ሁኔታ ማመቻቸት፣ የአቅም 
ግንባታ ሥልጠና መስጠት እና  የወርቅ ፍለጋን የሚያቀሉ 
ማሽኖችን በመስጠት  ድጋፍ  እየተደረገ  መሆኑን  
አስታውቀዋል:: 

አቶ ኢብራሂም በክልሉ በወርቅ ምርት ሥራ 

ከአንድ ሺህ 200 በላይ አባላት ያሏቸው 13 ማኅበራት 
መደራጀታቸውን ጠቅሰው፣ ከእነዚህ ማህበራት መካከል 
በትክክል ወደ ሥራ ገብተው እየሠሩ ያሉት አምስት 
ማኅበራት ብቻ ናቸው ብለዋል። ዘርፉን ለማጠናከር 
በ2015 በጀት ዓመት ለሁለት ማኅበራት የወርቅ  
መፈለጊያና ማቅለጫ ማሽኖችን  ተሰጥቷል፤ ይህም ወርቅ 
በተሻለ ሁኔታ እንዲያመርቱ ያስችላል ሲሉ ገልጸዋል። 

 ማሽኖቹን ማህበራቱ እንዲያገኙ የተደረገው ወደ 
ብሔራዊ ባንክ በሚያስገቡት  የወርቅ መጠን መሠረት 
መሆኑን ጠቅሰው፤  ምን ያህል ወርቅ  ወደ ባንኩ  
አስገብተዋል  የሚለውን  በማመዛዘንና  በማወዳደር  
ለመሸለም ታቅዶ  መከናወኑን   ምክትል ቢሮ ኃላፊው 
አስረድተዋል። 

  በክልሉ በነበረው የጸጥታና አለመረጋጋት ችግር  
ማህበራትን የመደገፉ ሥራ ተስተጓጉሎ እንደነበር 
ያስታወሱት ምክትል የቢሮ ኃላፊው፤ በተያዘው በጀት 
ዓመት   ከሰመራ ዩኒቨርሲቲና ከሌሎች አጋር አካላት ጋር 
በመነጋገር በክልሉ በሁሉም ዞኖች የሚገኙ ማህበራትን 
እንደ አዲስ በማደራጀት ወርቅ የማምረት  ሥራ ለመሥራት  
መታቀዱን ገልጸዋል። በክልሉ የወርቅ ክምችት  የሚገኘው 
ወርቅ በሚመረትበት  በዞን ሁለት ብቻ እንዳልሆነም 
ጠቅሰው፣  በስድስቱም ወረዳዎች በጥናት ያልተረጋገጠ 
ቢሆንም  የወርቅ ክምችት ስለመኖሩ የተደረጉ ዳሰሳዎች 
ይጠቁማሉ ሲሉ ገልጸዋል። 

በስድስቱ ዞኖች ከፍተኛ የሆነ ጥናት በማድረግ የወርቁን 
ሥራ የሚሠሩ ማህበራትን እንደ አዲስ የማደራጀት ሥራ 
እየተሠራ መሆኑን አንስተው፤ የወርቅ ክምችት ያለባቸው 
አካባቢዎችን በመለየት አራት ማህበራትን በማደራጀት 
በማዕድን ዘርፍ በተለይም በወርቅ ማምረት ሥራ  ለ250 
ዜጎች የሥራ ዕድል ለመፍጠር መታቀዱን ምክትል ቢሮ 
ኃላፊው አብራርተዋል። 

ምክትል የቢሮ ሃላፊው እንዳብራሩት፤ ክልሉ 
ከማዕድን ዘርፉ ማግኘት ካለበት የገቢ መጠን አንጻር 
አነስተኛ  የውጭ ምንዛሪ እያስገኘ ነው። የጥቁር ገበያ 
መስፋፋትና  በባሕላዊ መንገድ የሚካሄደው ወርቅ 
የማምረቱ ሂደት  ዋነኛ የዘርፉ ችግሮች ናቸው። በወርቅ 
ግብይት ላይ አሁን ለውጦች እየታዩ  ናቸው። በተለይ  
ብሔራዊ ባንክ ወርቅን የሚገዛበት ዋጋ ከጨመረ በኋላ 
በተደረገ ክትትልና ድጋፍ ሕገወጥነት በመከላከል 
አበረታች ለውጦች እየታዩ ናቸው። 

ከዚህ ቀደም ብሔራዊ ባንክ የሚገዛበት ዋጋና 
በጥቁር ገበያው ላይ ያለው ዋጋ በእጅጉ ይለያዩ እንደነበር 
ጠቅሰው፤ ባንኩ ይህንን በማየት የማስተካከያ ሥራዎችን 
መሥራቱን አመላክተዋል። በቀጣይም   ሕገወጦችን 
የመከላከሉን ሥራ አጠናክሮ  በማስቀጠል ወርቅን ብቻ 
ሳይሆን ማንኛውንም አይነት የማዕድን ሀብት በክልሉ 
ያለፍቃድ እንዳይንቀሳቀስ የሚደረገው የክትትልና 
የቁጥጥር ሥራ ተጠናክሮ ይቀጥላል  ሲሉ  አስታውቀዋል።

  አምራቾች በሕጋዊ መንገድ ታክስ ከፍለው 
የሚያቀርቡት የማዕድን ምርት ሲጨምር ክልሉ 
የሚያገኘው ገቢ ይጨምራል ያሉት አቶ ኢብራሂም፤ 
ይህም ለህብረተሰቡ የተለያዩ መሠረተ ልማቶችን 
ለማሟላት የሚደረገውን ጥረት እንደሚያግዝ ገልጸዋል። 
በመሆኑም ወርቅ አምራቾቹ በቀጥታ ወደ ብሔራዊ 
ባንክ ምርቱን እንዲያስገቡ የተለያዩ ድጋፎችን በማድረግ  
የማሳመን ሥራ እየተሠራ መሆኑን  ጠቁመው፤ የጥቁር 
ገበያን እና ሕገወጥነት  ለመከላከል በየኬላዎች ላይ ጥብቅ 
ቁጥጥር የተጠናከረ ሥራ እየተሠራ መሆኑን  ይናገራሉ። 

ሌላኛው በወርቅ ምርት ላይ የሚነሳው ተግዳሮት  
የወርቅ አምራች ማህበራት ወርቅን ለማውጣት 
የሚያስፈልጋቸው የግብዓት (የማቴሪያል) እጥረት 
እንደሆነ ጠቅሰው፤ ከዚህ አኳያ ብዙ  ሥራዎች መሥራት 
እንዳለባቸው አመላክተዋል። እጥረቱ  ሀገሪቱም ሆነ 
ክልሉ ከማዕድን ዘርፉ ማግኘት ካለባቸው ገቢ በጣም 
ዝቅተኛውን እንዲያገኙ እያደረገ መሆኑን አስታውቀዋል፤ 
ከማዕድን ዘርፉ የሚገኘውን ምርትም ሆነ ገቢ ለመጨመር  
መፈታት ያለባቸው ችግሮች ላይ ትኩረት ተደርጎ  

እንደሚሠራ  ምክትል ቢሮ ኃላፊው አስታውቀዋል።

  የክልሉን የጨው ምርት በሰፊው ለገበያ ለማቅረብ 

ጠንካራ የገበያ ትስስር  መፍጠር እንደሚያስፈልግም አቶ 

ኢብራሂም ገልጸዋል። ክልሉ በማዕድን ሀብት የበለጸገ 

መሆኑ ብቻ ውጤታማ እንደሚያደርግ ተናግረው፣ 

በየዘርፉ ባለሀብቱም ሆነ ወጣቱ  በማህበር ተደራጅቶ  

በልማቱ ሊሳተፉ ይገባል ሲሉ  አስገንዝበዋል።

 ምክትል የቢሮ ሃላፊው እንዳስታወቁት፤ የማዕድን 

ዘርፉ በአግባቡ ከተሠራበት ከፍተኛ የሆነ  የሰው ሃይል   

ሊሰማራበት የሚችል ዘርፍ  ነው ። ክልሉ ሰፊ የሰው 

ሀብትም አለው፤ ይህንን የሰው ሀብት በማዕድን ዘርፉ 
ላይ እንዲሰማራ በማድረግ ለበርካታ ዜጎች  የሥራ እድል  
ለመፍጠር  የሚያስችሉ ሥራዎች እየተሠሩ  ናቸው።

የማዕድን ሥራ ከፍተኛ የሆነ ልፋትና ጥረት 
እንደሚጠይቅ የጠቀሱት አቶ ኢብራሂም፤ በዘርፉ 
ልምድ፣ እውቀት እና ቴክኖሎጂ ያላቸው አካላት በዘርፉ 
እንዲሰማሩም ጠይቀዋል።   በማንኛቸውም ማዕድን 
ዘርፍ (በኮንስትራክሽን፣ በኢንዱስትሪ ግብዓት ሊሆኑ 
በሚችሉ) በማህበር የተደራጁም ሆኑ  ባለሀብቶች ፈቃድ 
ወስደው ወደ ሥራው መግባት የሚችሉበት ሰፊ እድል  
መኖሩን አመላክተዋል። 

 በማዕድን ሀብት ልማት ላይ በመሰማራት የማዕድን 
ሀብቱን በማልማት፣ የሥራ እድል በመፍጠር እና  የውጭ 
ምንዛሪን ለማግኘት መሥራት እንደሚገባ ምክትል 
ኃላፊው ጠቁመው፣ በክልሉ ማዕድን  ልማት ላይ 
ለመሰማራት ኢንቨስት ማድረግ ለሚፈልጉ አካላት ቢሮው  
አስፈላጊውን ድጋፍ  እንደሚያደርግም አረጋግጠዋል። 

ችግሩን ለመቅረፍ  ከተሠሩ ሥራዎች 
መካከል አምራቾች ያመረቱትን 
ወርቅ ወርቁ በሚመረትበት 
አቅራቢያ ማስረከብ የሚችሉበት 
ባንክ እንዲቋቋም ተደርጓል

የኢንዱስትሪ ሚኒስትሩ  አቶ መላኩ አለበል  
የሀገር በቀል ኢኮኖሚ ሪፎርም  ፕሮግራም 
ተግባራዊ መሆኑን ተከትሎ  በኢንዱስትሪው ዘርፍ   
እየተስተዋሉ ባሉ ተስፋ ሰጪ ውጤቶች ፣  እያጋጠሙ 
ባሉ ተግዳሮቶችና መንግሥት ባስቀመጣቸው 
መፍትሄዎች  ዙሪያ  ትናንት  ከጋዜጠኞች ጋር 
ያደረጉትን ቃለ ምልልስ እንደሚከተለው ይዘን 
ቀርበናል፦  

 ጥያቄ፦ ክቡር ሚኒስትር ለቃለ ምልልሱ 
ላደረጉልን ትብብር በቅድሚያ እያመሰገንኩ 
ለመነሻ እንዲሆነን አሁን በኢንዱስትሪው መስክ 
የደረስንበት ደረጃ ሲታይ በአጠቃላይ ምን 
ይመስላል?

አቶ መላኩ አለበል፦ የኢትዮጵያ 
ኢንዱስትራላይዜሽን ባለፉት ዓመታት በጣም ብዙ 
ጥረት ሲደረግበት የቆየ መስክ ነው። በተለይ ደግሞ 
የሀገር በቀል የኢኮኖሚ ሪፎርም አጀንዳ ተቀርፆ 
በመጪዎቹ አስር ዓመታት በሴክተሩ ምን እናሳካለን 
የሚለው ከተለየበት ጊዜ አንስቶ ሰፋ ያሉ ዘርፉን 
ሊቀይሩና ሀገራዊ ተወዳዳሪነትን ሊያሳድጉ የሚችሉ 
ተግባራት እየተከናወኑ ናቸው። 

እንደሚታወቀው፤ ኢንዱስትራላይዜሸን ከግሎባላ 
ይዜሽን ጋር በአጅጉ የተሳሰረ፣ በዓለም አቀፍ የገበያ 
ትስስር ውስጥ በአዎንታዊም፣ በአሉታዊም ተፅዕኖው 
የሚያርፍበት፤ በዓለም ያለው የቴክኖሎጂ ዕድገት 
ሁልጊዜ የራሱን የሆነ ሚና የሚጫወትበት ቀዳሚ ዘርፍ 
ቢኖር ኢንዱስትራላይዜሽን ወይም የኢንዱስትሪው 
ዘርፍ ነው።

ይሄንን ከግምት ውስጥ በማስገባት እንደ ሀገር 
የሀገር በቀል ኢኮኖሚ ማሻሻያ /ሆም ግሮውን 
ኢኮኖሚክ ሪፎርም/  አጀንዳ ከተለየበት ጊዜ ጀምሮ 
እና እሱን ተከትሎ የወጣውን የ 10 ዓመት የልማት ግብ 
በማኑፋክቸሪንግ የኢንዱስትሪ ዘርፉ እናሳካለን ብለን 
ያሰብነውን የልማት ግብ ለማሳካት ያሉት ተግዳሮቶች 
ምንድናቸው? እንደ ሀገርስ ያሉት እድሎች ምንድናቸው? 
የሚለውን በመለየት ዘርፉ በኢትዮጵያ ኢኮኖሚ ውስጥ 
የሚጠበቅበትን ሚና እንዲጫወት ለማድረግ በርካታ 
ሥራዎች እየተሠሩ ይገኛሉ። 

በዚህ ሥራ ውስጥ የመጀመሪያውና ዋነኛው 
እንደ ሀገር የወደፊት አቅጣጫችንን የሚያመላክተው 
የኢንዱስትሪ ፖሊሲ ነው። ከዚህ በፊት የኢንዱስትሪ 
ስትራቴጂ ነበረን። ይሄ የኢንዱስትሪ ስትራቴጂ ከሞላ 
ጎደል የራሱ የሆነ አስተዋጽኦ አበርክቷል። 

ስትራቴጂው አሁን ካለው ዓለማዊና ሀገራዊ 
ሁኔታ ጋር አብሮ ሊሄድ የሚችል ባለመሆኑ፤ የዓለም 
አቀፍ፣ የአህጉር እና የኢትዮጵያን ሁኔታ ግምት ውስጥ 
ባስገባ መንገድ አዲሱ የኢንዱስትሪ ፖሊሲ እንዲዘጋጅ  
ተደርጓል። 

ቀደም ሲል የነበረው ስትራቴጂ ከ20 ዓመት በላይ 
አገልግሏል። የዓለም ነባራዊ ሁኔታ ደግሞ በእጅጉ 
ተለዋዋጭ ነው፤ በተለይ ከኮቪድ በኋላ ያለውን የዓለም 
ሁኔታ ብናየው በጣም በርካታ ነገሮች ቀደም ሲል 
ከነበራቸው እሳቤ እና አተገባበር በጣም በተለየ መንገድ 
ነው እየሄዱ ያሉት። 

ቴክኖሎጂውም በእጅጉ እያደገ ነው፤ የአርተፊሻል 
ኢንተለጀንስ ቴክኖሎጂ፣ የባዮ ቴክኖሎጂ በፍጥነት 
ሁኔታዎችን እየቀየሩ ያለበት ሁኔታ ይስተዋላል፤ 
በመሆኑም ይሄንና ሌሎች ነባራዊ ሁኔታዎችን ግምት 
ውስጥ ያስገባ ፖሊሲ ማዘጋጀት ያስፈልግ ነበር። 

ይሄ ፖሊሲ በቅርቡ ፀድቆ ወደ ሥራ እንዲገባ 
ተደርጓል።  ፖሊሲው አልቆ ከመፅደቁ በፊት ከፖሊሲው 
ጎን ለጎን መሠራት ያለባቸውን በጣም በርካታ ሥራዎች 
ስናከናውን ቆይተናል። ይህም የሀገር ውስጥ ባለሀብትን 
በማሳደግ፣ የውጭ ምንዛሬና የውጭ ባለሀብቶችን 
በማምጣት፣ የሥራ ዕድል በመፍጠር፣ በመሳሰሉት ትልቅ 
አስተዋፅኦ ያበረክታል ተብሎ ይታሰባል። 

ፖሊሲዎች ብቻቸውን የሚቆሙ አይደሉም። 

‹‹የማኑፋክቸሪንግ ኢንዱስትሪውን ድጋፎች ስትራቴጂክ በሆነ መንገድ 
የማቅረቡ ጥረት ከጅምሩ ውጤታማ ሆኗል››

- አቶ መላኩ አለበል
የኢንዱስትሪ ሚኒስትር 

የመንግሥትን ቁርጠኝነት  ለፖሊሲውና ለልማት 
እቅዶቹ ያለውን ቁርጠኝነት ማረጋገጥ የሚቻለው 
መንግሥት በዘርፉ በሚመድበው ካፒታል እና 
በሚሠራቸው የመሠረተ ልማት ሥራዎች ነው። መሠረተ 
ልማቶች ለማኑፋክቸሪንግ ኢንዱስትሪ በጣም መሠረታዊ 
ተደርገው ይወሰዳሉ። 

የትኛውም ዓይነት የሀብት ምንጭና የትኛውም 
ሰፊ ገበያ ቢኖረን፣ ይሄንን ምቹ ሁኔታ ለመጠቀም 
የሚያስችል መሠረተ ልማት ካልተገነባ የዘርፉ እድገት 
ሊሳለጥ አይችልም። ከዚህ አኳያ እንደ አንድ ትልቅ 
ተኩረት ተሰጥቶ የተሠራው የኢንዱስትሪ ፓርኮችን 
የማልማቱ ሥራ ነው። ኢንዱስትሪ ፓርኮቻችን በተለይ 
ታዳጊ ሀገራት ያለባቸውን የመሠረተ ልማት አቅርቦት 
ችግር በጥራትም፣ በአቅርቦትም በማሻሻል ትልቅ 
አስተዋፅኦ የሚያበረክቱ ናቸው። ያለ መሠረተ ልማቶቹ 
የተሳለጠ ዘመናዊ አገልግሎት ሊኖር አይችልም፤ ይህን 
ዘመናዊ አገልግሎት በተሻለ ሁኔታ ተደራሽ ለማድረግ  
ኢንዱስትሪ ፓርኮች ትልቅ አስተዋጽኦ ያበረክታሉ። 

በዚህ በኩል መንግሥት ሰፊ የሆነ ፓርኮችን 
የማልማት ሥራ ይሠራል፤ በሌላ በኩል ደግሞ ፓርኮችን 
የማልማቱን ሥራ የግሉም ሴክተር ሊገባበት የሚገባው  
በመሆኑ በዚህ ዘርፍ ለግሉ ዘርፍ ምቹ ሁኔታ በመፍጠር 
የግል ባለሀብቶችን ከሀገር ውስጥም ከውጭም 
እንዲገቡበት ለማድረግ የሕግ ማሻሻያዎችና ለዚያ 
የሚሆኑ ምቹ ሁኔታዎችን የመፍጠር ሥራ ተሠርቷል። 

እንደሀገር ትልቁ ኢኮኖሚያችን የሚመሠረተው  
ግብርና ላይ ስለሆነ ግብርናውን በዘላቂነት ለማዘመን 
ፓርኮችን የመሥራት ፣ የመገንባት   እና ምርቶች እሴት 

ተጨምሮባቸው ወደ ዓለም ገበያ እንዲቀርቡ የማድረግ 
ጉዳይ ልዩ ትኩረት ተሰጥቶ መሠራት ነበረበት። በዚህም  
በተለይ በሙከራ ደረጃ የተጀመሩት የቡልቡላ፣  ቡሬ እና 
የይርጋለም  ኢንዱስትሪ ፓርኮች ባለፉት አራት ዓመታት 
ተጠናቀው ወደሥራ እንዲገቡ እና የሀገር ውስጥም 
የውጭም ባለሀብቶች ወደዚህ ዘርፍ እንዲገቡበት 
ለማድረግ ጥረት ተደርጓል። 

ቀደም ሲል ኢንዱስትሪ ፓርኮቻችን ለውጭ 
ባለሀብቶች ብቻ አገልግሎት እንዲሰጡ የማድረግ 
ዝንባሌ ነበረ። አሁን ባለው እሳቤ ይሄ ተቀይሮ ቢያንስ 
ቢያንስ 50 በመቶ የሚሆኑት ኢንዱስትሪ ፓርኮቻችን  
በሀገር ውስጥ ባለሀብቶች መያዝ አለባቸው የሚል 
አቅጣጫ ተቀምጦ እየተሠራ ነው።  በዚህም አሁን 
በኢንዱስትሪ ፓርኮች ውስጥ ሼድና መሬት ከወሰዱ 127 
ባለሀብቶች 61ዱ የሀገር ውስጥ ባለሀብቶች እንዲሆኑ  
ማድረግ  ተችሏል።  የተቀሩት 66ቱ የውጭ ባለሀብቶች 
ናቸው።

ይህ መሆኑ ለቴክኖሎጂ ሽግግር ፣ በዓለም 
ገበያ ውስጥ ለመግባት  እና የሀገር ውስጥ ጠንካራ 
ባለሀብት ለመፍጠር ትልቅ አስተዋጽኦ ያበረክታል፤ 
ስለዚህ መሠረተ ልማትን የማሟላት ብቻ ሳይሆን 
በዚህ በተፈጠረ አስቻይ ሁኔታ ሌሎች የሀገር ውስጥ 
ባለሀብቶች እንዲገቡ ለማድረግ የተደረገው ጥረት እንደ 
አንድ ትልቅ ስኬት ተደርጎ ሊወሰድ ይችላል። 

ፖሊሲዎቹንና መሠረተ ልማት ማቅረቡን አይተን 
ከዚያ ቀጥሎ የሚመጣው ደግሞ ያለው ለኢንዱስትሪዎቹ 
አስፈላጊው የተቋማት ቅንጅት መፍጠር ነው። 
እስካሁን ድረስ ባለው ሁኔታ ለኢንዱስትሪዎቻችን ያሉ 

ፖሊሲዎች የየራሳቸው ጥንካሬ ቢኖራቸውም፣ እንደ 
ድክመት የሚታየው ተቋማት ተቀናጅተው ያለመፈጸም፣ 
ያለመናበብና የግል ዘርፉን በተደራጀ ሁኔታ ያለመደገፍ 
ችግር ነው። 

ይሄ ችግር ከተለየ በኋላ በተለይ ኢትዮጵያ ታምርት 
ንቅናቄን ከጀመርንበት ጊዜ አንስቶ 35 ተቋማት ያሉበት 
ወደ ስድስት ክላስተሮች  ተፈጥረዋል፤ እነዚህ ስድስት 
ክላስተሮችና በስራቸው ያሉ 35 ተቋማት የየራሳቸውን 
እቅድ  አዘጋጅተው፣ በጀት ይዘው፣ የሰው ኃይል 
አሰማርተው ለማኑፋክቸሪንግ ኢንዱስትሪ የሚያስፈልጉ 
ድጋፎችን ስትራቴጂክ በሆነ መንገድ  ለማቅረብ 
የተደረገው ጥረት ከጅምሩ ውጤት ማምጣት ጀምሯል ።

ይሄ የመንግሥትን ቁርጠኝነትና ለሴክተሩ ድጋፍ 
ያለውን ዘላቂና ሩቅ እይታ የሚያመላክት ነው። ይህንንም 
እንደ አንድ ጥሩ መነሻ እድርገን እንወስዳለን። ሌላው 
ለማኑፋክቸሪንግ ኢንዱስትሪው ዘርፍ  እንደ አንድ ትልቅ 
ሥራ ተደርጎ የሚወሰደው የፋይናንስ አቅርቦት ነው ። 
ለዘርፉ ፋይናንስ እጅግ በጣም ያስፈልጋል።

 ከዚህ በፊት አንዱ ትልቁ ችግር ዋነኛው ተበዳሪ 
መንግሥት የሆነበት ሁኔታ ነው። አሁን የግል ዘርፉ 
ነው ከፍተኛ ብድር እንዲወስድ ተደርጓል። የመንግሥት 
የብድር መጠን ከአጠቃላይ ከሚቀርበው ብድር 
ውስጥ ወደ 14 በመቶ ዝቅ እንዲል ተደርጓል፤ ቀደም 
ሲል 70 በመቶ የሚሆነውን ብድር መንግሥት ነበር 
የሚወስደው። አሁን የመንግሥት ብድር መጠን ወደ 
14 በመቶ ዝቅ  ብሏል፤ ቀሪው 86 በመቶ የግል ዘርፉ 
የሚበደረው ነው።   

ከዚህ  የብድር አቅርቦት መጠን ውስጥ ደግሞ 
አምራች ዘርፍ የምንላቸው እንደ ማኑፋክቸሪንግ 
ኢንዱስትሪና እንደ ግብርና  ያሉት የተሻለ ድርሻ 
እንዲያገኙ የፖሊሲ አቅጣጫ ተቀምጦ እየተሠራ ነው። 

በ2015 ብቻ ወደ 60 ቢሊዮን ብር የሚደርስ ብድር 
ለከፍተኛ ኢንዱስትሪዎቹ እንዲቀርብ ተደርጓል። በዚህ 
በያዘነው በጀት ዓመት አራት ወራት ውስጥ 15 ቢሊዮን 
ብር ብድር ለማኑፋክቸሪንግ ኢንዱስትሪው ቀርቧል። 

ለአነስተኛና መካከለኛ ኢንዱስትሪዎች ብቻ ባለፈው 
ዓመት /አመቱን ሙሉ/ ለሊዝ ፋይናንስና መሥሪያ 
ኮፒታል ወደ 4 ነጥብ 9 ቢሊዮን  ብር ቀርቦላቸዋል። 
በዚህ አምስት ለእነዚህ ኢንዱስትሪዎች ወራት አራት 
ቢሊዮን ብር ለሊዝ ፋይናንስና ለመሥሪያ ኮፒታል 
እንዲቀርብላቸው ተደርጓል።

ይህም ብቻ ሳይሆን  በሀገር በቀል ኢኮኖሚ 
ማሻሻያው ሁለተኛ ሪፎርም በመጪዎቹ ሦስት ዓመታት 
እንሠራለን ካለነው ውስጥ የአምራች ዘርፎቹ ከነበራቸው 
የ12 በመቶ የፋይናንስ ድርሻ ወደ 24 በመቶ እንዲያድግ 
ተወስኗል ማለት ነው። ይሄ ከፍተኛ ነው። በሚቀጥሉት 
ጊዜያት ለእነዚህ ዘርፎች የሚቀርበው የፋይናንስ  መጠን 
እያደገ ይሄዳል።  በዚህ ውስጥ የሥራ እድል እየተፈጠረ 
ተጨማሪ ኢንቨስትመንት እየሳብን የምንሄድባቸው 
ሁኔታዎች ይኖራሉ።

ኢንዱስትሪዎቹ ኢትዮጵያ ውስጥ እንዲስፋፉ 
ምክንያት ከሚሆኑት ጉዳዮች መካከል አንዱ ግብዓት 
ነው። የግብዓት አቅርቦትን ማሻሻል ስለሚያስፈልግ 
በኢንዱስትሪዎቹ መካከል እንዲሁም ከአርሶ አደሮች ጋር 
ትስስር እንዲኖር ለማድረግ ጥረቶች ተደርገዋል። 

ለምሳሌ ቅድም በገለጽኳቸው የተቀናጁ የአግሮ 
ኢንዱስትሪ ፓርኮች   ወደ ሥራ ከገቡ ስምንት 
ባለሀብቶች ጋር 246 የሚደርሱ አርሶ አደሮች፣ 60 
መሠረታዊ  ህብረት ሥራ ማህበራት እና 6 ዩኒየኖች 
ግብዓት በማቅረብ ውስጥ እንዲሳተፉ ለማድረግ ጥረት 
ተደርጓል። ይሄ በመሆኑ ምክንያት የኢንዱስትሪዎችን 
የግብዓት አቅርቦት በዘላቂነት  ለመፍታት አቅም 
እየፈጠረ ነው። 

አንዱን አነሳን እንጂ በጨርቃ ጨርቅ ኢንዱስትሪው፣ 
በቆዳ ኢንዱስትሪው እና በሌሎችም ኢንዱስትሪዎች 



ፖለቲካና ወቅታዊ

ወቅታዊ 
አዲስ ዘመን   ዓርብ  ታኅሣሥ 19 ቀን 2016 ዓ.ም ገጽ  12

ከገጽ 11 የዞረ

ወደ ገጽ 13 ዞሯል

ላይ የግብዓት አቅርቦት ችግሮችን ለመፍታት ጥረቶች 
እየተደረጉ ናቸው። እነዚህን ሥራዎች ከፖሊሲዎች እና 
ቅድም ካነሳኋቸው መሠረተ ልማቶች ባሻገር ስትራቴጂክ 
በሆነ መንገድ መምራት ስለሚያስፈልግ ከፖሊሲው ትይዩ 
ፖሊሲውን የሚደግፉ፣ የሚያጠናክሩና የፖሊሲውን 
ተፈጻሚነት የሚያረጋግጡ ሌሎች ስትራቴጂዎች 
እንዲዘጋጁ ተደርጓል። ለምሳሌ የተኪ ምርት ስትራቴጂ 
አንዱ ነው። 

 የቆዳ ሀብታችን በጣም ከፍተኛ ነው። በሀገሪቱ 
እስከ 165 ሚሊዮን የሚደርሱ የቀንድ ከብቶች አሉ። 
በየዓመቱ ወደ 41 ሚሊዮን የሚሆን ቆዳ  ይገኛል ተብሎ 
ይታሰባል። ነገር ግን እየተጠቀምንበት ያለው መጠን 
በጣም ዝቅተኛ ስለሆነ ይህንን የሚያሻሽሉ  ሥራዎች 
መሥራት ስላለባቸው ስትራቴጂዎች ተዘጋጅተው 
እንዲሠራ እየተደረገ ነው።  

በግል ዘርፍና በመንግሥት በኩል የማስፈጸም አቅም 
ክፍተት ስላለ የአቅም ግንባታ ስትራቴጂ ለማኑፋክቸሪንግ 
ዘርፍ አስፈላጊ ስለሆነ ይሄ ስትራቴጂ ተዘጋጅቶ እየተሠራ 
ነው። 

በማኑፋክቸሪንግ ኢንዱስትሪ ውስጥ የኢንዱስትሪ 
ባሕል ገና አልገነባንም። ሥራ ላይ ያሉት ሠራተኞች 
ባለሀብቶች፣ የመንግሥት አገልግሎት ሰጪ ተቋማት 
የኢንዱስትሪን ባህሪ በተገቢው መንገድ አውቀው  
ሲደግፉ  ነው ለውጥ ሊመጣ የሚችለው፤ ይህንን 
ለማድረግ የሚያስችል የኮሙኒኬሽን ስትራቴጂ 
ለማኑፋክቸሪንግ ኢንዱስትሪው ቀጣይ እንቅስቃሴ 
እንዲያግዝ ለማድረግ በሚያስችል አግባብ ተቀርጾ 
ሥራ እየሠራ ነው።    እያንዳንዱን ችግር ነቅሶ 
በማውጣት ለመፍታት የሚያስችሉ  ወደ 18 የሚደርሱ 
ስትራቴጂዎችም ተዘጋጅተው ወደ ሥራ እየተገባ ነው። 

ይሄ በመሆኑ ምክንያት ምንድነው የተገኘው 
ውጤት የሚለው በጣም አስፈላጊ ጉዳይ ይመስለኛል። 
አንደኛ ዓለምአቀፋዊ ሁኔታውን ስናየው አሁን በዓለም 
ውስጥ ያሉ ኢንዱስትሪዎች በርካታ ተግዳሮቶች 
ገጥመዋቸዋል። በተለይ ከኮቪድ ጋር በተያያዘ የአቅርቦት 
ሰንሰለት የሚባለው የግንኙነት ሰንሰለት በተለያየ መንገድ 
ተጎድቷል። ከኮቪድ በኋላም በዓለም አቀፍ ደረጃ 
የሚታዩ ግጭቶችና የፖለቲካ ሹክቻዎች የፈጠሩት ጫና 
አለ። ስለዚህ እኛ የቀየስናቸው ስልቶች እነዚህን ጫናዎች 
ለመቀነስና ለመቋቋም አስተዋጽኦ አበርክተውልናል።

እነዚህን ሥራዎች ሠርተን ባንደግፋቸው ኖሮ 
ኢንዱስትሪዎቹ ከጨዋታ የመውጣት እድላቸው በጣም 
ሰፊ ይሆን ነበር። ውስጣዊም ውጪያዊም ጫናዎችን 
ለመቋቋም የሠራናቸው ሥራዎች ራሳቸውን የቻሉ 
አስተዋጽኦ አበርክተዋል ብሎ መውሰድ ይቻላል። 
አዳዲስ ኢንቨስትመንቶችን ለመሳብ ትልቅ አስተዋጽኦ 
አበርክተዋል። 

በ2015 ብቻ ወደ 993 የሚደርሱ ኢንዱስትሪዎች 
በአዲስ ወደማምረት እንዲገቡ ማድረግ አስችሏል። ይህ 
ከዚህ በፊት ከነበረው ቁጥር አኳያ በጣም ከፍተኛ ቁጥር 
ተደርጎ ሊወሰድ ይችላል። የአነስተኛዎችንም፣ የከፍተኛ 
ኢንዱስትሪዎችንም ቁጥር ወስደን ስናይ ወደማምረት 
የገቡት ኢንዱስትሪዎች ቁጥር በጣም ትልቅ ነው።

የሳብናቸው አነስተኛ እና መካከለኛ የሳብነውን 
ኢንቨስትመንት ብናየው በ2015 ብቻ ወደ 5 ሺ 
47 የሚደርሱ አዳዲስ የአነስተኛ እና መካከለኛ 
ኢንዱስትሪዎችን ለመሳብ አስችሎናል። ከፍተኛው ወደ 
744 የሚደርሱ ኢንዱስትሪዎችን መሳብ አስችሎናል። 

ከዚህ ውስጥ ደግሞ ወደ 136 የሚደርሱ የውጭ 
ባለሀብቶች  እንዲመጡ ማድረግ አስችሏል። በ2016 ዓ.ም 
ወደ 84 የሚደርሱ አዳዲስ የውጭ ኢንቨስትመንቶች ወደ 
ሀገር ውስጥ እንዲመጡ  ትልቅ አስተዋጽኦ አበርክቷል 
ማለት ነው።  ይህ ማለት ምን ማለት ነው? ፍሰቱ 
የበለጠ እየጨመረ እንዲሔድ ለማድረግ አስችሏል። 
በዘርፉ መሰማራት የሚያስገኘውንም ውጤት በመረዳት 
በማስገንዘብ ረገድ እሱ ትልቅ አስተዋጽኦ አበርክቷል። 

የሥራ እድል በመፍጠር በኩልም ባለፈው ዓመት 
ወደ 256 ሺ ለሚደርሱ ዜጎች የሥራ እድል ለመፍጠር 
አስችሏል። በዚህም ባለፉት አራት ወራት ወደ 48 ሺ 
ለሚደርሱ ዜጎች የሥራ እድል መፍጠር ተችሏል። 
በመጪዎቹ ወራትም ይህ አኀዝ ከፍ እንደሚል ተስፋ 
እናደርጋለን። 

ገቢ ምርትን በመተካት ረገድ ባለፈው ዓመት ወደ 
ሁለት ነጥብ ሶስት ቢሊዮን ዶላር የሚሆን ገቢ ምርትን 

‹‹የማኑፋክቸሪንግ ኢንዱስትሪውን ድጋፎች ስትራቴጂክ...

መተካት ችለናል። ቀደም ሲል ይህ ሲታይ 70 በመቶ 
የሚሆነው የማኑፋክቸሪንግ ኢንዱስትሪ ውጤት ከውጭ 
ነበር የሚመጣው። ስለዚህ ይህንን መቀየር አለብን ብለን 
በሠራነው ሥራ አፈጻጸሙ ተስፋ ሰጪ ነው። 

 የሀገር ውስጥ ኢንዱስትሪዎች ድርሻቸው 30 በመቶ 
ነበር። አሁን ወደ 38 በመቶ ከፍ ማድረግ ተችሏል። ይህ 
በቀጣይም የበለጠ እየተሻሻለና እያደገ የሚሄድ ነው። 

ኢንዱስትሪዎቻችን በጣም ከፍተኛ የሆነ የማምረት 
አቅም አጠቃቀም ችግር ነበረባቸው። የማምረት አቅም 
አጠቃቀማቸው በ2013 ዓ.ም ላይ ወደ 46 በመቶ ወርዶ 
ነበር ፤ ይህ ማለት የማምረት አቅም አጠቃቀማቸው 
በጣም ወርዷል ማለት ነው። 

በዚያው ልክም  ምርታቸው ቀንሷል፤ የሚፈጥሩት 
የሥራ እድልም  ቀንሷል፤  ችግሩ የዘርፉንም ሳቢነት 
በዚያው ልክ ዝቅ አድርጎታል። ይህ የማምረት አቅም 
አሁን ወደ  56 በመቶ ከፍ ብሏል። ከሴክተር ሴክተር 
ያሉ ልዩነቶች እንደተጠበቁ ሆነው ግን የማምረት አቅም 
አጠቃቀም ወደ 56 በመቶ ከፍ ብሏል። 

በመጪዎቹ ሰባት ስምንት ዓመታት ወይም በልማት 
ግቡ /በልማት እቅዱ/ በመጪው አስር ዓመት ውስጥ 
በተያዘው ውስጥ ይህንን ወደ 85 በመቶ ማሳደግ አለብን 
ብለን እየሠራን እንገኛለን። ስለዚህ እነዚህን ስኬቶች 
ወስደን ስናይ በዘርፉ አሁን ያለው አጠቃላይ ሁኔታ 
በጣም አበረታች ነው። 

ዜጎች የሀገራቸውን ምርት የመጠቀም ባህላቸውም 
እየተሻሻለ መጥቷል። በቅርቡ አነስተኛ እና መካከለኛ 
ኢንዱስትሪዎች የተሳተፉበት ባዛርና ኤግዚቢሽን በስካይ 
ላይት  ሆቴል ተካሂዶ ነበር። መድረኩ ወደ 85 የሚደርሱ 
ኢንተርፕራይዞች  ምርታቸውን እንዲያስተዋውቁ 
የተዘጋጀ ነው። 

 ይህም  ከ36 ሺ በላይ የሚሆኑ ዜጎች የጎበኙት፤ 
በብዙ ሚሊየኖች ብር የሚቆጠር ግብይት የተከናወነበት 
እና ኢንዱስትሪዎች ከኢንዱስትሪዎች ጋር ትስስር 
መፍጠር የቻሉበትን መሆን ችሏል። እንደ መንግሥትም 
አሁን አጠቃላይ የሀገር ውስጥ ምርትን ለማበረታታት፣ 
ሕግ እና አሠራር በማስቀመጥ እያከናወናቸው ያሉ 
ተግባሮች አሉ። በዚህም   ለሀገር ውስጥ ምርት ማደግ 
አውንታዊ ሚና እየተጫወተ ይገኛል። ይህም የዘርፉን 
ዘላቂ ዕድገት የበለጠ በማሻሻልና ስኬታማ በማድረግ 
በኩል ትልቅ አስተዋፅኦ ያበረክታል የሚል ሃሳብ አለኝ። 

ጥያቄ ፡-  ከላይ እንደጠቀሱት የኢንዱስትሪዎች 
የማምረት አቅም አጠቃቀም ወደ 46 በመቶ 
ወርዶ ነበር። ለእዚህ  ገፊ ምክንያቶች ከሆኑት 
መካከል የፋይናንስና የኃይል አቅርቦት ጥያቄዎች 
ስለመሆናቸው በኢንዱስትሪው ዘርፍ የተሰማሩ 

ባለሀብቶች ይጠቅሳሉ። እነዚህን ችግሮች 
የኢንዱስትሪ ሚኒስቴር ምን ያህል ያውቃቸዋል? 

ከፋይናንስ አቅርቦት ጋር በተያያዘ ሰሞኑን 
አንድ ሁለት ትልልቅ የሚባሉ ኩባንያዎች  
ከግብዓት አቅርቦት ጋር በተያያዘ ሠራተኞቻቸውን 
እስከመበተን የሚያደርስ ርምጃ ስለመውሰዳቸው 
እየተገለጸ ነው።  የፋይናንስ  አቅርቦት ጥያቄ 
ያላቸውን ባለሀብቶች ችግሮች ከመፍታት አንፃር 
ኢንዱስትሪ ሚኒስቴር  ምን ያህል ተቀራርቦ 
ይሠራል? ዞሮ ዞሮ ወደ ምርት ሥራ እንዲመለሱ 
የማድረግ ሃላፊነትም ስላለበት በዚህ በኩል ምን 
እየተሠራ ነው?

አቶ መላኩ አለበል፡- የኢትዮጵያ ታምርት 
ንቅናቄን እንደ ሀገር ስንጀምር መነሻ ያደረግነው 
ኢንዱስትሪዎቻችን በምን ሁኔታ ላይ ናቸው የሚለውን 
ለመለየት ጥልቅ ጥናት ለማካሄድ ሞክረናል።   ያንን 
መረጃም ይፋ አድርገናል፤ ጥናቱን ስናደርግ በዳሰሳችን 
446 የሚደርሱ ኢንዱስትሪዎች ናቸው ሥራ አቁመው 
የተገኙት። እነዚህን ኢንዱስትሪዎች ማምረት አቁመው፣ 
ሠራተኞቻቸውን በትነው ነው ያገኘናቸው። ከእነዚህ 
ውስጥ አንዳንዶቹ ወደ 10 ሺህ የሚጠጋ ሠራተኛም 
ጭምር የነበራቸው ናቸው። ለምሳሌ እንደ እነ አይካ 
አዲስ እና ሳይገንዲማ፣ እንደ እነጆርጁሹ የመሳሰሉት 
በጣም ትልልቅ ፋብሪካዎች ናቸው ሥራ አቁመው 
የነበሩት። 

እናም የእያንዳንዱ ኢንዱስትሪ ችግር ይለያያል፤ 
የአንዳንዱ ችግር የግብዓት ሲሆን፤ የአንዳንዱ ደግሞ 
የፋይናንስ ይሆናል። የአንዳንዱ የገበያ ሲሆን፣ የሌላኛው 
ደግሞ የሰው ኃይል ይሆናል፤ የአንዳንዱ ከቴክኖሎጂ ጋር 
የተያያዘ ይሆናል። ስለዚህ መነሻችን እነኚህን ችግሮች 
ከኢንዱስትሪዎች ጋር ተቀራርበን መፍታት አለብን የሚል 
ነበር። ባለፉት ዓመታት /ወደ ሁለት ዓመት አካባቢ/ 
በተደረገ ርብርብ ወደ 376 የሚደርሱ ኢንዱስትሪዎች 
ወደ ሥራ እንዲመለሱ ማድረግ ተችሏል። 

እነዚህ ኢንዱስትሪዎች ወደ ሥራ እንዲመለሱ 
ሲደረግ፤ የግብዓት ችግር ያለባቸውን ትስስር በመፍጠር፤ 
ከባንክ ጋር ችግር ያለባቸውን ከሚመለከታቸው ባንኮች 
ጋር በመነጋገር፤ የኃይል አቅርቦት ችግር ያለባቸውን 
የኃይል አቅርቦት ችግሮቻቸውን ከሚመለከታቸው 
አካላት ጋር በፌዴራል ደረጃ ብቻ ሳይሆን በክልል ደረጃ  
ለየት ያለ ንቅናቄ በማድረግ ለመፍታት ጥረት ተደርጎ 
ችግሮቹ ተፈትተዋል።

ነገር ግን የኢንዱስትሪ ችግር በጣም ቀጣይነት 
ያለው ነው። በዚህ ወር ግብዓት ያገኘ ኢንዱስትሪ 
በሚቀጥለውም ያንን ግብዓት ካላገኘ ዛሬ ሥራ ላይ 

ያየነውን ኢንዱስትሪ በሚቀጥለው ሥራ ላይ ላናገኘው 
እንችላለን። ዛሬ በተገቢው መንገድ ኃይል አግኝቶ ሥራ 
እየሠራ ያለ ኢንዱስትሪ፣ ያንን ኃይል በሚቀጥለው ጊዜ 
ካላገኘ ያ ሥራ ሊቋረጥ ይችላል።

ይሄ እንዳይቆራረጥ ለማደረግ የተጀመረውን 
ውጤት ማምጣት የቻለውን አፈፃፀም የበለጠ ቀጣይነት 
እንዲኖረው በማድረግ ቅድም ያነሷኋቸው ክላስተሮች 
በፌዴራል እንዲሁም በክልል ደረጃ ልዩ ክትትል 
እንዲያደርጉ በእቅድ ይዘው የትኞቹ ችግሮች መፈታት 
እንዳለባቸው ራሳቸውም ባለቤት ሆነው እንዲያግዙ ነው 
እያደረግን ያለነው።

እንግዲህ ችግሮቹ በባህሪያቸው በአንድ ሴክተር 
ብቻ የሚፈቱ አይደሉም። የፋይናንስም ችግር ከፋይናንስ 
ተቋማት ጋር ካልሆነ አይፈታም። የኤሌክትሪክም ችግር 
ከኤሌክትሪክ ተቋማት ጋር ካልተቀናጀን በስተቀር 
ልንፈታው አንችልም። ይህንን በማድረግ እነዚህ 
የፈጠርናቸው ክላስተሮች ቴክኒክ ኮሚቴ አላቸው፤ 
የክላስተር ኮሚቴ አላቸው፤ የባለ ድርሻ አካላት ኮሚቴ 
አላቸው። እስከ ክልል ድረስ የሚደርስ አደረጃጀት 
ስለሆነ በየአንዳንዱ ክልል ውስጥ የትኛው ኢንዱስትሪ 
ምን ችግር አለበት የሚለውን ከመለየት ጀምሮ  ችግሮቹን 
ለመፍታት የራሱ መርሃ ግብር ተዘጋጅቶ አቅድ ተዘጋጅቶ 
አንድ በአንድ ለመፍታት ነው ጥረት እየተደረገ ያለው።

ይሄ በመሆኑ የግብዓት ችግርን በተለያየ መንገድ 
ለማቃለል ተችሏል። እውነት ለመናገር ባለፉት 
ሁለት ሶሰት  ዓመታት የኢትዮጵያ ኤሌክትሪክ ኃይል 
ኢንዱስትሪውን ለመደገፍ ያደረገውን ያህል ጥረት  ከዚህ 
በፊት አድርጓል የሚል እምነት የለኝም። ዋናው ራሳቸው 
የሥራ ባለቤት ሁነው አብዛኞቹ ለማኑፋክቸሪንግ 
ኢንዱሰትሪው ልዩ መስኮት ከፍተው ሠርተዋል፤ ለምሳሌ 
ልማት ባንክ፣ ንግድ ባንክ ፣ የኢትዮጵያ ኤሌክትሪክ 
ኃይል እንዲሁም ጉሙሩክ  ልዩ መስኮት አላቸው። 

ይሄንን የሚያደርጉበት ዋና ምክንያት ምንድነው? 
ኢንዱስትሪዎቹ ከዚህ በላይ ድጋፍ ያስፈልጋቸዋል 
የሚለውን በእምነት በመያዝ በመስራታቸው ነው፤ 
ኢንዱስትሪዎቹን እኛ ብቻ ሳይሆን የምናውቃቸው 
እነዚህ ሴክተሮችም አውቀዋቸው ችግሮቹን ለይተው 
ለመደገፍና ለመፍታት ብዙ ጥረት እያደረጉ ነው። ግን 
በቂ አይደለም። 

የውጭ ምንዛሪ ባለፈው ዓመት ለኢንዱስትሪዎቹ 
ወደ አራት መቶ ሃምሳ ሶስት ሚሊዮን ዶላር ነው 
የቀረበው። ለመለዋወጫ እቃና ለግብዓት መግዣም  
ባለፉት አምስት ወራት ብቻ ወደ  266 ሚሊዮን ዶላር 
ለኢንዱስትሪዎቹ ቀርቦላቸዋል። 

ግን ፍላጎቱን ስናየው ከዚህ በላይ ነው። ይሄ 
ፍላጎት በመኖሩ ምክንያት አንዳንድ ኢንዱስትሪዎች 
ላይ የውጭ ምንዛሪና የፋይናንስ አቅርቦት አለመኖሩ 
የሚያሳድረው ተፅእኖ ይኖራል። ነገር ግን ያለው 
አጠቃላይ የፋይናንስ ምህዳሩ የግብዓት አቅርቦት 
ምህዳሩ ከጊዜ ወደ ጊዜ በጣም እየተሻሻለ ነው። 
ባለፈው ዓመት ግብዓት በአጠቃላይ ሁሉንም አሰባስቦ 
ለማቅረብ የተቻለው ወደ አስራ ሁለት ሚሊዮን 
ሜትሪክ ቶን ነበር።

ይህ በ2014  ወደ አምስት ሚሊዮን ሜትሪክ 
ቶን ይጠጋል ፤ አራት ነጥብ ዘጠኝ አምስት ሚሊዮን 
ሜትሪክ ቶን ነበር የቀረበው። በዚህ አምስት ወር ውስጥ 
ብቻ ወደ ሶስት ነጥብ ዘጠኝ ወደ አራት ሚሊዮን ቶን 
የሚጠጋ ግብዓት ማቅረብ ተችሏል። 

ነገር ግን አሁንም ፍላጎቱ ከዚህ በላይ ነው። በጣም 
ከፍተኛ ፍላጎት አለ። ስለዚህ ይህን ችግር ለመፍታት 
ኢንዱስትሪዎችን ከኢንዱስትሪ ጋር የማስተሳሰር ሥራ 
ነው እየተሠራ ያለው። አንዳንድ ኢንዱስትሪዎች ለሃያ 
አምስት ኢንዱስትሪዎች ይመግባሉ። ከእነሱ ላይ 
የሚገኘውን ምርት ለሌሎች ኢንዱስትሪዎቸ በመሰጠት 
የምርት ትስስር ለማድረግም እየተደረጉ ያሉ ጥረቶች 
ስላሉ ችግሩን ለመፍታት እየተሠራ ነው።

 በመሠራቱም የተገኙ ውጤቶች አሉ፤ ነገር ግን 
አሁንም ከዚህ በላይ በጣም ሰፊ ጥረት ማድረግና 
የኢንዱስሪዎችን ችግር ቀረብ ብሎ መፍታት 
ያስፈልገል። ይህ በፌዴራል ብቻ ሳይሆን በክልል 
ደረጃም ከኢትዮጵያ ታምርት ንቅናቄ ጋር እየተሠራ 
ያለው ኢንዱስትሪዎችን በልዩ ሁኔታ የመደገፍ ሥራ 
ተጠናክሮ መቀጠል ያለበት ይሆናል ማለት ነው።

ፖለቲካና ወቅታዊ

ወቅታዊ

ወደ ገጽ 14  ዞሯል

ከገጽ 12 የዞረ

ጥያቄ ፡- በኢትዮጵያ ሰፊ የውጭ ምንዛሬ 
ከሚያስገኙት መካከል አንደኛው የአምራች 
ኢንዱስትሪው ዘርፍ ወደ ውጭ የሚልከው ምርት 
ነው። ከዚህ አኳያ ባለፉት አራትና አምስት ወራት 
በውጭ ምንዛሬ ግኝት ረገድ ካስቀመጣችሁት እቅድ 
ምን ያህሉ ተሠርቷል?   የንግድ ሚዛኑን መዛነፍ 
ይታያልና ይህን ሚዛን ለመጠበቅ ኤክስፖርት ላይ 
በስፋት መሥራት ይጠበቃል።  ከዚህ አኳያስ ምን 
ተሠርቷል? በእቅድ ካስቀመጣችሁት ምን ያህል ገቢስ 
ተገኝቷል?  

አቶ መላኩ አለበል፡- የኤክስፖርት አፈፃፀማችን 
በእቅድ ደረጃ በመጠን እንልካለን ብለን ያሰብነው የምርት 
መጠን ከመቶ በመቶ በላይ ተልኳል፤ በገቢ ሲታይ ግን 
በጣም ዝቅተኛ ነው። እቅዱን የሚያሳካ አይደለም። 
በአምስት ዓመቱ የተገኘው መጠን ወደ አንድ መቶ ሰለሳ 
አንድ ሚሊዮን ዶላር ነው ።

 ይህ በእኛ ግምገማ ዝቅተኛ አፈፃፀም ነው ብለን ነው 
ያየነው ምክንያቶችን ለመለየት ሞክረናል። አንደኛው ችግር 
ብለን የለየነው ለምንልከው ምርት ተመጣጣኝ የሆነ ገንዘብ 
በምላሹ እያገኘን አይደለም የሚል ነው። ይህ ከምን ጋር 
የሚያያዝ ነው? ምርቶች በሚላኩበት ጊዜ ቢያንስ መምጣት 
ያለባቸውን የውጭ ምንዛሬ መምጣት ለሁሉም ምርቶች 
አልተወሰነም፤ ከዚህ በፊት የወሰንላቸው ምርቶች አሉ 
ለምሳሌ እንጀራ ብንወስድ አንድ እንጀራ ምን ያህል የውጭ 
ምንዛሬ ነው ይዞ መምጣት ያለበት የሚለውን ከወሰንን 
በኋላ ያለው ውጤትና ከመወሰናችን በፊት የነበረው 
ውጤት የተለያየ ነው። 

ለምሳሌ ባለፈው ዓመት ወደ ሰለሳ ሚሊዮን ዶላር 
አካባቢ ነው ከእንጀራ ላይ ያገኘነው። እንጀራ ኤክስፖርት 
አድርገን፤ ይህ ግኝት በዚህ ዓመት መጨረሻ ምናልበት 
ወደ ስልሳ ሚሊዮን ዶላር ያድጋል ብለን እንገምታለን፤ 
ምክንያቱም የዋጋ ማሻሻያ በመደረጉ ምክንያት አንድ 
እንጀራ ማምጣት ያለበት የውጭ ምናዛሬ ያድጋል። ይህ 
በእያንዳንዱ ምርት ላይ አልተሠራም። 

አንዳንድ ምርቶች በባህርያቸው አስቸጋሪ በመሆናቸው 
ዝቅተኛ ዋጋ ለመወሰን አላስቻሉም፤ ነገር ግን ከዚህ ጋር 
ተያይዞ የምንልከውን መጠን ያህል ገቢ እያገኘን ነው ብሎ 
መውሰድ አይቻልም ዝቅተኛ ዋጋ ማስመዝገብ /under 
invoicing/ አለ። በተላከው ምርት ልክ ዶላሩን መልሶ 
አለመምጣት ችግሮች አሉ ። ይህንን በአሠራር መመለስ 
ይኖርብናል። 

ስለዚህ እሱ አካባቢ ላይ አንዳንድ መስተካከል 
ያለባቸው ነገሮች አሉ። ሁለተኛው የእኛ እሴት ጭመራ 
መጠን ተጨማሪ ሥራ ይጠይቃል። የምንልከው ምርት 
በከፍተኛ ሁኔታ እሴት ስንጨምርበት የሚያስገኘው የዶላር 
መጠንና የእሴት ጭማሪያችን ዝቅተኛ በሚሆንበት ጊዜ 
የሚያስገኘው መጠን በዛው ልክ ዝቅ ይላል። ከዚህ ጋር 
ተያይዞ መስተካከል ያለባቸው አሉ። 

  ይሄ ሆኖም ወደ 131 ሚሊዮን ዶላር አግኝተናል፤ 
ነገር ግን በሚቀጥሉት ወራት ይህን በሚገባ የሚያሻሽል 
ሥራ ይሠራል። ከኢንዱስትሪዎች ጋር ተቀራርቦ መሥራት፣ 
የሚያጋጥሟቸውን ችግሮች ከስር ከስር የመፍታትና ወጪን 
የሚቀንሱ ጉዳዮችን በመሥራት በኩል የሚሠሩ ሥራዎች 
ይኖራሉ። 

በተወሰነ ደረጃም ቢሆን ‹‹አጎዋ››  ምርቶች ከቀረጥ ነጻ 
ወደ አሜሪካ ገበያ የሚገቡበት / ያሳደረው ተፅእኖ አለ። 
የአጎዋን ገበያ ታሳቢ አድርገው የመጡ ኢንዱስትሪዎች 
ነበሩ፤ የአጎዋ ጉዳይ ይሻሻላል የሚል ግምት ነበረን። 
እነዚህ ኢንዱስትሪዎች እስካሁን ድረስ እንደምንም 
እየተፍጨረጨሩ ሥራ ላይ ለመቆየት ጥረት አድርገዋል። 
የአጎዋን አድል በሰጠችው ሀገር በኩል ያለው ሁኔታ 
እስከመጨረሻው ባለመታወቁ ምክንያት በወጪ ንግዱ 
ላይ ያሳደረው ተፅእኖ አለ።  በቀጣይ ይህን የማሻሻልና 
ባለሀብቶችን በዘላቂነት የመደገፍ ሥራ መሠራት አለበት።  
ስለዚህ ከወጪ ንግድ እቅድ አኳያ አፈፃፀሙ ዝቅተኛ 
በመሆኑ ይህ መሻሻል አለበት የሚል ግምገማ በሚኒስቴር 
መሥሪያ ቤቱ በኩል ተደርጓል። 

ጥያቄ፡- በሀገር ውስጥ መመረት የሚችሉ ነገር 
ግን ከውጭ እየገቡ ያሉ በርካታና ከፍተኛ የውጭ 
ምንዛሬ እያስወጡ ያሉ ምርቶች አሉ። እነዚህን 
ምርቶች ለመተካት ተኪ ምርቶች በሀገር ውስጥ 
መመረት እንዳላባቸው አቅጣጫ ተቀምጧል። ተኪ 
ምርቶች ላይ ምን አይነት ሥራዎች ናቸው እየተሠሩ 
ያሉት?

‹‹የማኑፋክቸሪንግ ኢንዱስትሪውን ድጋፎች ስትራቴጂክ...

አቶ መላኩ አለበል፡- በተኪ ምርቶች ላይ በፖሊሲ 
አቅጣጫችን ውስጥ ልዩ ትኩረት የሰጠነው ጉዳይ አለ። 
የቀድሞው ፖሊሲ በወጪ ንግድ ላይ ያተኮረ ነበር፤ የአሁኑ 
ደግሞ የገቢ ምርት መተካት ላይ እንዲያተኩር ተደርጓል።  
ተኪ ምርት ልዩ ትኩረት ተሰጥቶ መሠራት ያለበት እንዲሆን 
ተደርጓል። ስለዚህ ምንድን ነው ያደርግነው፤ ስትራቴጂ 
መዘጋጀት አለበት ፤ ፍላጎታችንን በፖሊሲ ስናንፀባርቅ 
እንዴት ይፈፀማል? የሚለው ደግሞ በስትራቴጂ መመለስ 
አለበት። ይህን በተመለከተ ያዘጋጀነው ስትራቴጂ በጣም 
ጠለቅ ያለ ነው። የሌሎች ሀገራትን ተሞክሮ በደንብ 
አይቷል። 

በገቢ ምርት የተሳካላቸው ሀገራት አሉ። በገቢ ምርት 
ኢኮኖሚያቸውን የጎዱ ስላሉ አሁን ካለው ነባራዊ ሁኔታ 
አኳያ ይህን የገቢ ምርት ስትራቴጂ እንዴት ውጤታማ 
ልናደርግ እንችላለን? የነማንን ተሞክሮ መውሰድ አለብን? 
የሚለውን ለመመለስ ጥልቀት ያለው ጥናት ተሠርቷል። 
አንደኛው ሥራም ይኸው ነው። 

ሁለተኛው በእኛ ሀገር ውስጥ ምን አይነት ግብዓት አለ? 
የትኞቹ ኢንዱስትሪዎች በፍጥነት ገቢ ምርትን መተካት 
ይችላሉ?  ገበያውና ፍላጎቱስ ምንድን ነው የሚመስለው? 
ችግሮቻቸውስ ምንድን ናቸው? በምን ያህል ጊዜስ መቶ 
በመቶ ከውጭ የሚመጣውን ምርት ሊተኩ ይችላሉ? 
የሚለውን መመለስ የሚችል ጥልቀት ያለው ጥናት ተካሂዶ 
ስትራቴጂ እንዲዘጋጅ ተደርጓል። 

ይህ ስትራቴጂ ከተዘጋጀ በኋላ በስትራቴጂ ዝግጅት 
ውስጥ ባለሀብቶችም አብረው እንዲሳተፉ ለማድረግ 
ተሞክሯል። እነርሱም ግብዓት ሰጥተውበታል። ከዛም በኋላ 
ወደ ክልሎችም መውረድ ስለነበረበት የክልል አመራሮችና 
ባለሙያዎች በስትራቴጂው ላይ ውይይት እንዲያደርጉበትና 
ሥልጠና እንዲሰጥ ተደርጓል። የስትራቴጂው ማስፈፀሚያ 
እቅድም ተዘጋጅቶለት ወደትግበራ እየተገባ ነው። 

እስካሁን ባለው ሁኔታ ወደ 96 የሚደርሱ ምርቶች 
ናቸው የተለዩት። ይህ መቶ በመቶ ፍላጎታችንን የሚያሳካ 
ሆኖ አይደለም። ነገር ግን በአንድ ጊዜ ሁሉንም መጀመር 
ሊያስቸግር ስለሚችል አሁን ካለን አጠቃላይ ቁመና አኳያ 
96 የሚደርሱ ምርቶችን በፍጥነት መተካት አለብን በሚሉ 
ስትራቴጂዎች ተለይተው የትኞቹ ኢንዱስትሪዎች ላይ ምን 
እንሠራለን? የሚለው ተለይቶ በዛ መሠረት ወደተግባር 
ተገብቷል። 

በመንግሥትም በኩል የተሰጠ አቅጣጫ ይህንን 
የሚያጠናክር አለ። ይህ አቅጣጫ ምንድነው? የሀገር 
ውስጥ ምርቶችን የመንግሥት ተቋማት የቅድሚያ ቅድሚያ 
ሰጥተው ግዢ መፈፀም  አለባቸው የሚል ነው። እነርሱም 
ገበያውን በመጠቀማቸው የሀገር ውስጥም የውጭ 
ተወዳዳሪነታቸው የበለጠ እያደገ የሚሄድበት ሁኔታ 

ይኖራል። 
ስለዚህ የገቢ ምርት ከመተካት አኳያ እንደሀገር 

የተጀመረውን ስትራቴጂ ለመጪዎቹ ሶስት አራት ዓመታት 
የሚታይና የሚጨበጥ ውጤት ማምጣት ይችላል የሚል 
እምነት አለኝ። በዚህ ውስጥ በግል ዘርፉ በኩል መሠራት 
ያለባቸው ነገሮች አሉ። እንዳንድ ጊዜ መንግሥት እንዲህ 
አይነት እድል ሲሰጥ እድሎችን በተሳሳተ መንገድ፣ 
ለኢኮኖሚ በማይጠቅም መንገድ፣ ዘርፉን በማያሳድግ 
መንገድ ለመጠቀም የመፈለግ አዝማሚያዎች ይኖራሉ። 
እርሱን ለማስተካከል ውድድርን እንዲያጠናክር በማድረግ 
በእነርሱ በኩል ከግል ሴክተሩ ይጠበቃል። 

በሌላ በኩል ግን የሀገር ውስጥ ምርት ያው ገና ነው። 
ለሀገር ውስጥ ምርት ያለን አመለካከት ያው እስከ ሆነ ድረስ 
ለውጥ ያለ አይመስለንም፤ ስሙና ስያሜው አይገለፅም  
እንጂ አብዛኛው ገበያ ላይ ያለው ምርት የኢትዮጵያ ምርት 
ነው። ከፍተኛ የሀገር ውስጥ ምርት በጥሩ ዋጋ፤ በጥሩ ጥራት 
ለሀገር ውስጥ ገበያ እየቀረበ ነው። ኢኮኖሚውን በከፍተኛ 
ደረጃ እያነቃነቅን ነው ብለን እናስባለን። 

ይሄ የኢትዮጵያ ምርት ነው፤ ይህ የኢትዮጵያ ነው ብለን 
በማሳወቅ የግንዛቤ ክፍተቶችን እንሞላለን ብዬ  አስባለሁ። 
ወደ ፊት ገበያውን፣ የፋይናንስ አቅርቦቱን፤ የማበረታቻ 
ሥርዓቱንና የመሳሰሉትን በሚያጠናክር መልኩ እየሠራን፤ 
እያሻሻልን እንሄዳለን። 

ጥያቄ - በኢንዱስትሪው መስክ የውጭ ቀጥታ 
ኢንቨስትመንትን በመሳብ ረገድ ያከናወናችሁትን 
በ100 ቀናት ሪፖርታችሁ ላይ ተመልክቻለሁ፤ 
በዚህም መሠረት 122 ባለሀብቶችን ለመሳብ 
አቅዳችሁ 94 (የእቅዱን 86 በመቶ) መድረሳችሁ 
በሪፖርቱ ላይ ሠፍሯል። ባቀዳችሁት ልክ እንዳትሄዱ 
ያደረጋችሁ  ምክንያቱ ምንድን ነው?

አቶ መላኩ አለበል፡- በውጪ ቀጥታ ኢንቨስትመንት 
(ኤፍዲኢ) ያለው ሁኔታ በዓለም አቀፍ ደረጃም ከኮቪድ 
ጀምሮ እንደ ወረደ ነው ያለው፤ ገና አልተነሳም። በእንቅርት 
ላይ ጆሮ ደግፍ እንዲሉ፣ የሩሲያና የዩክሬን ጦርነት ፣ ከዛ 
ቀጥሎ መካከለኛው ምስራቅ አካባቢ ያለው ችግር ተፈጠረ፤ 
በዓለም ላይ የተፈጠረው የፋይናንስ ኮስት ሌላው ችግር 
ሲሆን፣ ይህም የውጭ ምንዛሬ ለማግኘትና ኢንቨስት 
ለማድረግ ችግር ፈጥሯል።   

በእነዚህ ምክንያቶች በዓለም ላይ የውጭ ቀጥታ 
ኢንቨስትመንትን በተመለከተ ከፍተኛ የሆነ መደናገር አለ። 
ይሄ ለእኛ ብቻ ሳይሆን እንደ አህጉርም፤ እንደ ዓለምም 
ከፍተኛ ተፅእኖ ያሳደረ በመሆኑ እኛም ጋ ያው ነው። 

ሌላው ከዚህ ከሪፓትሪዬሽን ጋር የተያያዘው ጉዳይ 
ነው። የውጭ ባለሀብት ወደ እዚህ መጥቶ ኢንቨስት 
ለማድረግ ሲነሳ መጀመሪያ የሚያነሳው ጥያቄ “እዛ ያለኝን 

ዶላር እንዴት ነው እዚህ የማወጣው?” የሚል ነው። 
እነዚህን ጥያቄዎች በማስተናገድ በኩል የሚኬድበት 
መንገድ  የሆነ አሉታዊ አስተዋፅኦ አለው። 

ይሁን እንጂ በ2025 እና 2016 ዓ.ም በኢንዱስትሪው 
ዘርፍ ለመግባት ከፍተኛ ፍላጎት ነው እየታየ ያለው፤ ከፍተኛ 
ጥያቄ ነው እየቀረበ ያለው። በተለይ ደግሞ የስፔሻል 
ኢኮኖሚ ዞን፣ የድሬዳዋው በሕግ መውጣቱና ወደ ተግባር 
እየተሸጋገረ መሆኑ የውጭ ባለሀብቶች ወደ ኢትዮጵያ 
መጥተው ኢንቨስት እንዲያደርጉ አስቻይና ምቹ ሁኔታን 
እየፈጠረ ነው። እናም፣ ሁኔታው በፍጥነት እየተቀየረ 
ይሄዳል።

በአንፃራዊነት በዓለም ላይ ርካሽ የሚባለውን 
የኤሌክትሪክ ዋጋ የምናቀርበው እኛ ነን፤ ይህንን የኤሌክትሪክ 
ታሪፍ ታሳቢ በማድረግ ወደ ሀገር ውስጥ የመምጣት 
ፍላጎታቸው በጣም ከፍተኛ ሆኗል። ኢንዱስትሪ ፓርኮችም 
ምቹ ሁኔታ ላይ ስላሉ እነሱም እንደ አንድ መሳቢያ 
ሊያገለግሉ ይችላሉ። የኢትዮጵያ ገበያም ቀላል አይደለም፤ 
በጣም ከፍተኛ ገበያ ነው። የኢትዮጵያ ሕዝብ ወደ 120 
ሚሊዮን ነው፤ ይህንን ገበያ ለመጠቀም ይፈልጋሉ። አሁን 
የብሪክስ አባል በመሆናችን የቻይናና ህንድ ባለሀብቶች ወደ 
ሀገራችን መጥተው ኢንቨስት ለማድረግ ያላቸው ፍላጎት 
ስለሚጨምር ይህ ቁጥር በመጪዎቹ ወራት በከፍተኛ 
ደረጃ ይሻሻላል። ከእቅድ በላይ ሁሉ ሊሄድ ይችላል።

ጥያቄ - ከአጎዋ ጋር በተያያዘ ሚኒስቴሩ አምራች 
ኢንዱስትሪዎች  በኢትዮጵያ እንዲቆዩ  ሲሰራ 
ቆይቷል፤ እንዲያም ሆኖ አንዳንድ ባለሀብቶች 
ምርቶችን ወደ ውጭ ከመላክ ጋር በተያያዘ 
ጥርጣሬና ፍርሃት ነበራቸው። ባለሀብቶቹ እንዲቆዩ 
ከማበረታታት አኳያ የተሠራውን ቢገልጹልን?

አቶ መላኩ አለበል፡- ብዙ ሥራዎች ናቸው 
የተሠሩት፣ አንደኛው እነዚህ የውጭ ባለሀብቶች የሀገር 
ውስጥ ገበያን እንዲጠቀሙ የሚፈቅድ  ነው፤ ከአንድ እስከ 
ሃምሳ በመቶ የሚሆነውን ምርታቸውን  ወደ ሀገር ውስጥ 
ገበያ አስገብተው እንዲሸጡ በልዩ ሁኔታ ተፈቅዶላቸዋል። 
አንዳንዶቹ  ምርቶች በልዩ ሁኔታ እስከ መቶ በመቶ 
ድረስ ለምሳሌ ሀገር ውስጥ ላሉ ኢንዱስትሪዎች ግብዓት 
ሊሆኑ የሚችሉትን  እስከ መቶ በመቶ ድረስ እንዲሸጡ 
ተፈቅዶላቸዋል፤ አንዱ ይሄ ነው። 

የመከላከያና አጠቃላይ የፀጥታ መዋቅራችን 
ዩኒፎርሞች ከዚህ በፊት በውጭ ነበር ሲዘጋጁ የነበረው። 
ይሄን በሀገር ውስጥ መተካት አለብን ብለን ስንሠራ ከፍተኛ 
የሆነ ገቢ አግኝተዋል ፤ በዚህ ውስጥ ተጠቅመዋል። እነሱም 
የተሻለ ቴክኖሎጂ ስላላቸው በዚህ ገበያ ውስጥ ትስስር 
እንዲፈጠርላቸው አድርገናል። ጫማዎችን እንዲያቀርቡ 
ተደርጓል። የፀጥታ መዋቅር ዩኒፎርምችን የደንብ ልብሶችን  
እንዲያመጡ አድርገናቸዋል ይሄ ለነሱ ትልቅ ገበያ 
ፈጥሮላቸዋል። 

አንዳንድ ከዚህ በፊት በዶላር ሲከፍሏቸው የነበሩ 
ክፍያዎችን በብር እንዲሆን አድርገንላቸዋል። ስለዚህ 
እነዚህ ነገሮች እነሱ በዚህ ገበያ ላይ እንዲቆዩ ለማድረግ 
አስተዋጽኦ አበርክተዋል። እሱ ብቻ ሳይሆን ያለንን የንግድና 
ዲፕሎማቲክ ግንኙነት በመጠቀም አንዳንድ ሀገራት 
ከዚህ በፊት ያልሰጡንን ዕድል ከታሪፍ ነጻ ምርቶቻችንን 
እንድናስገባ እንዲፈቀድልን አድርገን ያንን ገበያ እንደ አንድ 
ድርጅት ተጠቃሚ ለማድረግ ሞክረናል። ለምሳሌ  ከዚህ 
በፊት ከዩኬ እንግሊዝ ገበያ ውስጥ ከቀረጥ ነጻ የምናስገባበት 
ሁኔታ አልነበረም፤ ነገር ግን ይሄ እንዲፈቀድልን አድርገናል። 
ያ ገበያም ቀላል ገበያ ስላልሆነ  እነሱም እንዲጠቀሙ 
ለማድረግ ተሞክሯል። 

ቻይናም እንዲሁ ሰፋ ያለ የገበያ እድል ሰጥታናለች፤ 
በዚህም አንዳንድ ምርቶችን ወደ እነሱ ገበያ አስገብተን 
እንድንሸጥ የሰጡን እድል ስለነበረ በእነዚያም እድሎች 
እንዲጠቀሙ ለማድረግ ጥረት ተደርጓል። ስለዚህ በአንድ 
በኩል ገበያ የማፈላለግ፣ በሌላ በኩል ደግሞ ፖሊሲ 
ማሻሻያዎችን በማድረግ ገበያ ላይ ሊቆዩ የሚችሉበትንና 
ሠራተኞቻቸውን ሳይቀንሱ በሥራ ላይ እንዲቆዩ ለማድረግ 
የተደረጉ ጥረቶች  አሉ። ይህም እስከ አሁን ድረስ ባለው 
ሁኔታ የነሱን ቆይታና ምርታማነት አሻሽሏል።

ጥያቄ፡-   ሥራ አቁመው ከነበሩ 446 የሚደርሱ 
ኢንዱስትሪዎች መካከል በኢትዮጵያ ታምርት 
ንቅናቄ   ወደ  376 ቱን ወደ ሥራ መመለስ ተችሏል፣  
የንቅናቄው ሥራ የፈጠረውን መነሳሳት ለማስቀጠል 
ንቅናቄው ከዘመቻ ሥራ በማውጣት በዘላቂነት 
ሥርዓት ተዘርግቶለት እንዲሠራ ከማድረግ አንጻር  



ፖለቲካና ወቅታዊ

ወቅታዊ 
አዲስ ዘመን   ዓርብ  ታኅሣሥ 19 ቀን 2016 ዓ.ም ገጽ  14

ከገጽ 13 የዞረ

‹‹የማኑፋክቸሪንግ ኢንዱስትሪውን ድጋፎች ስትራቴጂክ...
ምን ዓይነት ሥራዎች እየተሠሩ ናቸው?

አቶ መላኩ፡- ይሄ የኢትዮጵያ ታምርት ንቅናቄ የዘመቻ 
ሥራ አይደለም። ከዚህ በፊትም ለማንሳት እንደሞከርነው 
በዓለም ላይ በኢንዱስትራላይዜሽን የተሳካላቸው 
የሚባሉት ሀገራት በተለይ ደግሞ እንዱስትራላይዜሽን 
ሲጀምር አብረው ያልጀመሩ፣ በኋላ ላይ የጀመሩ ፣ 
ኢንዱስትራላይዜሽንን የተቀላቀሉ የምንላቸው ሀገራት 
የተሳካላቸው፣ ኢንዱስትሪ እግር እንዲተክል ማድረግ 
የቻለ ሥራ የሠሩ ሀገራት ናቸው። 

የነዚህን ሀገራት ተሞክሮ ዝርዝር በጥናት ለይተን ምን 
ያህል ጊዜ ወሰደባቸው ፣ እንዴት ተሳካላቸው ምን አደረጉ 
የሚለውን ወስደን  ነው  የገባንበት ። እንግዲህ ዘመቻ 
የሚባለው ብዙውን ጊዜ አንድ ዓመት ማክሲመም ሁለት 
ዓመት የሚቆይ ሥራ ነው። 

የኢትዮጵያ ታምርት ንቅናቄ ቢያንስ ቢያንስ የአስር 
ዓመት ቆይታ እንዲኖረው ተደርጎ የተዘጋጀ በፕሮጀክት 
ኦፊስ ደረጃ የሚመራ፣ በሀገር አቀፍ ደረጃ በምክትል 
ጠቅላይ ሚኒስትሩ  የሚመራ የኢንዱስትሪ ኮሚቴ 
አለው፣ ክላስተሮች ያሉት፣ ክላስተሮቹ በሥርዓት 
የሚመሩ፣ እያንዳንዱን ሚኒስቴር መሥርያ ቤት በኃላፊነት 
የሚከታተለው፣ መደበኛ ሥራዎቻውን በዘላቂነት 
ለማስፈጸም የሚያስችል እቅድ ያለው፣ ኢትዮጵያ 
ታምርትን ለማስፈጸም የተዘጋጀውን የአስር ዓመት የሶስት 
ዓመት ዕቅድ እና በእያንዳንዱ ተቋም ምን እንደሚፈጸም 
የተቀመጠውን ስናይ ያ ሥራ የዘመቻ ሥራ እንዳልሆነ 
የሚያመላክት ነው። ስለዚህ ተቋማዊነ ዘላቂ እንዲሆን 
በሚያደርግ መንገድ  ነው የኢትዮጵያ ታምርት ንቅናቄ 
እየተካሄደ ያለው።

ንቅናቄው ለምድንነው ያስፈለገው?፤ ከላይ 
እንዳነሳሁት አንዱ ትልቁ ችግር በተቋማት መካከል ያለው 
የባለቤትነትና የቅንጅት ችግር ነው፤ ይሄ አንድ ሴክተር 
ብቻውን የትኛውንም አይነት እንቅስቃሴ ቢያደርግ 
ሊያሳካው የማይችል ትልቅ ግብ ስለሆነ ነው። ስለዚህ 
ይህንን ችግር ለመፍታት ምንድነው ማድረግ ያለብን? 
ሁሉም ባለድርሻ አካላት የሚሳተፉበት ፕላት ፎርም /ምቹ 
ሁኔታ/ መኖር አለበት። ያንን ፕላት ፎርም ካልፈጠርን 
በስተቀር ሄዶ ሄዶ በግብዓት ምክንያት የሚቆም ከሆነ፣ ሂዶ 
ሂዶ በፋይናንስ ምክንያት የሚቆም ከሆነ፣ ሂዶ ሂዶ በገበያ 
ችግር የሚቆም ከሆነ ሥራው ዋጋ የለውም። በእዚህ ላይ 
ሁሉም ባለድርሻ አካላት መሳተፍ አለባቸው። 

የኢትዮጵያ የችግር /የድህነት/ መውጫ አንደኛው 
ኢንዱስትሪያላይዜሽን ነው። ኢንዱስትሪያላይዜሽን  
በጣም ወገብ የሚያጎብጥ ከባድ ሥራ ነው። ይሄንን ሥራ 
ግን ሁላችንም ተቀናጅተን በባለቤትነት መሥራት አለብን 
ወደሚል መተማመን ካልተመጣ በስተቀር ሥራው 
ቀላል አይደለም። በጣም! በጣም! ብዙ ነገሮች አሉበት። 
ዓለም አቀፍ ውድድሩ በጣም ከባድ ነው። አንዳንድ ጊዜ 
እኛ የምንጠቀምባቸው ቴክኖሎጂዎች በሌሎች ሀገሮች 
ላይ ከ20 ዓመት በፊት የቀሩ፤ ከ10 ዓመት በፊት የቀሩ 
ቴክኖሎጂዎች ሁነው እናገኛቸዋለን። 

በቴክኖሎጂ ተወዳዳሪ፣ በሰው ኃይል እና በግብዓት 
ተወዳዳሪ መሆን አለብን፤ በሎጂስቲክ ተወዳዳሪ መሆን 
አለብን፤ የፋይናንስ ወጪያችን /ኮስታችን/ በጣም 
ተመጣጣኝ መሆን መቻል አለበት። በጣም አዳጊ የሆነ 
የምርምርና ልማት ሥራ መሠራት አለበት። በየጊዜው 
አዳዲስ ምርቶችን እያመረትን ወደ ገበያ ማስገባት አለብን። 

ይህን ሁሉ ሥራ ሁሉም ተቋማት ተቀናጅተው ነው 
የሚሠሩት። ይህ ካልሆነ በስተቀር፤ ሥራው በተናጠል 
የሚሆን አይደለም። ምክንያቱም የአንዱ መሳሳት፣ የአንዱ 
መጉደል በሌሎች ምርታማነት፣ እና  ውጤታማነት አሉታዊ 
ተጽእኖ ያሳርፋል።  ስለዚህ አንዱ “ኢትዮጵያ ታምርት” 
እንዲፈታው የፈለግነው በተቋማት መካከል ያለውን ስር 
የሰደደ የቅንጅት ችግር ዘላቂነት ባለው መንገድ በአሠራር 
መፍታት ነው። 

ይሄንን ግን የሚያገናኝ፣ የሚያንቀሳቅስ ያስፈልጋል። 
የት ደረሳችሁ የሚል ያስፈልጋል። ምን አቀዳችሁ? 
ምን ሠራችሁ? ምን ችግር አጋጠማችሁ? ወዴት ነው 
የምትሄዱት? ብሎ የሚጠይቅ ያስፈልጋል። ይሄንን 
ለማድረግ ንቅናቄው በከፍተኛ ደረጃ /at higher level/ 
እንዲመራ ለማድረግ የተሞከረው። 

ስለዚህ የመጀመሪያው ነገር ንቅናቄው የአጭር ጊዜ 
አይደለም፤ ዘመቻ አይደለም፤ ለረጅም ጊዜ የሚቆይ ነው። 
አመለካከት ከመቀየር የሚጀምር ነው። የባለድርሻ አካላትን 
ግንዛቤ የማሳደግ፣ አመለካከታቸውን የመቀየር፣ በዛ ውስጥ 
የሚጠበቅባቸውን ተሳትፎና አስተዋጽኦ እንዲያበረክቱ 

የሚያደርግ ነው። ይህን በማድረጋችን ተጠቅመናል። 
ባለፉት ሁለት ዓመታት ብቻ ከ10 ሺህ 774 ሄክታር 

መሬት በላይ ለኢንዱስትሪዎቹ ለማቅረብ ተችሏል። 
ይህ በተናጠል አይሳካም ነበር፤ ክልሎቹ አምነውበት 
ተቀናጅተው ባይሰሩ ኖሮ። ወደ 773 የሚደርሱ ሼዶች 
ባለፉት ሁለት ዓመታት፤ ሁለት ከተማ አስተዳደርና በአራት 
ክልሎች ተገንብተው ለኢንዱስትሪዎቹ እንዲተላለፉ 
ማድረግ ተችሏል። ጥቅም ሳይሰጥ የቆየ ከ600 ሄክታር 
መሬት በላይ ወደ መሬት ባንክ እንዲገባ ማድረግ ተችሏል። 

ፋይናንስ ላይ ምን ብናደርግ ነው ኢንዱስትሪው 
ሊያድግ የሚችለው? ፖሊሲያችንን ምን ብናደርግ ነው 
ኢንዱስትሪው ሊያድግ የሚችለው? ስትራቴጂዎቻችን ምን 
ቢሆኑ ነው ኢንዱስትሪው ሊያድግ የሚችለው? የሚለውን 
የውስጥና ጥልቀት ያለው እይታ ማግኘት የተቻለው ይሄ 
ንቅናቄ በፈጠረው ግንዛቤ ነው። 

ስለዚህ ግንዛቤው መንግሥትና የግል ሴክተሩ 
የበለጠ እንዲቀራረቡና ችግሩንም አውቀው እንዲፈቱት 
ለማድረግ አስተዋጽኦ አበርክቷል። ይሄ አሁን የምንሠራው 
ሥራ ባለቤት አለው። አንደኛው ባለቤቱ ራሱ ሚኒስቴር 
መሥሪያቤቱ ነው። ግን ደግሞ ሌሎች ባለቤቶችም አሉ። 
እነዚህ ባለቤቶችም ሥራቸውን በተገቢው መንገድ 
አውቀው እንዲሠሩ የመከታተል፣ የመደገፍ ሥራ መሥራት 
ያስፈልጋል። ስለዚህ “የኢትዮጵያ ታምርት” ንቅናቄ ለዚህ 
ትልቅ አስተዋጽኦ ያበረክታል። 

ቀደም ሲል የአንደኛውና ሁለተኛው  የእድገትና 
ትራንስፎርሜሽን ዘመን በሚል በማኑፋክቸሪንግ 
ኢንዱስትሪ ውስጥ ለመሥራት ታቅደው የነበሩ ትልልቅ 
እቅዶች ነበሩ። እነዚህ እቅዶች አልተሳኩም። 

ይህ በአስር ዓመት በማኑፋክቸሪንግ  ኢንዱስትሪው 
እንደርስበታለን  በሚል ያስቀመጥነው እቅድ በጣም ትልቅ 
ነው። ትልቅ ግብ ነው የጣልነው። ይህን ግን በተለመደው 
መንገድ በመሄድ ልናሳካው አንችልም። አዳዲስ እይታዎችና 
አሠራሮች ያስፈልጋሉ።

ሌሎች ሀገሮች ኢንዱስትራላይዜሽንን ከኋላ ተነስተው  
እንዴት አሳኩት ስንል የመንግሥት ቁርጠኝነት፣ ጠንካራ 
ፖሊሲ እንዲሁም ፖሊሲን በተሟላ መንገድ መተግበር፣ 
ማድረግ ነው። የግል ሴክተሩ ደግሞ ዋነኛ የሴክተሩ 
ባለቤት እንዲሆን ማስቻልና ዘላቂነት ያለው ክትትልና 
ድጋፍ  ማድረግ መቻል ነው።

ስለዚህ ወደ 40 ወርዶ የነበረውን የማምረት አቅም 
አጠቃቀም ወደ 85 በመቶ እናድረሰናል ስንል  ይህ 
የብዙ ነገር ድምር ውጤት ነው። አሁን ያለውን ዝቅተኛ 
ኤክስፖርት ወደ ዘጠኝ ቢሊዮን ዶላር  በአስር አመት 
ውስጥ እናድርስ ስንል  በየአመቱ ሲፈጠር የነበረውና 
172 ሺህ የነበረውን የሥራ እድል  በዓመት ከ850 ሺህ 
በላይ አድርሰን በአስር ዓመቱ መጨረሻ አምስት ሚሊዮን  
እንድረስ ስንል 70 በመቶ  ከውጭ የሚመጣውን  ወይም 
ደግሞ 30 በመቶ የነበረውን  የእኛ ድርሻ  ወደ 65 በመቶ 
እናሳድግ ስንል  የሚጠይቀው በጣም ብዙ አለ። 

ይህን ለማስፈፀም የኢትዮጵያ ታምርት ንቅናቄ  
እጅግ በጣም አስፈላጊ ነበር። አሁን ላይ ተቋማዊና ዘላቂ 
ለማድረግ  ኮሚቴ አለ። ይህ ኮሜቴ በምክትል ጠቅላይ 
ሚኒስትሩ የሚመራ ፣ ከስሩ ሚኒስትሮችና የክልል 
ምክትል ርእሰ መስተዳድሮች ያሉበት ነው።  በዓመት 
ሁለት ጊዜ እየተገናኘ  ሥራውን ይገመግማል። ከስሩ 
ስድስት ክላስተሮች አሉ። እነዚህ ክላስተሮችም መሠረተ 
ልማትን፣ ኢንቨርስትመንት ፣ የፋይናንስ አቅርቦትን ፣ 
ባለሀብት መሳብን ፣ ከአቅም ግንባታ ጋር የተያያዙ ጉዳዮች 
ይገመግማሉ። የየራሳቸው አቅድ አላቸው። ክላስተሮቹ  
በየሩብ ዓመቱ ነው የሚገናኙት። ከክላስተሮቹ ስር ደግሞ 
ቴክኒክ ኮሚቴዎች አሉ። በየወሩ ይገናኛሉ።

 ይህን የሚያስተባብር ደግሞ  የኢትዮጵያ ታምርት 
ፕሮጀክት ቢሮ አለ። ይህ ቢሮ እስከ እቅዱ ማጠቃለያ 
ድረስ አብሮ የሚቀጥል ነው የሚሆነው። ስለዚህ ተቋማዊ  
ሆኖ እንዲሠራ እየተደረገ ነው። ይህ ውጤት አስገኝቷል። 

ይሁንና ሴክተሩ ከቆየበት ችግር አኳያ በአንድ እና 
ሁለት ዓመት  የሚያልቅ ስላልሆነ በዘላቂነት በተቀመጠው  
የጊዜ ሰሌዳ ውስጥ እነዚህን ችግሮችን ፈትቶ ዘርፉ 
በኢኮኖሚ  ውስጥ ሊያበረክት የሚገባውን አስተዋፅኦ  
እንዲያበረክት ያስችላል። በዚህ መልኩ ቢታይ ጥሩ ነው 
የሚል አስተያየት አለኝ።

ጥያቄ፡- ይህ ዘርፍ ከአምስቱ የኢኮኖሚ 
ምሶሶዎች መካከል አንደኛው ነው። ብዙ ሥራ 
የሚፈልግ መሆኑም ይታወቃል። አሁንም ድረስ 
ብዙ ጥያቄዎች ያላቸው ኢንዱስትሪዎች አሉ። 
እነዚህ ኢንዱስትሪዎች የሚያቀርቧቸውን ጥያቄዎች 

ከመመለስና ችግራቸውን ከመፍታት አንፃር በአስር 
ዓመቱ የመሪ የልማት እቅዱም ሆነ  በአመትና በሩብ 
ዓመት ከሚቀመጡ እቅዶች አንፃር ምን ያህል 
ተግታችሁ እየሠራችሁ ነው?

አቶ መላኩ፡- ከኢንዱስትሪዎች ጋ በሁለት ደረጃ 
ከፍለን ብንመለከት ጥሩ ነው። አንደኛው በፌዴራል 
ኢንዱስትሪ ሚኒስቴር በኩል  ከባለሀብቶች ጋር 
የምንሠራው ነው። ሁለተኛው ደግሞ ኢንዱስትሪዎቹ 
በሚሠሩበት ክልልና ከተማ አስተዳደር የሚሠራ ነው። 
አንዱ ጥሩ መሠረት ጥለናል የምንለው  በየደረጃው ያለው 
የማኑፋክቸሪንግ ኢንዱስትሪን ለመደገፍ የተቋቋሙት 
ተቋማት የመንግሥት መሥሪያ ቤቶች  ከግሉ ዘርፍ ጋር 
ተቀራርበው  የሚሠሯቸው ሥራዎች  ናቸው። 

አንደኛው  ራሱን  የቻለ  አደረጃጀት  አለው፤ 
በማህበራትና ዘርፍ ማህበራት  አማካኝነት የሚደረጉ  
ግንኙነቶች አሉ። ሁለተኛው ደግሞ  በቀጥታ የመንግሥት  
አስፈፃሚዎች  ከግሉ  ዘርፍ  ጋር  በጋራ  በመሆን 
ችግሮቻቸውን በመለየት የሚሠራው ሥራ  ነው። ይሄ 
ሥራ በጅምሩ  ጥሩ  ነው። ለምሳሌ  አዲስ  አበባ  ከተማ  
ላይ  ብንሄድ የትኛው ኢንዱስትሪ  ምን  ችግር  አለበት፤ 
ማነው  የሚፈታው፤ እንዴት  ነው  የሚፈታው የሚለው  
በዝርዝር አለ። እያንዳንዱ  ክልል  በዚህ  መሠረት  ነው  
የሚሠራው።  ይሄ  በሁለቱም  መካከል  ያለና  ይበልጥ 
ተሰሚ ነው ፤ እየተጠናከረ  ይሄዳል።

በሌላ በኩል  ሁለተኛው በሚኒስቴር  መሥሪያ 
ቤቱ  በኩል  የሚሠራው ነው። ሚኒስቴር መሥሪያ 
ቤቱ  ከማህበራቱ  ጋር  የመገናኘት  እንደዚሁም  ልዩ  
ትኩረት  የሚያስፈልጋቸውን ኤክስፖርትና የገቢ 
ምርትን  በመተካት ልዩ  ትኩረት ሊሰጣቸው  የሚገቡ 
አስተዋጽኦ የሚያደርጉ  ኢንዱስትሪዎች  ስላሉ እነሱን 
በቀጥታ በማግኘትና  በምንፈጥራቸው  ፕላት  ፎርሞች 
ሃሳቦቻቸውን  እንዲያነሱና  መፈታት  ያለባቸውን ችግሮች  
እንዲፈቱ  በማድረግ  ነው  እየተሠራ ያለው። ይሄ አሁን  
በጀመርናቸው ስትራቴጂዎች  ወደ  ተግባር  እያስገባነው  
ባለው ፖሊሲ  የበለጠ  እየተጠናከረ  የሚሄድ  ነው። ግን  
እስካሁን  ድረስ  ያየናቸው  ሥራዎች በጣም  ውጤት  
እያመጡ  ስለሆነ  ይሄንኑ  የበለጠ  ማጠናከር  ያስፈልጋል። 

ጥያቄ፡- በጦርነትና በግጭት የተጎዱ አካባቢዎች 
ኢንዱስትሪዎች መልሰው እንዲያገግሙ ምን አይነት 
ተግባራት እየተከናወኑ ናቸው? 

አቶ መላኩ፡- መልካም በጦርነት ጉዳት የደረሰባቸውን 
ኢንዱስትሪዎች  በሁለት  ከፍለን  ብናያቸው  ጥሩ  
ነው። የመጀመርያው በአፋርና በአማራ ክልል  አካባቢ  
ጉዳት  የደረሰባቸው ኢንዱስትሪዎችን ናቸው። እነዚህን 
ኢንዱስትሪዎች  በቅድሚያ ምን  አልባት ከፀጥታ መዋቅሩ  
ቀጥሎ ወደ ቦታው ደርሶ  ኢንዱስትሪዎች  ያለባቸውን  
ችግር ለይቶ ድጋፍ ለማድረግ  ጥረት ያደረገ  ተቋም 
የኢንዱስትሪ ሚኒስቴር መሥሪያ ቤት ነው። 

ስለዚህ እነዚህ ኢንዱስትሪዎች አነሰም በዛም በሙሉ  
አቅማቸው  እንዳያመርቱ ከፍተኛ ጉዳት የደረሰባቸውን  
ጨምሮ  እስከ ቀላል ጉዳት  የደረሰባቸው ኢንዱስትሪዎች  
ድረስ ያሉት ወደ ሥራ እንዲገቡ  የማድረግ  ጥረት  
ተደርጓል። ይሄ በቅርብ ጊዜ  አማራ ክልል ላይ ያሉትንና 
አሁን  ሥራ  ያቆሙትን  የሚጨምር አይደለም። እሱ 
ገና መነሻ ጥናት ስላልተሠራ በምን ሁኔታ ላይ  እንዳለ  
አናውቅም።  

ነገር ግን በ2013፤2014 እና 2015 ዓ.ም በነበረው 
ግጭት ችግር የደረሰባቸውን በተመለከተ በጣም በጣት  
የሚቆጠሩ ወደ ሥራ  ያልተመለሱ  ካልሆኑ መስተቀር 
አብዛኛዎቹ በተለያየ የድጋፍ ማዕቀፍ ወደ ሥራ እንዲገቡ 
ለማድረግ ተሞክሯል፤ የውጭ ምንዛሬ የቅድሚያ 
ቅድሚያ እንዲሰጣቸው ከፋይናንስ ተቋሞቻቸው ጋር 
የነበሩት ችግሮች እንዲፈቱ የስፔር ፓርት (የመለዋዋጫ 
እቃ) ግብዓት እንዲያገኙ፤  ከደንበኞች ጋር ተያይዞ ችግር 
የነበረባቸውንም ከሚመለከታቸው አካላት ጋር በመነጋገር 
ችግሮች እየተፈቱ ወደ ማምረት እንዲገቡ ማድረግ 
ተችሏል። አሁንም ግን ተጨማሪ ድጋፍ የሚጠይቁ 
ኢንዱስትሪዎች አሉ። 

ሁለተኛው ከዚሁ ጋር የሚያያዘው በትግራይ ክልል 
ያሉትም በምን ሁኔታ ላይ እንደሚገኙ የዳሰሳ ጥናት 
በማድረግ ችግሮችን የመለየት ሥራ ተሠርቷል። ከዚህ 
ውስጥ ቶሎ ወደ ማምረት መግባት የሚችሉት ወደ 
ማምረት እንዲገቡ እየተደረገ ነው። 

ትልልቅ የሚባሉና በኢንዱስትሪ ፓርኮችም ያሉ ወደ 
ሥራ እየተመለሱ ነው። በቀጣዮቹ ሶስት አራት ወራትም 
አሁን የጀመሯቸውን ሥራዎች እያጠናከሩ፤ ተጨማሪ 

ሠራተኞችንም እየቀጠሩ እንደሚሄዱ ከባለሀብቶች ጋር 
መግባባት ላይ ተደርሷል። 

በዚህ ሥራ ላይ በሚኒስቴር መሥሪያ ቤታችን በኩል 
ክትትል እያደረግን ነው። አሁንም ግን የፋይናንስ በተለይም 
የውጭ ምንዛሪ ችግር ያለባቸው አሉ፤ እነሱም እንደ ሀገር 
በጋራ በተቋቋመ ኮሚቴና በተለይም ከመልሶ ግንባታ 
መርሃግበሩ ጋር ተያይዞ መታየት ያለባቸው ነገሮች እየታዩ 
የጋራ መፍትሔ የሚፈለግላቸው ይሆናል። 

ነገር ግን አሁን ባለው ሁኔታ በጣም ተስፋ ሰጪ ሊባል 
ሚችል ነገር ነው ያለው። በምናዘጋጃቸው ፕሮግራሞች 
ወይም ሁነቶች መጥተው ምርታቸውን እንዲያስተዋውቁ፤ 
የገበያ ትሥሥር እንዲፈጠርላቸው ለማድረግ 
በውጪ  ያሉትም ጭምር እየተደገፉ ምርቶቻቸውን 
እንዲያስተዋውቁ ለማድረግ ጥረት እየተደረገ ነው። 

በተለይም የኢንጂነሪንግ ፓርት መሣሪያ በማምረት 
በኩል አሁን በትግራይ ክልል ላይ ያሉ ኢንተርፕራይዞች 
ጥሩ አቅም ስላላቸው ከመሃል ገበያ ጋር እንዲተሳሰሩ 
ለማድረግ ጥረት እየተደረገ ነው። ይህም በቀጣይ 
እየተጠናከረ  እንዲሄድ ይደረጋል።  

ዋናው ነገር ለኢንዱስትሪ ሁልጊዜም ሰላም 
ያስፈልጋል። ዛሬም ነገም ከነገወዲያም በየትኛውም አካባቢ 
ሰላም እጅግ በጣም አስፈላጊ ነው። የተመረተ ምርት ገዢ 
ካላገኘ ፣ ጥሬ እቃ ካልተገኘ፣ ፋይናንስና ጉልበት በነጻነት 
ካልተንቀሳቀሰ ኢንዱስትሪዎች ለብቻቸው ሊያድጉ 
የሚችሉበት እድል አይኖርም፤ እናም በሁሉም አካባቢዎች 
ሰላም እጅግ በጣም አስፈላጊና ወሳኝ ጉዳይ ነው። 

ይህ ከሆነ እንደ ሀገር አሁን ያለው የኢንዱስትሪ 
እንቅስቃሴ  ተስፋ የሚሰጥና በተለይም የጀማመርናቸው 
ነገሮች የበለጠ እየተከናወኑ ሲሄዱ በዘርፉ ትልቅ ለውጥ 
ማምጣት የሚቻልበት ሁኔታ ይኖራል የሚል አስተያየት 
ነው ያለኝ።   

ጥያቄ፡- አዲሱ የኢንዱስትሪ ፖሊሲ ምን ተስፋ 
ይዞ መጥቷል?

አቶ መላኩ፡- አዲሱ ፖሊሲ ብዙ ነገሮችን ይዟል። 
ትልቅ ተስፋ አለው።  አንደኛው ተስፋው የሀገር ውስጥ 
አምራቾች ልዩ ትኩረት እንዲያገኙ የሚያደርግ ነው። 
ሁለተኛው ኢንዱስትሪ ከዚህ በፊት በጣም በተበተነ  
ባልተጠና መንገድ ሲሄድበት የነበረውን በክላስተር 
የማልማትና በጣም ሪሶርስን በሚቆጥብ መንገድ በጣም 
ኢንዱስትሪዎች እንዲስፋፉ በሚያደርግ መንገድ  ከፍተኛ 
አስተዋጽኦ የሚያበረክት ነው። ሶስተኛ ተወዳሪነትን እና 
እንደሀገር ያለንን የመወዳደሪያ አቅሞች ለይቶ በነሱ ላይ 
የሚሠራ ስለሆነ በተለይ የመወዳደር አቅማችንን ከጊዜ ወደ 
ጊዜ በማሻሻል ትልቅ አስተዋጽኦ ያበረክታል።

ቀደም ሲል ያልታየ ለኤክስፖርት ብቻ ሲደረግ 
የነበረውን ድጋፍ አሁን ገቢ ምርትን በመተካት  በኩል 
መሠራት ያለባቸውን ሥራዎች በፖሊሲ ያመላከተ ስለሆነ 
ገቢ ምርትን በመተካት ትልቅ አስተዋጽኦ ያበረክታል የሚል 
እምነት አለኝ። ስለዚህ ይሄ ባጠቃላይ በሴክተሩ ውስጥ 
አዲስ እድል የሚፈጥር ነው። ተጨማሪ የሥራ እድል 
ለመፍጠር ተጨማሪ ገበያ በመፍጠር አዳዲስ ባለሀብቶችን 
ከሀገር ውስጥም ለማሳደግ ፤ ከውጭ የሚመጡትን 
በማስገባት ትልቅ ሚና ይኖረዋል ። 

እና አዲሱን ፖሊሲ በዝርዝር ከሚዲያ ሰዎቻችን ጋር 
በቀጣይ የምንነጋገርበትና ግንዛቤ የምንፈጥርበት ነው 
የሚሆነው። ነገር ግን እንደማእቀፍ አዲሱ የኢንዱስትሪ 
በስሩ እና  በውስጥ ብዙ ነገሮችን የያዘና ፤ ከፋይናንስ 
ለምሳሌ ፋይናንስ ማኑፋክቸሪንግ እንዱስትሪው ለራሱ 
ራሱን የቻለ ባንክ ሊኖረው ይገባል የሚለውን መፍትሄ 
ሃሳብ ያቀርባል። 

ምቹ የማክሮ ኢኮኖሚ ሁኔታ መኖር አለበት። ሥነ 
ምህዳሩ ጥሩ ከሆነ ለማኑፋክቸሪንግ ኢንዱስትሪው ደግሞ 
የተመቸ ሁኔታ ይኖረዋል። የሚል ሪኮመንድ የሚያደርግ 
ስለሆነ እና በግብይት ትስስር በኩል ያሉ ችግሮች እንዴት 
መፈታት እንዳለባቸው አቅጣጫ የሚጠቁም ስለሆነ ይሄ 
የኢንዱስትሪ ፖሊሲ በዚህ መንገድ ጸድቆ ወደ ሥራ 
እንዲገባ መደረጉ በዘርፉ በቀጣይ ትልቅ ለውጥ ያመጣል። 
በኢኮኖሚ ውስጥ   የማኑፋክቸሪንግ ኢንዱስትሪ 
ሊያበረክት ይገባል ተብሎ የሚታሰበው  የሰው ሃይል  
ለመፍጠር ፤ የጂዲፒ ድርሻውን በማሳደግ ትልቅ ሚና 
ይጫወታል የሚል አስተያየት ነው ያለኝ።

ጥያቄ፡- የኢንዱስትሪ ሚኒስቴር አቶ መላኩ 
አለበል በዘርፉ ላይ ባሉ ጉዳዮች ላይ ላደረግነው 
ቃለመጠይቅ ላደረጉልን ትብብር ከልብ 
እናመሰግናለን። 

አቶ መላኩ፡- እኔም እጅግ በጣም አመሰግናለሁ



በብርሃንና ሰላም ማተሚያ ድርጅት ታተመ

አዲስ ዘመን  ዓርብ ታኅሣሥ 19 ቀን 2016 ዓ.ምገጽ 40

ከኢ.ፌ.ዴ.ሪ የሕገ መንግሥት ጉዳዮች አጣሪ ጉባኤ
ጋር በመተባበር በየ15 ቀኑ የሚታተም

ዓለማየሁ ግዛው

በኢትዮጵያ ከ30 በላይ የሚሆኑ ስፖርቶች 
በፌዴሬሽኖችና በማህበራት ተደራጅተው እንቅስቃሴ 
ያደርጋሉ። እነዚህ የስፖርት አይነቶች የሚንቀሳቀሱት 
መንግሥት በሚመድብላቸው የድጎማ በጀት አማካኝነት 
ሲሆን ከጥቂት ስፖርተቶች ውጪ የራሳቸውን ገቢ 
አመንጭተው አቅም መፍጠር አልቻሉም። ይህም ስፖርቱን 
ለማሳደግ ትልቅ ችግር መሆኑ በተደጋጋሚ ይነሳል። 

ስፖርቱን ሕዝባዊ መሠረት ለማስያዝ በሚደረገው 
ጥረት  መንግሥት ለነዚህ ስፖርቶች የሚመድበውን 
በጀት ቀስበቀስ እየቀነሰ ወደ ሂደቱ እንዲገቡ እየተሞከረ 
ይገኛል። በዚህም አብዛኞቹ የበጀት እጥረት እየገጠማቸው 
ነው። መንግሥት የፌዴሬሽኖችንና ማህበራትን ደረጃ 
በማውጣትና እንደየ ደረጃቸው የሚደርሳቸውን ዓመታዊ 
የድጎማ በጀት ወደ መስጠት ርምጃ ውስጥ ገብተዋል። ይህ 
ደግሞ እንደ ፓራሊምፒክ ያሉትን ውጤታማ ስፖርቶች 
እንደልባቸው እንዳይንቀሳቀሱና በዓመት በቂ የሆኑ 
ውድድሮችን በሚፈለገው ልክ እንዳያካሂዱ አድርጓል። 
በተጨማሪም ልዩ ትኩረት የመስጠትና የአሳታፊነቱንም 
ጉዳይ ጥያቄ ውስጥ እንዲወድቅ አድርጓል።

የፓራሊምፒክ ስፖርት ወትሮውንም ብዙ ችግሮች 
ያሉበትና ትልቅ ድጋፍ የሚያሻ ቢሆንም ይህ ነው የሚባል 
ድጋፍና ክትትል አልተደረገለትም። በባህልና ስፖርት 
ሚኒስቴር ለስፖርት ተቋማትና ማህበራት በተሰጠው 
ደረጃ መሠረት የፓራሊምፒክ ስፖርት ሶስተኛ ደረጃ 

ለፓራሊምፒክ  ስፖርት  የተሰጠው ደረጃ ዝቅተኛ ነው

ላይ ይቀመጣል። በተሰጠው ደረጃ መሠረትም በዓመት 
የተመደበለት የድጎማ በጀት 170 ሺ ብር ገደማ እንደሆነ 
መረጃዎች ይጠቁማሉ። ይህም ልዩ ድጋፍና ክትትልን 
ለሚፈልገው የፓራሊምፒክ ስፖርት በቂ የውድድር እድልን 
ለመፍጠር የሚያስችል አይደለም።  የተሰጠው ደረጃም 
ተገቢና ለስፖርቱ የሚመጥን አለመሆኑን ፌዴሬሽኑ 
አስታውቋል። 

የኢትዮጵያ ፓራሊምፒክ ኮሚቴ ፕሬዚዳንት ዶክተር 
ጊዮን ሰይፉ፣ ፓራስፖርት የአካል ጉዳተኞች ስፖርት 
እንደመሆኑ በሚኒስቴር መሥሪያ ቤቱ የተሰጠው ደረጃ 
ዝቅተኛ መሆኑን ይናገራሉ። ‹‹በስፖርቱ ላይ ያለው ችግር 
ሳይታይ ሶስተኛ ደረጃ ተሰጥቶት 170 ሺ ብር ዓመታዊ 
የድጎማ በጀት ተመድቧል።›› የሚሉት ፕሬዚዳንቱ፣ ይህም 

ለስፖርቱ የተሰጠው ትኩረት በጣም ዝቅተኛ መሆኑን 
እንደሚያመለክት ጠቁመዋል።

ይህ በሚኒስቴር መስሪያ ቤቱ የተፈጠረ የግንዛቤ ችግርና 
ለጽሕፈት ቤቱ የተመደቡ ሰዎች ለስፖርቱ የሚገባውን 
ጥቅም በአግባቡ በማስረዳት ስለማይሠሩ የተፈጠረ ሊሆን 
እንደሚችልም ገልጸዋል። ፌዴሬሽን ውስጥ የሚሠሩ ሰዎች 
በጎ ፈቃደኛ በመሆናቸው የጊዜ መጣበብና ሌሎች ችግሮች 
ተጨምሮበት ስፖርቱ ችግር ውስጥ እንዲገኝ ማድረጉንም 
ፕሬዚዳንቱ ያስረዳሉ። 

ፓራሊምፒክ በዓለም አቀፍ ደረጃ ውጤት የሚያመጣ 
ስፖርት ቢሆንም፣ በሀገር ደረጃ ያለው የግንዛቤ መጠን 
በጣም ዝቅተኛ መሆኑ እነዚህን ችግሮች እንደፈጠረ 
ፕሬዚዳንቱ ያብራራሉ። የፓራሊምፒክ ኮሚቴው ሀብት 
ለመሰብሰብ 50 የሚደርሱ ድርጅቶችን ድጋፍ ቢጠይቅም  
ምላሽ የሰጠው አንድ ብቻ ነው። እስከ አሁን የግማሽ ዓመቱ 
በጀትም ያልተለቀቀለት ሲሆን ይሄም 80 ሺህ ብር ገደማ 
በመሆኑ በዚህ ጠቅላላ ጉባዔና የኢትዮጵያ ቻምፒዮናን 
ማከናወን ይጠበቅበታል። 

የኢትዮጵያ ቻምፒዮናን ለማዘጋጀት ከ500 ሺ ብር 
በላይ የሚጠይቅ ሲሆን ገንዘቡ ትንሽ ስለሆነ የተጠቀሱትን 
ወጪዎች መሸፈን አይችልም። በነዚህና በሌሎች ተደራራቢ 
ችግሮች ምክንያት፣ የኢትዮጵያ ፓራሊምፒክ ኮሚቴ 
ከፍተኛ ችግር ላይ ይገኛል ሲሉ ፕሬዚዳንቱ ጠቁመዋል።

ኮሚቴውን ቀድሞ የሚመራው አካል አሁን እየመራ 
ላለው ኮሚቴ በቢሮ ደረጃ ምንም ነገር እንዳላስረከበ 
የጠቀሱት ፕሬዚዳንቱ፣ ስፖርቱ ከተመሠረተ 20 ዓመት 

የሚጠጋ እድሜን ያስቆጠረ ቢሆንም የሚያስፈልጉት 
መሣሪያዎች እንኳን እንደሌሉት አክለዋል። 

‹‹ሥራ እንዳይሠራ የሚደረጉ ጠለፋዎች መኖራቸው 
ችግሩን የከፋ አድርጓል። በዚህም የተነሳ ፌዴሬሽኑ እያደገ 
ሳይሆን እየሞተ ነው›› ያሉት ፕሬዚዳንቱ፣ የተደራጀ ቢሮና 
የመሥሪያ መሣሪያዎችም የሌሉት መሆኑን ጠቁመዋል። 
ከስፖርታዊ ውድድር የሚገኝም ሆነ ከሌላ ድጋፍ ከሚያደርግ 
አካላት የሚገኝ ቋሚ ገቢ እንደሌለው ገልጸውም፤ በዚህ 
የተነሳ በወጣው ደረጃ መሠረት መንግሥት የሚበጅተው 
ገንዘብ ውድድሮችን ለማካሄድ፣ ሥልጠና ለመስጠትና 
ቢሮን ለማደራጀት የማይበቃ በመሆኑ ፌዴሬሽኑ ፈታኝ 
ሁኔታ ውስጥ እንዲገኝ አድርጎታል ይላሉ። 

ይሄም በስፖርተኞቹ ላይ ከፍተኛ ተፅኖን ከማሳደሩም 
በላይ ክለብ በማቋቋም ሂደት ላይ እንቅፋት ሆናል። ከአካዳሚ 
ተመርቀው የሚወጡትን ስፖርተኞች ክለብ ተመስርቶ 
እንዲቀበላቸው በኮሚቴው በኩል የተደረጉ ጥረቶች 
ፍሬያማ መሆን  አልቻሉም። ተቋማቱ የፓራሊምፒክ 
ክለቦችን እንዲያቋቁሙ ፍቃደኝነት አያሳዩም። ለዚህ ግማሹ 
የበጀት እጥረትን ሲያነሳ የተቀሩት ደግሞ ከጥቅም አንጻር 
ጥያቄ እንደሚያነሱም ተጠቅሷል። 

ኮሚቴው በዓመት በሚመደበው የድጎማ በጀት፣ 
ዓመታዊ ጠቅላላ ጉባዔ ማካሄድ፣ አንድ ሀገር አቀፍ ውድድር 
ማካሄድ እና  ከባህልና ስፖርት ሚኒስቴር ጋር በመቀናጀት 
የወጣት ሴቶች ውድድርን ማካሄድ የሚኖርበት ቢሆንም 
ባለፉት ጥቂት ዓመታት በበጀት ማነስ ምክንያት እነዚህን 
ተግባራ ማካሄድ ሳይችል ቀርቷል።

የኢትዮጵያ ፓራሊምፒክ ኮሚቴ ፕሬዚዳንት ዶክተር ጊዮን ሰይፉ፣

ማስታወቂያ
የሕገ መንግሥት ጉዳዮች አጣሪ ጉባዔ 

ጽ/ቤት ቀድሞ ይገኝበት ከነበረበት 

ፒያሳ ኢየሩሳሌም ህንፃ ለቆ ስድስት 

ኪሎ ምስካየ ኅዙናን መድሃኒአለም 

ቤተክርስትያን ፊት ለፊት ወደ እቴጌ 

መነን ትምህርት ቤት በሚወስደው 

መንገድ ገባ ብሎ በሚገኘውና 

ከታች በምስሉ ላይ በሚታየው ባለ 

5 ፎቅ ህንፃ ላይ የተዛወረ መሆኑን 

እየጠቆምን ውድ ደንበኞቻችን 

የተለመደው አገልግሎታችንን 

በአዲሱ ህንፃ ማግኘት የምትችሉ 

መሆኑን እንገልፃለን፡፡ 

የሕገ መንግሥት ጉዳዮች አጣሪ ጉባዔ ጽ/ቤት

